
Tshivenḓa Abstract 
 

Musi ḽifhasi ḽoṱhe na lushaka lwoṱhe vho sedza u losha sa u tambudza vhathu vha mbeu 

ya tshinnani na ya tshifumakadzini, kha mvelele ya Tshivenḓa u losha hu tou vha u 

ḓiṱongisa ngazwo. Vhavenḓa ndi lushaka lune lwa dzhia u losha tshi tshone tshithu tsha 

ndeme kha mvelele yavho ya Tshivenḓa zwine zwa bvukulula tshivhumbeo na vhuvha, 

u ṱhonifha, u hulisa, u ṋea tshirunzi, u tenda mulandu na vhuthu nga u angaredza. 

Ngauralo, ṱhoḓisiso iyi i khou ṱoḓisisa u losha ha vhanna na vhafumakadzi kha mvelele 

ya Tshivenḓa. Ṱhoḓisiso iyi i ḓo dovha ya ṱoḓisisa nḓila dzo fhambanaho dza u losha 

vhukati ha kuloshele kwa kale na kuloshele kwa musalauno hu u itela uri ṱhoḓisiso iyi i 

dzie kana i angalale zwavhuḓi. Muṱoḓisisi u ḓo shumisa ngona ya khwaḽithethivi hune  

muhanga wa thyori wo ḓisendeka nga Afrocentrism kana Afrocentricity Framework. Iyi 

ndi thyiori ine ya khwaṱhisa u ombedzela kana u khwaṱhisedza mvelele ya Vharema na 

u bveledza mvelaphanḓa kha u alusa mvelele ya Vharema. Ṱhoḓisiso iyi i ḓo dovha ya 

ṱalutshedza siangane, tshitatamennde tsha thaidzo, ndivho, zwipikwa na ndeme ya 

ṱhoḓisiso khathihi na ṱhalutshedzo dza mathemo a ndeme.  

English Abstract 
 

When the world sees “u losha”, paying homage, as an abuse of both sexes, i.e. men 

and women, the Vhavenḓa community pride themselves in paying homage. According 

to Tshivenḓa culture, “u losha“, paying homage is a serious and diplomatic behaviour 

which is encouraged to be observed by everyone in Tshivenḓa culture. People of all 

sexes and ages are expected to subscribe to the traditional act of “u losha”, paying 

homage to one another. This behaviour has elements of dignity, respect, honor and 

praise to the person it is directed to. The main aim of this research is to investigate “u 

losha”, paying homage, which is done by both men and women in Tshivenḓa culture. 

The objective of this research is to investigate “u losha”, paying homage, which is done 

by both male and female youth, adults and elderly men and women. The researcher will 

use qualitative approach in order to achieve her goal. Various types of “u losha” paying 

homage” are also expected to be investigated and discussed thoroughly. This research 

will be conducted in Vhembe District, Limpopo Province, South Africa.        

NDIMA YA U THOMA 
 
1.  Mvulatswinga na siangane  

 

Tshaka dza vhathu u ya nga u fhambana havho, hu nga vha nga muvhala wa lukanda, 

kana nga vhudzulo, vha tendelana uri muthu ho ngo tou ḓisika ene muṋe. Hu na o mu 

sikaho ane a vhidzwa u pfi ndi Muṋe wawe. Zwi ḓi nga na vha thendo u ya nga u 

fhambana hadzo, vha tenda uri muthu hu na hune a bva hone, phambano kha thendo 

dzenedzi i vha kha uri u ya nga lutendo lwa onoyo muthu kana lwa lushaka lwonolwo 

vha tenda uri muthu o sikwa nga nnyi kana muṋe wa muthu ndi nnyi. Vha lutendo lwa 

Tshikhiresite vha tenda uri muthu o sikwa nga Mudzimu, u bva Mudzimuni, a tshi tshila 

u tshilela ene, hu ḓi nga musi a tshi fa u fela ene Mudzimu. 

   
Vhavenḓa na vhonevho sa luṅwe lwa tshaka dza Afrika Tshipembe vha tenda uri muthu 

ndi wa Mudzimu ane vha mu vhidza u ri Ṅwali. Vhaṅwe vha mu vhidza vho sedza na 

zwine Mudzimu onoyo a ita, vha ri u pfi Ṅwali Musikavhathu, vhaṅwe vha ri ndi Goko 

Musikavhathu. Zwenezwi muthu o sikwa nga onoyo ane ha tendwa uri ndi ene Musiki, 

hu na maitele a mvelele ya lutendo lwonolwo ane a lavhelelwa uri muthu a a tevhele u 

itela matshilisano na vhaṅwe vhathu khathihi na ene Musiki.  

 

Maṅwe a maitele enea a mvelele ya Tshivenḓa e a ṋewa vhathu u itela matshilisano 

avhuḓi ndi a u losha. Maitele aya a u losha a nga khethekanywa nga nḓila dzo 

fhambanaho. A nga khethekanywa u ya ngauri muloshi na muloshiwa ndi nnyi, hu khou 

loshelwa mini, huloshiwa nga ndilaḓe nahone nga zwifhinga zwifhio. Zwi dovhavho zwa 

vha zwa ndeme u khethekanya maloshele u ya nga nḓila ine ha loshiwa ngayo ho 

sedzwa mbeu ya muloshi. Naho kukhethekanyele uku ku tshi sumba zwithu zwinzhi 

zwo fhambanaho, hu na zwine zwa fana kha zwoṱhe, izwo ndi zwa uri zwaṋda zwa 

muloshi zwi vha zwo ya fhethu huthihi kana zwo kwamana. Zwoṱhe hezwi zwi tshi khou 

itiwa, muloshi ha ṱanganyisi maṱo awe na muloshiwa, kana muloshi ha sedzi muloshiwa 

khofheni hawe. Muloshi u vha a sedza kana o kotamela fhasi. Nṱha ha zwoṱhe, 

mafhungo a u losha, zwi si na ndavha uri muthu ndi wa mbeu ifhio, zwi lunda vhushaka 

havhuḓi vhukati ha muloshi na muloshiwa.   

1.1. Tshitatamennde tsha thaidzo  
 

 

Visagie (2010:25) u ri: Tshitatamennde tsha thaidzo ndi: “The problem statement is 

much too general and there are several ambiguities such as what sort of productivity is 

being referred to? Which industries are involved? What time period of productivity is 

being talked about?” Izwi zwi amba u ri tshitatamennde tsha thaidzo tsho ṱanḓavhuwa 

nga maanḓa na uri ndi ngazwo tshi na phindulo nnzhi u fana na uri ndi zwifhio 

zwibveledzwa zwo livhiswaho khazwo? Ndi afhio mamaga o dzhenelelaho. Zwi dzhia 

tshikhala kana tshifhinga tshi nga fhani tsha u bveledza zwine zwa khou ambiwa nga 

hazwo? 

 

Fhungo ḽa u losha ha vhathu vha mbeu ya tshinnani na mbeu ya tshisadzini ḽi vhonala ḽi 

tshi khou ngalangala ano maḓuvha kha lushaka lwa Vhavenḓa. U wana vhunzhi ha 

vhathu vha tshi fhirana nḓilani hu si na u lumelisana kana u amba na muṅwe, zwa vho  

nga a hu na o vhonaho muṅwe ngeno vho vhonana. Miṱani minzhi ya Vhavenḓa hu 

vhonala fhungo ḽa u losha ḽi sa tsha tou dzhielwa nṱha nga u tou ralo. Vhana a vha tsha 

losha vhabebi nga nḓila ine maitele a mvelele ya Tshivenḓa a laedza zwone. 

Vhabebivho na vhone vho ṱutshela maitele a u losha hafha muṱani, zwihuluhulu vha 

mbeu ya tshifumakadzini hu vhonala vha tshi nga a vha tshe na ndavha na fhungo ḽa u 

losha sa zwine mvelele ya Tshivenḓa ya laedza uri vha zwi itise zwone. 

   
 

1.2. Ndivho ya ṱhoḓisiso 
 

Visagie (2010:3) a tshi ṱalutshedza ndivho ya ṱhoḓisiso u ri, “The purpose is a 

descriptive study describes how things are, and to explain why things are the way they 

are and to predict when and in what situation an event may occur or reoccur”. 

 
Izwi zwi amba uri ndivho ya ṱhoḓisiso ndi ndivho i sumbedzisaho uri ndi ngani zwithu 

zwo ḓa nga hei nḓila na u ṱalutshedza uri ndi nga ni zwithu zwi nga hei nḓila ine ya vha 

ngayo na u anganyela uri ndi lini na uri ndi nyimeleḓe ine ya nga bvelela kana ya dovha 

ya bvelela. 

Ndivho ya ṱhoḓisiso iyi ndi u sengulusa fhungo ḽa u losha ha vhathu vha mbeu ya 

tshinnani na ya tshifumakadzini u ya kha mvelele ya Tshivenḓa.   

1.3. Zwilavhelelwa  
  
 

Struwig na Stead (2004:35) vha ri: “The sub- objectives (secondary problems) identify 

the specific issues you propose to examine. These sub-objectives are derived from the 

primary objective or aim. The sub-objectives are the means by which you intend to 

achieve the main objective of the study”. Izwi zwi amba uri zwilavhelelwa kana thaidzo 

dza sekondari dzo ṱhaṱhuvhiwaho nga vhalingi vho topolaho mafhungo eneo. Hezwi 

zwilavhelelwa zwo bvisiwa kha zwilavhelelwa zwa phuramairi. Izwi zwi amba u 

swikelela kha zwilavhelelwa zwihulwane zwa u guda. Muṱodisisi u ḓo sumbedza 

kubveledzelwe kwa u losha ha vhanna na vhafumakadzi nga mvelele ya Tshivenḓa.  

 

“Zwilavhelelwa zwa ṱhoḓisiso ino ndi” 

 
 U ṱoḓisisa kuloshele kwa vhalanda kha misanda na mahosi u ya nga mvelele ya 

Tshivenḓa. 

 U ṱoḓisisa ndeme ya u losha u ya nga mvelele ya Tshivenḓa.  

 U themendela nḓila ya u vhuyedzedza maitele kwao a u losha kha lushaka lwa 

Vhavenḓa.  

 
1.4. Reshinaḽe  

 

Visagie (2010:25) a tshi redza Terre Blanche na Durrheime (1999) vha ri, “The rationale 

of the research provides reasons why the research is being conducted”. Izwi zwi amba 

u ri ṱhoḓisiso ya reshinaḽe i tea u ṋetshedza mbuno dza uri ndi ngani ṱhoḓisiso i tshi tea 

u itwa.  

  
Naho hu tshi pfi mvelele a yo ngo dzika sa mutuku, zwi ambaho uri mvelele i a 

shanduka na zwifhinga, hu ḓi vha na zwithu kana maitele ane a tea a sala sa a songo 

shandukaho na tshifhinga ngauri a tika matshilisano muṱani, tshitshavhani na kha 

nyimele dza vhutshilo vhuno. Vhutshilo ha ano maḓuvha ho ḓitikesa kha u bveledzisa 

vhana kha pfunzo dza zwikoloni zwa ano maḓuvha. Vhunzhi ha zwi kwamaho mikhwa, 

vhuḓifari, ṱhonifho na matshilisano, sa u losha, zwo salela murahu kana zwi khou 

ngalangala. Musi hu tshi khou bveledziwa ṅwana kha zwa pfunzo, ndi zwa ndeme uri na 

tshipiḓa tsha zwa matshilisano sa u losha tshi bveledziswevho. U losha ndi kuṅwe kwa 

maitele kwao ku fhaṱaho matshilisano avhuḓi vhukati ha muloshi na muloshiwa.  

 

Arali vhana vha bveledziswavho na kha sia ḽa u losha, ndi hone vha tshi ḓo vha vho 

bveledziswa lwo fhelelaho vha kona u vha vhadzulapo vha re na vhuḓifhinduleli 

vhutshiloni havho, kha lushaka na kha shango ḽoṱhe nga u angaredza.  

 
1.5. Mbudziso dza ṱhoḓisiso   

 
Kumar (1999:110) u ri, “Describes the questionnaire as a “written list of question, the 

answers to which are recorded by respondents”. Izwi zwi tshi amba uri ndi u ṱalutshedza 

mbudziso nga nḓila ya u tou vhekanya mbudziso nga u tou ṅwala, u ṋea phindulo dze 

dza tou rekhodiwa nga vhafhinduli kana vhavhudziswa.  

 

“Mbudziso dza ṱhoḓisiso ino ndi” 

 
1.  Vhane vha losha na vhane vha loshiwa, u ya nga mvelele ya Tshivenḓa ndi vhafhio?  

2. U losha ndi zwa ndeme u gumafhi u ya nga mvelele ya Tshivenḓa? 

3. U losha ha mbeu ya tshinnani na ya tshisadzini ndi ha ndeme u ya nga mvelele ya 

Tshivenḓa na kha Afrika Tshipembe ḽa demokirasi?  
 

 
1.6. Mvelelokhumbulelwa  

 

Visagie (2010:124) u ri, “The hypothesis testing is to determine the occurance of your 

hypothesis according to the sample of data that you have collected”. 

Izwi zwi amba uri u thesitiwa ha mvelelokhumbulelwa zwi itwa nga kubveledzele kwa 

mvelelokhumbulelwa dze dza ita u ya nga ha ṱhumbulo ya mafhungo dze vha 

kuvhanganya. 

U losha ha mbeu ya tshinnani na ya tshisadzini ndi ha ndeme kha mvelele ya 

Tshivenḓa na kha Afrika Tshipembe. 

1.7. Ndeme ya ṱhoḓisiso  
 

Nga u tou pfufhifhadza ṱhoḓisiso iyi i ḓo shela mulenzhe kha u engedza nḓivho ya 

vhathu nga ha mafhungo a kwamaho u losha. U losha ha Vhavenḓa u ya nga mvelele 

ya Tshivenḓa, ṱhoḓisiso iyi ndi ya ndeme ngauri i ḓo vhuedza Vhavenḓa vhoṱhe: 

 

 Vhathu vha mbeu ya tshisadzini vha ḓo ḓivha nḓila dza kuloshele, vha loshiwaho 

na mbuelo dza ulosha. 

 Vhathu vha mbeu ya tshinnani vha ḓo ḓivha nḓila dza kuloshele, vha loshiwaho 

na mbuelo dza u losha. 

 Vharangaphanḓa vha sialala vha ḓo ḓivha vhuimo ha mvelele ya Tshivenḓa kha 

Ndayotewa ya Afrika Tshipimbe. 

 Vhorapoḽitiki vha ḓo ḓivha nḓila ya u swikelela mbiluni dza vharangaphanḓa vha 

sialala musi vha tshi ya mivhunduni ya mahosi kha fhungo ḽa u bveledzisa 

shango kana lushaka. 

 Muhasho wa zwa pfunzo u ḓo ḓivha ndeme ya u dzhenisa tshipiḓa tsha u losha 

kha thero dzine dza gugwa zwikoloni zwa musala uno sa kha thero ya 

ngudamatshilele (life orientation). 

 Muhasho wa zwa sialala (traditional affairs) u ḓo ḓivhavho mvelele ya Vhavenḓa 

ya u losha. 

 
1.8. Milayo i tevhelwaho  

 

Iyi ndi milayo ine ya vha sumbanḓila kha zwine ṱhoḓisiso ya ḓo tshimbilisa zwone, 

zwihuluhulu arali hu tshi ḓo vha na u kwamana kana u kwamiwa ha vhathu. Cooper na 

Schindler (2006:116) vha tshi ṱalutshedza milayo i tevhelwaho vha ri:  “All professionals 

are guided by a code of ethics and therefore all parties in research should exhibit ethical 

behaviour. Ethics as a “norms” or standards of behaviour that guide moral choices 

about our behaviour”. 

 

Izwi zwi amba uri vhoradzipfunzo vhoṱhe vho tsivhudziwa nga ha milayo  i tevhelwaho 

na uri ndi ngazwo madzangano oṱhe a ṱhoḓisiso a tshi tea u ḓibvisa kha nḓowelo mmbi 

ya kutshilele kha mulayo. Milayo i tevhelwaho sa zwithu zwa ndeme kha kutshilele ku 

tsivhudzaho mikhwa ye nda ḓinangela nga ha kutshilele. 

  

 Kha ṱhoḓisiso iyi hu ḓo vha na u kwamiwa ha vhathu vhane ha ḓo wanala khavho 

mafhungo a fhindulaho mbudziso dza ṱhoḓisiso iyi. Nga iṅwe nḓila, hu ḓo kwamiwa 

vhathu u itela u wana mafhungo a kwamaho kuloshele, vha loshiwaho, ndeme ya u 

losha na zwiṅwevho. Nga nṱhani ha zwenezwo, ndi zwa ndeme uri muṱoḓisisi a 

sumbedze milayo ine a ḓo i tevhela kana u i ṱhonifha kha vhukwamani hawe na vhathu. 

Muṱoḓisisi ha nga ṅwali kana u bvisela khagala madzina a vhathu vho dzhenelelaho kha 

u fhindula mbudziso kana mbudzisavhathu. Vhathu vhane vha fha muṱoḓisisi mafhungo 

a vha nga dzheni khakhathini kana khomboni nga zwe vha ṋetshedza. Mafhungo e vha 

ṋetshedza a ḓo dzula a tshi tshiphiri tsha muṱoḓisisi na muvhudziswa.  

 
 

1.9. Ngona dza ṱhoḓisiso  
 

Ngona ndi nḓila dzine muṱoḓisisi a ḓo dzi shumisa u swikelela mafhungo a ṱhoḓisiso 

yawe zwi tshi bva kha uri ndi ṱhoḓisiso ya lushakaḓe. Ṱhoḓisiso iyi yo livhiswa kha u 

sengulusa maitele a u losha u ya nga mvelele ya Tshivenḓa. Muṱoḓisisi u ḓo wana 

mafhungo kha vhathu vha katelaho vhanna, vhafumakadzi, mahosi, ṅanga, khadzi dza 

musanda na vhomakhadzi, uri a kone u swikelela ndivho yawe. U ḓo kuvhanganyavho 

mafhungo u bva kha zwo ṅwalwaho nga vhaṅwe vhaṱoḓisisi kha zwi kwamaho ndivho 

ya ṱhoḓisiso yawe. Ṱhoḓisiso ya lushaka ulu ndi ya khwaḽithethivi. Nga nṱhani ha 

zwenezwo muṱoḓisisi u ḓo shumisa ngona ya phuraimari na ngona ya sekondari u 

kuvhanganya mafhungo awe. 

 

1.9.1. Ngona ya phuraimari  
 

Cooper na Schindler (2006:196) vha tshi ṱalutshedza ngona ya phuraimari vha ri: 

qualitative research is designed to tell the researcher how (process) and why (meaning) 

things happen as they do. Izwi zwi amba uri ngona ya phuraimari yo itelwa u vhudza 

muṱoḓisisi maitele na zwine zwithu zwo iteaho vha shuma.    

   



21 
 

Ngona ya phuraimari i katela mbudziso na mbudzisavhathu. Afha ndi hune muṱoḓisisi a 

ḓo ṱoḓisisa maloshele kwao kha mvelele ya Tshivenḓa. Muṱoḓisisi u ḓo tea u wana 

mafhungo kha vhathu vha katelaho vhanna, vhafumakadzi, mahosi, mingome, ṅanga, 

khadzi dza musanda na vhomakhadzi. U ḓo vhudzisa vhathu vha ngaho vhakalaha, 

vhakegulu, vhanna na vhafumakadzi vhane vha vha na nḓivho na tshenzhemo nga ha u 

losha ha vhanna na vhafumakadzi u ya nga mvelele ya Tshivenḓa. 

 
Muṱoḓisisi u ḓo shumisa ngona ya mbudzisavhathu (interview) u itela uri mufhindulano u 

kone u bvisela khagala vhupfiwa ha vhathu vho fhambanaho. Kumar (1999:109) a tshi 

ṱalutshedza mbudzisavhathu uri, “The interview is the primary data collection technics 

for gathering inequalitative methodologies. It states that any person to person 

interaction between two or more individuals with a specific purpose in mind can be 

called an interview”. 

 

Izwi zwi amba u ri mbudzisavhathu ndi nḓila ya phuraimari ya u kuvhanganya ngona u 

ya nga zwileludzi zwa maimo a fhasi. U amba u ri nyambedzano iṅwe na iṅwe vhukati 

ha vhathu vhavhili kana vhanzhi hune ha vha hu na ndivho yo itwaho mihumbuloni, i 

vhidzwaho u pfi mbudzisavhathu.    

 
Cohen na vhaṅwe (2007:349) vhone vha tshi ṱalutshedza mbudzisavhathu vha ri, “The 

interview is a flexible tool for data collection, enabling multi-sensory channels to be 

used, verbal, non-verbal spoken and heard”.   

 
Izwi zwi amba u ri mbudzisavhathu ndi khuvhanganyamafhungo ya tshibveledzi tsho 

shumiswaho u tendela zwoṱhe kha u kuvhanganya tshine mafhungo, tsha tendela nḓila 

dzo fhambanaho dza zwipfi tshine tsha shumiswa kha zwo ṅwalwaho kana zwi songo 

ṅwalwaho, zwo ambiwaho kana zwo pfiwaho.  

 

Mason (2002:2) a tshi ṱalutshedza mbudzisavhathu u ri, “Is the interactional exchange 

of dialogue? Interviews may involve one to one interactions large groups interviews or 

focus group may take place face to face or over telephone “. 

Izwi zwi amba u ri mbudzisavhathu ndi nyambedzano vhukati ha muthu na muthu, u ya 

nga zwigwada zwine zwa wana mafhungo nga u vhudzisa vho sedzana zwifhaṱuwo 

kana nga u tou shumisa luṱingo.  

 
Muṱoḓisisi u ḓo dovha a shumisa mbudziso (questionnaires) u kuvhanganya mafhungo 

u bva kha vhathu vhane a ḓo vha o vha topola u ita ṱhoḓisiso khavho. 

 
1.9.2. Ngona ya sekondari   
     
Ngona ya sekondari ndi nḓila ya u ṱoḓisisa mafhungo hune muṱoḓisisi a shumisa 

maṅwalwa o ṅwalwaho nga vhaṅwe vhaṅwali kha u kuvhanganya mafhungo a ṱhoḓisiso 

yawe. Ndi uri musi hu tshi khou shumiswa ngona ya sekondari, hu vha hu tshi khou 

kuvhanganywa mafhungo a tshi bva kha bugu, mabammbiri o vhalwaho khoniferentsini 

dzo fhambanaho, magazine, dzhenaḽa na maṅwe maṅwalwa o fhambanaho. U 

kuvhanganya mafhungo nga ngona iyi zwo leluwa vhunga mafhungo a tshi tou 

ṱoḓisiswa kha maṅwe maṅwalwa o no ganḓiswaho kale.    

 
1.10. Ṱhumbulo  

 

Visagie (2010:47) u ri: sampling is the selection of some elements in a population from 

whom we may draw conclusions about the entire population. Izwi zwi amba uri afha ndi 

hune muṱoḓisisi a tea u ṋea mbuno dza uri ndi ngani o nanga u dzhia mahosi, 

vhomakhadzi, vhanna na vhafumakadzi, vhakalaha na vhakegulu. Izwi zwi ḓo vha zwi 

tshi khou itiswa ngauri ndi vhone vhane vha vha na nḓivho na tshenzhemo nga ha u 

losha ha vhanna na vhafumakadzi u ya nga mvelele ya Tshivenḓa. Muṱumbulo u ḓo 

tshimbila nga nḓila i tevhelaho: khadzi dza musanda ṱhanu (5), vhomakhadzi vhararu 

(3), mahosi mararu (3), vhafumakadzi vhaṋa (4) na vhanna vhaṋa (4). 

 
1.11. Ṱhalutshedzo dza maipfi kana mafurase o shumiswaho ane a nga 

kanganyisa zwine a amba zwone  
 
1.11.1. U phasa 
 

Tshikota (2012:51) a tshi ṱalutshedza u phasa uri, is to worship by water, to pray 

ancestors. Izwi zwi amba uri ndi u rabela nga maḓi, u rabela vhafhasi. U phasa ndi nḓila 

ine wa amba na vhafhasi (midzimu), musi wo fara maḓi nga khavho kana ndilwana wa 

ya wa dzula guḓani. U khuba maḓi nga mulomo u tshi a phasela fhasi u tshi khou 

ambelela u tshi vhidza vhomakhulukuku nga madzina. Izwi zwi itea musi muṱani zwithu 

zwi si khou tshimbila zwavhuḓi.   

 

1.11.2. Zwiḓalazwanḓa 
 

Ndi ṅwana o no fhiraho kha u vha lutshetshe. Musi a zwiḓalazwanḓa ha tsha puteliwa  

kana u takulwa nga malabi, u a kona u mu takula o ralo ha tsha suvha zwanḓani kana 

awa.  

Vho Masindi (2016) vhone vha tshi ṱalutshedza zwiḓalazwanḓa vha ri, “Zwiḓalazwanḓa” 

ndi ṅwana o no pfukaho kha tshipiḓa tsha u vha lushie”.  

Izwi zwi amba uri ndi ṅwana ane u vho takulea nga zwanḓa zwine zwa sala a sa tsha 

suvhela fhasi.   

 
1.11.3. U fara mulilo 
 

Vho Denga (2016) vha ri: “Ndi musi mufumakadzi o pfukiwa, zwi sa athu u vhonala uri 

ndi muthu wa thovhele”. Izwi zwi amba uri u na thumbu. Ndi u fhirwafhirwa nga 

maḓuvha a u vhona ṅwedzi”. Izwi zwi amba uri tshiṅwe tsho wela tshiṅweni, ndi 

muimana kana wo ḓihwala.  

 
 

1.11.4. U tsa mirini 
 

Vho Masindi (2016) vha ri: “Ndi musi mufumakadzi o vhofholowa a na lutshetshe”. Izwi 

zwi amba uri mufumakadzi o beba ṅwana ndi mudzadze. Ndi u vhofholowa ha 

mufumakadzi musi a tshi vha na ṅwana wa lushie”. Izwi zwi amba uri mufumakadzi o 

beba ṅwana muṱuku. 
 

 

1.11.5. U sema vhakegulu 
 

Vho Luvhengo (2016) vha ri: “Ndi musi musidzana a tshi khou thoma u vhona maḓuvha 

kana u ṱamba lwa u tou thoma”. Izwi zwi amba uri ndi khomba, ha tsha ṱamba na 

zwipofu. Ndi tshipiḓa tsha u bva kha u vha ṅwana, a vho wela kha u vha mufumakadzi. 

Izwi zwi amba u wela fhasi, u vha khomba kana u vhona maḓuvha.   

1.11.6. Mudzadze 
 
 

Vho Muofhe (2016) Vha ri: “Ndi mufumakadzi o dzedzefhalaho, u na ṅwana muṱuku 

kana a na lushie”. Ndi muthu wa mufumakadzi o shudufhadziwaho nga ṅwana muṱuku. 

Izwi zwi amba uri mufumakadzi u na ṅwana wa lutshetshe, o beba ṅwana muṱuku. 

 
1.11.7. Khomba 
  

Vho Denga (2016) vha ri: “Ndi musidzana o no lugelaho u ya vhuhadzi ngauri o no 

tshina ngoma dzoṱhe dza vhafumakadzi”. Ndi musidzana o no fhiraho tshipiḓa tsha u 

vha ṅwana, o no semaho vhakegulu. Izwi zwi amba u vha musidzana a no vhona 

ṅwedzi ṅwedzi muṅwe na muṅwe.  

 
1.11.8. Phalaphathwa 
 

Vho Luvhengo (2016) vha ri: “Ndi musidzana ane a khou thoma u tukusha kana u tunga 

maḓamu, ndi tshipofu. Ha athu u sema vhakegulu”. Zwi amba uri ha athu u vha khomba 

kana ha athu u wela fhasi. Ndi musidzana a sa athu u bva maḓamu. Izwi zwi amba 

musidzana a sa a thu u wela fhasi, ha a thu vha khomba. 

 
1.11.9. Malombo 
 

Vho Davhana (2016) vha ri: “Ndi mutshino une wa tshiniwa nga vhathu vhane vha vha 

vho hwelwa nga mimuya ya vhomakhulukuku wavho vho lovhaho kale”. Zwi dovha zwa 

vhidzwa u pfi ndi ngoma dza Malombo. Dzi tshiniwa lwa maḓuvha, vhege na u ya kha 

ṅwedzi dza konou fhalala. vha tshi ṱalutshedza Malombo vha ri, ndi musi muthu o 

lovhaho a tshi wana vhudzulo kha muthu a tshilaho. Izwi zwi amba u shumiswa nga vha 

fhasi, kana ndi u tou hwelwa muyani.  

 
 

1.11.10. Muselwa 
 

Vho Muofhe (2016) vha ri: “Ndi musidzana wa khomba o maliwaho muḓini, ane u 

vhonala nga tshigude kana tshivhunḓu tsho phuliwaho kha ṱhoho yawe”. Tshivhunḓu 

zwi amba uri, tshi - + - nnḓu = Tshivhununḓuni. Sa Muselwa e muḓini u tea u dzhena 

nḓuni u itela u beba vhana. Ndi maṱambaṋayo maṋala a mukhuvhukhuvhu. Izwi zwi 

amba u vha mufumakadzi o lugelwaho nga u vha na vhana, ngauri nwana ndi wa 

ndeme mutani wa Vhavenḓa.    

 
1.11.11. Vhushani 
  

Vho Masindi (2016) vha ri: “Ndi ngomani dza vhafumakadzi, hu iwa nga vhasidzana vha 

dzithungamamu, a hu yi zwipofu”. Henefha ndi hone hune ha pfi dzikhomba dzi khou 

imbelwa. Vhushani ndi hone hu ne ha rangela tshikanda, ludodo na domba. Ndi hune 

vhasiwana vha gudiswa hone maitele a Tshivenḓa u bva kha u vha musidzana u ya kha 

u vha mufumakadzi. Izwi zwi amba u gudisa u vha mufumakadzi wa vhukuma.  

 
 

1.11.12. Thondoni 
 

Ṋethengwe (2005:156) u ri: “Ndi hune vhasidzana vha thungamamu vha imbelwa hone. 

Thondoni zwi amba musanda”. Vhone vha tshi amba thondo vha ri, “Initiation school for 

matured girls” when young girls become matured the royal girls attend “thondo” while 

the commoners attend “vhusha”. In this initiation school, girls are taught proper female 

language etiquette and formulae to womanwood. Izwi zwi amba uri ndi tshikolo tsha 

vhasidzana vho no welaho fhasi. Musi vhakololo vho no wela fhasi vha iswa thondoni 

ngeno vhasiwana vha tshi ya vhushani. Kha tshikolo tshenetshi vhasidzana vha 

gudiswa u vha vha mbeu ya tshisadzini nga luambo na u ḓiimisela kha tshivhumbeo 

tsha vhufumakadzi.  

 
1.11.13. U seisa vhathu  
 

Vho Luvhengo (2016)  vha ri: “Ndi ṅwana muṱuku o no melaho maṋo a dovha a vha o 

no fhira u vha kha zwiḓalazwanḓa”. Ṅwana uyo u vha a tshi vho hanelela mafhungo 

naho zwi ambiwaho zwisa pfali. Ndi ṅwana ane a vha na maṋo mavhili a fhasi. Izwi zwi 

amba maṋo a kha ḓi tou vha mavhili kha mulomo woṱhe.  

 
1.11.14. Vhomakhulu 
 

Vho Davhana (2016) vha ri: “Ndi vhathu vhe wa ya wa mala ṅwana wavho”. A nga vha 

muṱhannga he a mala hone ndi ha vhomakhulu. Ndi he ha bebiwa hone mufumakadzi. 

Izwi zwi amba he vha malelana hone, ndi fhethu ho bvisiwaho thundu dza u mala. 

1.11.15. Ṱhonifho  
 

Vho Denga (2016) vha ri: “Ṱhonifho ndi vhuthu vhune ha vhonala nga nyito kha muthu 

ene muṋe”. Ṱhonifho i vhonala musi muthu onoyo a tshi amba kana a ḓisumbedza nga 

kutshilele kwawe na vhaṅwe vhathu.  U ṱhonifha hu a dovha hafhu ha amba u hulisa 

kana u gagamisa. U ya nga mvelele ya Tshivenḓa musi muṱhannga a tshi ṱangana na 

vhathu vhahulwane u bvula muṅwadzi ṱhohoni yawe a reshana navho. Izwi zwoṱhe zwi 

sumbedza ṱhonifho. 

 

Ndi u thetshelesa na u fhindula nga nḓila yo teaho. Izwi zwi amba u ri musi muthu o 

thetshelesa mafhungo nga nḓila yo teaho u ḓo dovha a fhindula zwavhuḓi. Musi mueni 

o ḓisa mulandu muḓini a tshi khou sumbedza u dinalea kana u sinyuwa, u tea u 

ṱhonifhiwa nga u mu fhindula zwavhuḓi uri mbiti dzawe dzi dzike kana dzi tsele fhasi hu 

kone u ambiwa mafhungo zwavhuḓi. 

 

1.11.16. Munna 
 

 Butler na Clark (2002:587) vha ri: “A man is a traditionally word that has been used to 

refer not only to adult males but also to human beings in general. There is a historical 

explanation for this, in old English the principal sense of man and wife was used to refer 

specifically to a male persons and female persons respectively”. Izwi zwi amba u ri ipfi 

munna ndi ipfi ḽa mvelele ḽine ḽa shuma u vhambedza hu si kha munna muhulwane 

fhedzi na kha muthu nga u tou angaredza. Hu na ṱhalutshedzo ya ḓivhazwakale ine ya 

ri kha Muisimane muhulwane zwipfi zwa munna na mufumakadzi ndi zwa ndeme, zwi 

shuma u vhambedza muthu wa munna sa wa ndeme na muthu wa mufumakadzi a 

ṱhonifheaho.      

 

Munna ndi thikho kana ṱhoho ya muḓi muṱani wa Muvenḓa muṅwe na muṅwe. Munna 

ndi ene o hwalaho vhuḓifhinduleli ha muḓi woṱhe, zwi nga vha zwivhuya kana zwivhi zwi 

vha zwo sedza ene. Muṱani wa Muvenḓa a hu itwi tshithu hu songo thoma ha suṅwa 

kha ṱhoho ya muḓi, ane a vha munna. 

Butler na Clark (2002:587) vha ri, “A man is a traditionally word that has been used to 

refer not only to adult males but also to human beings in general. There is a historical 

explanation for this, in old English the principal sense of man and wife was used to refer 

specifically to a male persons and female person’s respectively”.     

    

Izwi zwi amba u ri ipfi “Munna” ndi ipfi ḽa mvelele ḽine ḽa shuma u vhambedza hu si kha   

Munna muhulwane fhedzi na kha muthu nga u tou angaredza. Hu na ṱhalutshedzo ya 

ḓivhazwakale ine ya ri, kha Muisimane muhulwane zwipfi zwa munna na mufumakadzi 

ndi zwa ndeme zwi shuma u vhambedza muthu wa munna sa wa ndeme na muthu wa 

mufumakadzi a ṱhonifheaho.   

 

1.11.17. Musadzi 
 

Vho Masindi (2016) vha ri: “Musadzi ndi ene muḓi muṱani wa Muvenḓa’. Hezwi zwi 

amba uri muṱani wa Muvenḓa ha shaeya musadzi a hu na muḓi. “Ndi ene 

tshidzivhulalo”.  Izwi zwi amba uri u a kona u tenda tshiṅwe na tshiṅwe, ha pfi kha ri 

ṱuwe ndi u sala murahu, ha pfi a ri tsha ya u a dzula. U dovha hafhu a vha mubebi wa 

vhana, muṱhogomeli wa vhomazwale, munna wawe na mashaka oṱhe muṱani. Ndi ene 

muunḓi wa muṱani, u kutela zwavhuḓi na zwivhi zwa muṱa wawe. Musadzi ndi mudzio 

mutete. Ndi ene o semiwaho u bva tsikoni. Izwi zwi amba muthu a sa dzi.   

 

1.11.18. Maine  
 

Vho Davhana (2016) vha ri: “Maine ndi muthu o nangiwaho nga vhadzimu uri a thuse 

lushaka nga zwa tshimuya lwa mvelele:. U a kona u vhona zwo dzumbamaho khathihi 

na u thusa vhathu kha maṱungu o fhambanaho. Maine ndi muthu ane a shumisana na 

mahosi kana mueletshedzi, u dovha a tsivhudza mahosi uri musi shango ḽi tshi fhisa ḽi 

tea u dzivheliwa. U eletshedza mahosi uri vha thanyele khalaṅwaha. Tshi tshi limuwa, 

hu tshi vha na zwiḽi masimuni hu vhidzwa maine. Maine u a dovha a shuma na kha miḓi 

ya vhasiwana ngauri u a kona u vha maine wa muḓi, u fara muḓi kana u vhea muḓi. 

Ṅwana a bebiwa hu vhidzwa maine a ḓa a thusa ṅwana. 

1.11.19. Sialala   
 

Masakona (2000:1) u ri: “Is the set of learned values, behaviours, conducts and beliefs 

that are characteristic of a particular society or population”. Izwi zwi amba uri, ndi sethe 

ya u guda vhuḓifari na lutendo zwine zwa vha kha lwonolwo lushaka.  Sialala ndi 

mbonalo ine ya sumbedza uri muthu uyu ndi muthuḓe, u bva ngafhi u ya ngafhi. Sialala 

ndi mvelele ine ya vhonala nga kuambarele, kutshilele, kuambele, maitele a zwithu na 

kuḽele. Ndi nga yenei sialala ine ya sumbedza vhuḓi ha mvelele nga u losha na mikhwa 

yavhuḓi. Vhuḓifari ha muthu vhu a sumbedza sialala ine a bva khayo na musi e vhukati 

ha dziṅwe tshaka.  

 

1.11.20. U khotha  
 

Vho Muofhe (2016) vha ri: “Ndi maitele ane a sumbedza ṱhonifho na u hulisa vhathu 

vhahulwane kana vha iṅwe mbeu”. Maitele aya a itwa nga vhafumakadzi na vhasidzana 

vha khomba vhane vha vho ḓivha milayo ya Tshivenḓa. U ṱangana na vhathu 

vhahulwane wa sendela thungo ha nḓila vha vhea gona fhasi vha rovha mutsinga vho 

sedza fhasi ngeno tshanḓa tsha monde tsho gogoḓela tshirumbi tsho khothea tsho 

sumba nṱha hune ṱhoho ya khou livha hone. Izwi zwi sumbedza u ṱhonifha vhathu 

vhahulwane, vhane vha khou fhira, musi vho no fhira vha a konaha u takuwa vha isa 

phanḓa na lwendo lwavho. 

 

1.11.21. Khadzi  
 

Ṋethengwe (2005:30) u ri: “Ndi muthu wa tshifumakadzi ane a khurumela na khosi musi 

i tshi vhewa vhuhosi”. Khadzi ndi ene mufarathungu, ane a fara zwitungulo zwoṱhe zwa 

musanda. Musi musanda vha tshi ita thevhula ndi ene a no suma kha vhafhasi uri 

zwithu zwi tshimbile zwavhuḓi kha lushaka lwonolo. 

It refers to the one who is installed with the chief, whose 

status is higher than that of the other. However, the term 

(dzikhadzi) refers to the chief’s sisters and half-sister. Also 

include the chief’s aunt whereas in some areas after the 

installation of a chief, the chief’s aunts are called vhavenda. 

More weight than the chief’s wives. As such they are 

empowered to choose the rightful wives of the chief and even 

the rightful heir.  

Izwi zwi amba uri khadzi kana dzikhadzi ndi muthu ane a khurumela na khosi musi hu 

tshi vheiwa vhuhosi, onoyo u na vhuimo vhufhiraho ha vhathu vhoṱhe. Naho zwo ralo 

khadzi i ḓi nga khaladzi a khosi na kavhili. Zwi dovha zwa amba uri makhadzi wa khosi 

ngauri o khurumela nae nguvho, kha maṅwe masia vha vhidzwa u pfi vhavenḓa. 

Makhadzi vha na maanḓa mahulu u fhirisa vhafumakadzi vha musanda khathi na u vha 

na maanḓa a u nanga muṱanuni khathihi na u nanga muḽaifa. 

 
1.12. Tsenguluso ya maṅwalwa  
 
Hafha ndi hune muṱoḓisisi a vha o tea u vha a tshi khou sengulusa maṅwalwa a vhaṅwe 

vhaḓivhi. Maṅwalwa o anḓadzwaho malungana na ṱhoho ya ṱhoḓisiso ino.  

 
Sengani (2008:34) a tshi ṱalutshedza tsenguluso ya maṅwalwa u ri,  

To review literature is to go through information that has been 

recorded on an existing problem. In other words, it is a relook of 

background information on the research question. It is an attempt 

by the research to familiarise herself or himself with various 

approaches over a period on what the research is investigating or 

exploring.  

   
 Hezwi zwi amba uri ndi u ya kha maṅwalwa oṱhe e a rekhodiwa kha thaidzo dzine dza 

vha hone. Nga maṅwe maipfi, ndi u dovha u sedza hafhu ḓivhazwakale ya mafhungo 

kha mbudziso ya ṱhoḓisiso. Ndi ndingedzo nga muṱoḓisisi u ḓiḓivhadza nga ha 

tswikelelo dzo fhambanaho kha tshifhinga tshenetsho yshine muṱoḓisisi a khou ita 

ṱhoḓisiso dzawe.  

 
 

1.13. U losha 
 

Tshikota (2012:29) u ri: “U lumelisa wo dzula fhasi nahone wo phaṱekanya na zwanḓa”.  

U ya nga mvelele ya Tshivenḓa ipfi u losha ndi ipfi ḽo angalalaho vhukuma hune ḽa 

katela maitele a u ṱanganya zwanḓa, u gwadama, u lumeilisa, u ṱhonifha, u vhiga 

mafhungo kana milandu, u tenda mulandu, u ṱanganedza munna, u ḓiḓivhadza, u 

ḓiamba na zwiṅwevho zwi ṱutshelanaho na mvelele ya Tshivenḓa. Izwi zwi amba u ri u 

losha ndi u ṱanganya kana u paṱekanya zwanḓa wo dzula. Iyi ndi nḓila ine mvelele ya 

Tshivenḓa ya vha i tshi khou sumbedza u ṱhonifha kana u ḓiṱukufhadza. U losha ndi 

mvulatswinga ya tshiṅwe na tshiṅwe tshine wa nga vha u tshi khou tea u tshi ita kha 

mvelele ya Tshivenḓa. Tshikota (2012:40) a tshi ṱalutshedza u losha u ri ndi, “To greet a 

person, to accept defeat”.  Izwi zwi amba u ri u losha ndi u lumelisa kana u vusa kana u 

ṱanganedza u kundwa”. Hezwi zwi sumbedza uri nga Tshivenḓa musi muthu a tshi khou 

losha u vha a tshi khou vusela vhaṅwe vhathu kana u ṱanganedza kana u tenda u 

kundwa nga muṅwe. Nga u losha muthu a nga humbela tshithu, a nga humbela pfarelo, 

a nga ḓiṱukufhadza, a nga sengenedza kana a vusa zwipfi zwa muloshiwa nga nḓila dzo 

fhambanaho.  

 

Butler na Clark (2002:425) vha ri: “Greet or salute is to give a word or sign of welcome 

when meeting someone, receive or acknowledge in a specified way”. Izwi zwi amba u ri 

u losha ndi tsumbo ya u lumelisa kana u vusa kana nḓila ya u amba, u ṱanganedza 

muthu ane wa khou ṱangana nae na u khwaṱhisedza khuliso ine a khou i wana i tshi bva 

kha iwe muloshi. Nga mvelele ya Tshivenḓa naho muthu o ḓisa mulandu muḓini ufhio 

na ufhio u tea nga u thoma u losha kana a loshwa. Kholomo dzi nga vha dzo ḽa 

mavhele, vhana vha nga vha vho khakhisana kana hu tshi khou ambiwa lufu, hu 

thomiwa nga u loshiwa zwi tshi bva kha vhuimo ha onoyo muthu kha vhutshilo. Musi hu 

na lufu muṱani wa musanda hu a loshiwa i nḓila ya u ṱhonifha mufu.    

 

Wessmann (1908:33) ene u ṱalutshedza u losha nga nḓila i tevhelaho: Salute is very 

comical to European eye appears the manner in which the Bavenḓa salute one another 

and in this they differ entirely from all other known native tribes in the Transvaal. The 

highest marks of honor as we have already seen is accorded to the natives however 

salute each other in most respectfully manner. Izwi zwi amba u ri u losha u ya nga 

kuvhonele kwa Mayuropa ndi nḓila ine Vhavenḓa vha vha na nḓila ine vha hulisana 

ngayo zwi sa fani na zwa dziṅwe mvelele kha Ḓanasivala ḽoṱhe.  Zwihulusa musi ri tshi 

hulisa mahosi, a zwi fani na u hulisa muthu muṅwe na muṅwe. 

Musi vhathu vhavhili vho ṱangana nḓilani vha a reshana kana u vusana nga u losha 

kana u loshana.  Munna na mufumakadzi musi vho dzula muḓini vha a hulisana nga u 

loshana i nḓila ya u ṱhonifhana na u nyanyula zwipfi zwa muṅwe zwine zwi nga vha zwi 

tshi khou fa nga nṱhani ha u ḓowelana na thaidzo dzine vha khou ṱangana nadzo 

vhutshiloni. Musi munna o dzula fhasi, mufumakadzi u a ḓa a gwadama phanḓa hawe a 

mu losha o sedza fhasi, sa izwi munna a sa sedzwi maṱoni nga Tshivenḓa vha tshi ri 

zwi a ila nahone ndi lunyadzo. Vha zwi ḓivhaho vhe u vho nga u khou mu sengisa kana 

u mu vhona mulandu kana u sedzulusa mulandu maṱoni awe. Zwo ḓi tou ralovho na kha 

munna, musi a tshi ṱangana na vhamusanda u bvula muṅwadzi ṱhohoni yawe a thoma u 

kumela, “kha i ponde i sie marambo muhali, tshivhavhala tsha shango, buka ḽa 

mamvele kha khana, iwe ane we ifai nda fa muhali.”  Izwi zwi sumbedza vhuhali ha 

ndau na ṱhonifho yavho ngauri nga Tshivenḓa vhamusanda ndi ndau kana nḓoulume, 

ine u sinyuwa ḓaka ḽa lovha, ḽa sala ḽo vunḓekanywa nga mbiti. 

 

1.14. Mvelele 
 

Mvelele ndi nḓila ya kutshilele kwa lushaka lwonolwo kune kwa ita uri lushaka lwonolwo 

lu vhonale lwo khethea kha dziṅwe tshaka. Mvelele yashu i ri ita zwine ra vha zwone 

vhukati ha dziṅwe tshaka. Mvelele i vha yo ḓisendeka nga ḓivhazwakale, vhubvo, 

kutshilele, vhurereli na u tenda na luambo lwa lushaka lwonolwo. Muthu u tea u ṱhonifha 

mvelele yawe ngauri mvelele yawe i mu ita zwine a vha zwone.  Arali wa sa ṱhonifha 

mvelele yau hu vha na masiandoitwa a si avhuḓi vhutshiloni hau. Izwi zwi itwa ngauri u 

ḓo vha wo pfuka zwine mvelele yau ya ṱoḓa zwone. Mvelele kanzhi i ṱuṱuwedza uri 

muthu a vhe na mikhwa na kutshilele kwavhuḓi. Nga mvelele ya Tshivenḓa hu pfi muthu 

ha dzuli kha tshiukhuvha, zwi a ila. Izwi zwi vha zwi tshi khou kaidza uri muthu a songo 

ḓiḓowedza u dzula kha tshiukhuvha ngauri ḽiṅwe ḓuvha u ḓo dzula vhathu vha tshi khou 

pfuka a vho vha piringedza vha wa. Ndi ngazwo mvelele i tshi lwa na maitele aya a u 

dzula kha tshiukhuvha. Izwi zwi dovha hafhu zwa shavhisa uri wo dzula nṱha ha 

tshiukhuvha u itela uri u songo vhonela vhafumakadzi ngauri tshifhingani tsha kale vho 

vha vha tshi vha vha songo luvhela nga ngomu.     

Tshikota (2012:174) a tshi ṱalutshedza mvelele u ri, “Mvelele ndi nḓila ya kutshilele kwa 

lushaka lwonolwo. Izwi zwi amba u ri lushaka luṅwe na luṅwe lu na maitele alwo na 

kutshilele ku sa faniho na kwa luṅwe lushaka. Maiwashe (2013:8) a tshi redza Miller 

(1995) u ṱalutshedza mvelele nga nḓila i tevhelaho: 

 

Culture comprises the ways of acting and material object created and 

recognized by a human group as standards an acquired by individuals 

through learning. These objects are integrated and are the result of the 

group’s characteristic adaption to and of the environment in the widest 

sense. This group to which the culture is common is called a people. 

 

Izwi zwi amba u ri mvelele i angaredza kuitele, kuhumbulele na kusikelwe kwa zwithu, 

zwi a ṱanganyiswa zwa bveledza vhuvha ha tshigwada na he tsha ḓibandutshedza 

hone. Tshigwada tshenetshi tshine tsha wanala kha mvelele yatsho tshi vhidzwa u pfi 

ndi lushaka lwa vhathu.  

 

Davhana (2004:17) a tshi redza “Britannica volumes” (1993) ene u zwi vhea nga nḓila i 

tevhelaho: The word “culture” originally had a meaning much the same as “cultivate” 

just as a farmer cultivate a field preparing it by ploughing and then sowing a crop, so a 

person was “cultivated” by education development of his or her “culture”, in this sense, 

culture was something added to a person. Izwi zwi amba u ri ipfi “mvelele” ḽo vha na 

ṱhalutshedzo i no fana na u hwivha tsimu sa mulimi a tshi ita ndugiselo dza u lima a 

kona u zwala. Na zwenezwo zwa amba muthu sa o lugiswaho nga pfunzo na 

mvelaphanḓa ya mvelele ya hawe. Muhumbulo uyu u sumba mvelele sa tshithu tsho tou 

engedzwaho kha muthu. 

 
 
 

1.15. Nzudzanyo ya ṱhoḓisiso  
 
Ndima ya u thoma: Iyi ndi mvulatswinga ya ṱhoḓisiso ine ya katela tshitatamennde tsha 

thaidzo, ndivho ya ṱhoḓisiso, zwilavhelelwa na ndeme ya ṱhoḓisiso. 

Ndima ya vhuvhili: ndima iyi i ya Tshivenḓa i sumbedza tsenguluso ya maṅwalwa hune 

ra vha ro sedza uri vhaṅwe vhaṅwali vha ri mini nga ha ṱhoho ya ṱhoḓisiso iyi ine ya vha 

“ndeme ya u losha ha vhanna na vhafumakadzi nga mvelele ya Tshivenḓa.” Hafha ndi 

hune muṱoḓisisi a ḓosumbedza na ṱhalutshedzo dza maipfi a ndeme kha ṱhoḓisiso ine 

ya ḓo itwa. 

 

Ndima ya vhuraru: ndima iyi i sumbedza ngona dza ṱhoḓisiso hune muṱoḓisisi a ḓo 

bvisela khagala uri ene u ḓo shumisa ngona dze a tou nanga nga nḓilaḓe kha u ṱoḓisisa 

mafhungo a ṱhoḓisiso yawe. Nga iṅwe nḓila, muṱoḓisisi u ḓo sumbedza tshivhumbeo 

tsha ngona dzine a ḓo shumisa khathihi na kukuvhanganyele kwa mafhungo a ṱhoḓisiso 

yawe. 

 

Ndima ya vhuṋa: ndima iyi i sumbedza mafhungo a ṱhoḓisiso. I sumbedza ndeme ya u 

losha ha vhanna na vhafumakadzi nga mvelele ya Tshivenḓa. ndi kha yeneyi ndima 

hune ha sumbedzwa kuloshele kwa vhanna na vhafumakadzi nga mvelele ya 

Tshivenḓa. Nga u angaredza, iyi ndima i hwala mawanwa a ṱhoḓisiso. 

 

Ndima ya vhuṱanu: ndima iyi ndi mvalatswinga ya ṱhoḓisiso yoṱhe nga u angaredza. 

 
1.16. Mvalatswinga  
 
Thandela iyi yo ḓisendeka nga ndeme ya u losha ha vhanna na vhafumakadzi kha 

mvelele ya Tshivenḓa. Iyi thandela yo sumbedza tshitatamennde tsha thaidzo, ndivho, 

zwilavhelelwa, ṱhalutshedzo dza maipfi a ndeme, ngona dza ṱhoḓisiso, ndeme ya 

ṱhoḓisiso na nzudzanyo ya ṱhoḓisiso. 

NDIMA YA VHUVHILI  
 

2. Tsenguluso ya Maṅwalwa  
 

Hafha ndi hune muṱodḓisisi a vha a tshi khou sengulusa maṅwalwa a vhaṅwe vhaṅwali 

vho mu rangaho phanḓa u ya nga ṱhoho ya ṱhoḓisiso yawe kha zwine a khou ṅwala 

ngazwo.  Sengani (2008:34) a tshi ṱalutshedza tsenguluso ya maṅwalwa uri,  

 

To review literature is to go through information that has been recorded on an 

existing problem. In other words, it is a relook of background information on the 

research question. It is an attempt by the research to familiarize herself with 

various approaches over a period of time on what the research is investigating or 

exploring.  

 

Hezwi zwi amba uri ndi u ya kha maṅwalwa oṱhe e a rekhodiwa kha thaidzo dzine dza 

vha hone. Nga maṅwe maipfi, ndi u dovha u sedza hafhu mafhungo a ḓivhazwakale kha 

mbudziso ya ṱhoḓisiso. Ndi ndingedzo nga muṱoḓisisi u ḓiḓivhadza nga ha tswikelelo 

dzo fhambanaho kha tshifhinga tshenetsho tshine muṱoḓisisi a khou ita ṱhoḓisiso 

dzawe. 

 

 Van Warmelo (1989:138) u ṱalutshedza u losha u ri: “Greet humbly by putting palms of 

hands together, mostly when seated, by both sexes”. Izwi zwi amba uri ndi u losha wo 

ḓiṱukufhadza wo ṱanganya zwanḓa fhethu huthihi, kanzhi wo dzula fhasi, nahone zwi 

itwa nga mbeu dzoṱhe.    

 

2.1. Mvelele 
 

Mvelele ndi nḓila ya kutshilele kwa lushaka lwonolwo kune kwa ita uri lushaka lwonolwo 

lu vhonale lwo khethea kha dziṅwe tshaka. Mvelele yashu i ri ita zwine ra vha zwone 

vhukati ha dziṅwe tshaka. Mvelele i vha yo ḓisendeka nga ḓivhazwakale, vhubvo, 

kutshilele, vhurereli na u tenda na luambo lwa lushaka lwonolwo. Muthu u tea u ṱhonifha 

mvelele yawe ngauri mvelele yawe i mu ita zwine a vha zwone. Arali wa sa ṱhonifha 

mvelele yau hu vha na masiandoitwa a si avhuḓi vhutshiloni hau. Izwi zwi itwa ngauri u 

ḓo vha wo pfuka zwine mvelele yau ya ṱoḓa zwone. 

 

 Mvelele kanzhi i ṱuṱuwedza uri muthu a vhe na mikhwa na kutshilele kwavhuḓi. Nga 

mvelele ya Tshivenḓa hu pfi muthu ha dzuli kha tshiukhuvha, zwi a ila. Izwi zwi vha zwi 

tshi khou kaidza uri muthu a songo ḓiḓowedza u dzula kha tshiukhuvha ngauri ḽiṅwe 

ḓuvha u ḓo dzula vhathu vha tshi khou pfuka a vho vha piringedza vha wa. Ndi ngazwo 

mvelele i tshi lwa na maitele aya a u dzula kha tshiukhuvha. Izwi zwi dovha hafhu zwa 

shavhisa uri wo dzula nṱha ha tshiukhuvha u itela uri u songo vhonela vhafumakadzi 

ngauri tshifhingani tsha kale vho vha vha tshi vha vha songo luvhela nga ngomu.  

 

Tshikota (2012:174) a tshi ṱalutshedza mvelele u ri, “Mvelele ndi nḓila ya kutshilele kwa 

lushaka lwonolwo. Izwi zwi amba uri lushaka luṅwe na luṅwe lu na maitele alwo na 

kutshilele ku sa faniho na kwa luṅwe lushaka”. Maiwashe (2013:8) a tshi redza Miller 

(1995) u ṱalutshedza mvelele nga nḓila i tevhelaho:  

 

Culture comprises the ways of acting and material object creates and 

recognized by a human group as standards as standards an acquired by 

individuals through learning. These objects are integrated and are 

integrated and are the result of the group’s characteristic adaption to and 

of the environment in the widest sense. This group to which the culture is 

common is called a people.  

 

Izwi zwi amba uri mvelele i angaredza kuitele, kuhumbulele na kusikelwe kwa zwithu, 

zwi a ṱanganyiswa zwa bveledza vhuvha ha tshigwada na he tsha ḓibandutshedza 

hone. Tshigwada tshenetshi tsha wanala kha mvelele yatsho tshi vhidzwa u pfi ndi 

lushaka lwa vhathu.  

 

Davhana (2004:17) a tshi redza “Britannica volune 5” (1993) ene u zwi vhea nga nḓila i 

tevhelaho: “The word “culture” originally had a meaning much the same as “cultivate” 

just as a farmer cultivate a field preparing it by ploughing and then sowing a crop, so a 

person was “cultivated” by education development of his or her “culture”, in this sense, 

culture was something added to a person”.  

 

Izwi zwi amba uri ipfi “mvelele” ḽo vha na ṱhalutshedzo i no fana na u hwivha tsimu sa 

mulimi a tshi ita ndugiselo dza u lima a kona u zwala. Na zwenezwo zwa amba muthu 

sa o lugiswaho nga pfunzo na mvelaphanḓa ya mvelele ya hawe. Muhumbulo uyu u 

sumba mvelele sa tshithu tsho tou engedzwaho kha muthu.  

Elbert na James (1988:87) vha ri: “Culture is the total way of life of the people of a 

society, including their customs, institutions beliefs and values. Culture functions as a 

binding force, holding people together by common attitudes, beliefs and traditions. Many 

aspects of culture are obvious; others are subtle and not clearly observed even by the 

bearers of the culture. Izwi zwi amba uri mvelele ndi nḓila yo fhelelaho ine vhathu vha 

tshila ngayo kha lushaka, yo katela kutshilele, zwikolo, thendo khathihi na vhuvha 

havho. Mvelele i shuma vhu nga u ḓivhofha nga maanḓa, u kuvhanganya vhathu fhethu 

huthihi vha ita maitele, thendo na sialala zwi fanaho. Vhunzhi ha maitele a mvelele a 

vha o fanela, zwiṅwe ndi zwigwasha na uri a zwi shumisiwi zwi khagala nahone a zwi 

ḓibaḓekanyi na mvelele.   

 

Elbert na James (1988:87) vha ri:  

 “Culture is learned behavior, transmitted through 

communication, largely in the form of language. Language is so 

intimately connected with culture that it links its users in 

common modes of thought and perception. It raises the level of 

human possibilities for above those of the animal world because 

it can relate present to past and future and the close-at-hand to 

the faraway. Language (especially when written) makes 

possible the retention of the learning’s of the past and their 

transmittal to younger generations”. 

  

Izwi zwi amba uri, mvelele i gudisa mikhwa, u fhirisela nga kha nyambedzano, u hula u 

ya nga tshiimo tsha luambo. Luambo ndi lwa ndeme lwo ḓibaḓekanya na mvelele ine ya 

ṱumekanya vhashumisi vho khetheaho vha ndeme u ya nga kuhumbulele na kudzhiele 

kwa zwithu. Lu takula tshiimo tsha vhuḓifhinduleli ha muthu u fhira phukha dza shango 

nga kule ngauri lu na vhuṱumani ha u imela zwa kale na zwi ḓaho na vhutsini ha 

tshanḓa u guma kule.  

 

 Nga maanḓa luambo lwo tou ṅwalwaho lu ita uri zwi leluwe u vhulunga kugudele kwa 

kale na u fhirisela kha murafho muswa. Elbert na James (Ibid) vha tshi ṱalutshedza 

mvelele vha ri: 

Culture accumulates new traits over a period of time and it drops many 

traits that are no longer useful. Sometimes however ingrained cultural 

habits make change difficult. Although culture is a vehicle for human 

survival traits diffuse from one society to another. Cultures that are too 

isolated to profit from diffusion fail to develop the technologies that the 

Western world characterizes as advanced. Fear of outsiders and extreme 

physical isolation are very important factors in the prevention of diffusion.  

  

Izwi zwi amba uri mvelele yo kuvhanganya maitele a ndeme lwa tshifhinga tshilapfu, ya 

dovha ya laṱa maitele a ndeme ane ha tshee na mushumo. Musi ri tshi ri i khou 

vhulunga maitele a mvelele ri vha ri tshi khou ita tshanduko dzi konḓaho. Musi zwo ralo 

mvelele i nga goloi ya muthu a tshi khou tshila, i ḓo vha ya vha tshikwekwe tsha 

nḓowelo na vhuhone vhune a hu na na muthihi ane a nga vhuponya. Vhuvha ha 

mvelele vhu khou fhela u bva kha lushaka u ya kha lushaka. Mvelele ine ya vha yo 

balanganaho yo kundwa u bveledza zwiswa zwine zwa shumiswa kha u rangela ḽa 

Afrika Tshipembe. Nyofho dza vha nnḓa na mbonalelo ya u balangana ndi ha ndeme sa 

maga a u thivhela nḓaḓo. Elbert na  James (Ibid) vha ri: 

 

Among the functions of culture is defining the “right” family type, patterns 

of rearing the young and “proper” social roles for men and women. 

Cultures develop values traditions and heroes. Culture help to regulate 

human nature even interfering to some extent with such biological matters 

as age of maturity and how often and what the individual should eat. 

Cultures define reality influencing one’s perception of the world and 

explaining the supernatural. 

  

Izwi zwi amba uri vhukati ha mishumo ya mvelele i ṱalusa “pfanelo” kha lushaka lwa 

muṱa, tshivhumbeo tsha vhaswa “vhukuma” na kha matshilisano a vhanna na 

vhafumakadzi. Mvelele i bveledza vhuvha, sialala na vhuhali. Mvelele i thusa u 

dzudzanya kha zwiṅwe zwiteṅwa zwi ngaho maitele a ngudavhutshilo kha murole wa 

nyaluwo na uri zwo ḓa hani na uri ndi nga mini nga vhuene a tshi tea u ḽa. Mvelele i 

ṱalutshedza ṱhuṱhuwedzo ya vhukuma kha kudzhiele kwa uyo wa ḽifhasi na u sumbedza 

vhumuthu ha vhukuma. Elbert na James (1988:88) vha tshi ṱalutshedza mvelele vha ri:                         

Cultures have their values and norms their standards of behavior. Some 

societal norms are enforced equally upon all individuals, others place 

stronger expectations upon people in respected positions than upon the 

common person. Cultures allow certain alternatives sometimes in such 

minor matters as style of dress and sometimes in such major matters as 

religious and political opinion, there are always limits to such alternatives 

however. Where laws do not impose limits the threat of social ostracism 

does.  

Izwi zwi amba uri mvelele i na matshilele na maitele a zwithu. Maṅwe maitele a a 

kombetshedza ndinganyiso kha muṅwe na muṅwe, kha maṅwe masia vhaṅwe vhathu 

vha vha vha ṱhonifheaho zwi tshi itiswa nga vhuimo vhune  vha vha naho kha vhathu 

vho ḓoweleaho. Mvelele tshiṅwe tshifhinga i a dzhia zwithu zwo leluwaho sa 

kuambarele na zwithu zwi konḓaho sa mafhungo a vhurereli na a poḽotiki, kha maitele o 

raloho hu vha na u fhngudza zwithu. Ngeno mulayo u sa fhungudzwi u tshi tea u shuma 

nga nḓila ya mveledziso. Elbert na James (Ibid): “Cultures have traditionally defined 

separate roles for males and males giving the greater prestige to men. Marvin Harris 

contends that welfare with its accompanying demand for boys for future warriors has 

been the major cultural pattern in the subordination of women”.  

 



39 
 

Izwi zwi amba uri mvelele i na sialala ḽine ḽa ṱalutshedza zwo fhambanaho vhukati ha 

vha mbeu ya tshinnani na vha mbeu ya tshisadzini, ine i ṋea tshikhala tshihulwane 

vhanna. Elbert na James (ibid) vha tshi redza Harris mulaedza wawe ndi wa uri 

vhatukana ndi vhone vhane vha dzhiiwa vhe vha ndeme musi ho sedziwa uri vha ḓo 

vha vhahali vha matshelo, na u vha thikho ya vhafumakadzi kha maitele a mvelele.   

 

 Donovan (1989:126) a tshi talutshedza mvelele u ri: ”Culture is a part of us that it is 

difficult to stand back and look at it for what use are reluctant to think that it stands in 

need of evangelization and conversion”. Izwi zwi amba uri, mvelele ndi tshipiḓa tshashu 

tshine tshi a konḓa lune wa nga ima wa sedza murahu uri lwo itisa hani. Ri muthihi nga 

lwone ndi ngazwo ri tshi tea u humbula nga ha zwine ra zwi funa ra tshumaela na u 

shandukisa zwi vhonalaho. 

  

If Christ comes to a culture in the process of evangelization, something will live and 

something will die. Christ comes to fulfill every culture and to prophesy against every 

culture. Izwi zwi amba uri arali u ḓa ha Khirisito hu u ḓa kha mvelele, hu nga vha 

maitele a u tshumaela, zwiṅwe zwo vha zwi tshi ḓo tshila, zwiṅwe zwa fa. U ḓa ha 

Khirisito ho vha u ḓadzisa kha mvelele iṅwe na iṅwe na kha vhuporofita vhu itelaho 

khaedu mvelele iṅwe na iṅwe. 

 

2.2. Nḓila dza u losha kha mvelele ya Tshivenḓa 

U ya nga mvelele ya Tshivenḓa ipfi u losha ndi ipfi ḽo angalalaho vhukuma hune ḽa 

katela maitele a u ṱanganya zwanḓa, u gwadama, u lumelisa, u ṱhonifha, u vhiga 

mafhungo kana milandu, u tenda mulandu, u ṱanganedza munna, u ḓiḓivhadza, u 

ḓiamba, u humbela, u luvha na zwiṅwevho zwi ṱutshelanaho na zwenezwo kha mvelele 

ya Tshivenḓa.  

Tshikota (2012:29) a tshi ṱalutshedza u losha u ri, ndi u lumelisa wo dzula fhasi nahone 

wo phaṱekanya na zwanḓa. 

 

Izwi zwi amba uri u losha ndi u ṱanganya kana u paṱekanya zwanḓa wo dzula fhasi. Iyi 

ndi nḓila ine mvelele ya Tshivenḓa ya vha i tshi khou sumbedza u ṱhonifha kana u 

ḓiṱukufhadza ngayo.  U losha ndi mvulatswinga ya tshiṅwe na tshiṅwe tshine wa nga 

vha u tshi khou tea u tshi ita kha mvelele ya Tshivenḓa. Tshikota (2012:40) a tshi 

ṱalutshedza u losha u ri: “To greet a person,.to accept defeat”. Izwi zwi amba uri u losha 

ndi u lumelisa kana u vusa kana u ṱanganedza u kundwa. Hezwi zwi sumbedza uri nga 

Tshivenḓa musi muthu a tshi khou losha u vha a tshi khou vusela vhaṅwe vhathu kana 

u ṱanganedza kana u tenda u kundwa nga muṅwe. Nga u losha muthu a nga humbela 

tshithu, a nga humbela pfarelo, a nga ḓiṱukufhadza, a nga sengenedza kana a vusa 

zwipfi zwa muloshiwa nga nḓila dzo fhambamaho.  

 

Butler na Clark (2002:425) vha ri: “Greet or salute is to give a word or sign of welcome 

when meeting someone, receive or acknowledge in a specified  way”. Izwi zwi amba uri 

u losha ndi tsumbo ya u lumelisa kana u vusa kana nḓila ya u amba, u ṱanganedza 

muthu ane wa khou ṱangana nae na u khwaṱhisedza khuliso ine a khou i wana i tshi bva 

kha iwe sa muloshi. Nga mvelele ya Tshivenḓa naho muthu o ḓisa mulandu ufhio na 

ufhio muḓini, u tea u thoma nga u losha kana a loshwa. Kholomo dzi nga vha dzo ḽa 

mavhele, vhana vha nga vha vho khakhisana kana hu tshi khou ambiwa lufu, hu 

thomiwa nga u loshiwa zwi tshi bva kha vhuimo ha onoyo muthu kana muḓi.  Musi hu 

na lufu muṱani wa musanda ri thoma nga u losha (u luvha) i nḓila ya u ṱhonifha mufu.  

 

Wessmann (1908:33) ene u ṱalutshedza u losha nga nḓila i tevhelaho: “Salute is very 

comical to European eye appears the manner in which the Vhavenḓa salute one 

another and in this they differ entirely from all other known native tribes in the 

Transvaal. The highest marks of honor as we have already seen is accorded to the 

natives however salute each other in most respectfully manner”.  

 

Izwi zwi amba uri u ya nga kuvhonele kwa Mayuropa u losha ndi nḓila ine Vhavenḓa 

vha vha na nḓila ine vha hulisa ngayo zwi sa fani na zwa dziṅwe mvelele kha 

Ḓanasivala ḽoṱhe. Izwi zwi zwibvelelesa musi ri tshi hulisa mahosi, a zwi fani na u hulisa 

muthu muṅwe na muṅwe.  

Musi vhathu vhavhili vho ṱangana nḓilani vha a reshana kana u vusana nga u losha 

kana u loshana. Munna na mufumakadzi musi vho dzula muḓini vha a hulisana nga u 

loshana i nḓila ya u ṱhonifhana na u nyanyula zwipfi zwa muṅwe, zwi nga vha zwi tshi 

khou fa nga nṱhani ha u ḓowelana kana u delelana na thaidzo dzine vha khou ṱangana 

nadzo vhutshiloni. Musi munna o dzula fhasi, mufumakadzi u a gwadama phanḓa hawe 

a mu losha o sedza fhasi, sa izwi nga Tshivenḓa munna a sa sedzwi maṱoni vha tshi ri 

zwi a ila nahone ndi lunyadzo. Vho Denga (2016) vha tshi amba vhe u vho nga u khou 

mu sengisa kana u mu vhona mulandu kana u sedzulusa mulandu maṱoni awe. 

  

Zwo ḓi tou ralovho na kha munna, musi a tshi ṱangana na vhamusanda u bvula 

muṅwadzi ṱhohoni yawe a thoma u kumela, “kha i ponde i sie marambo Muhali, 

tshivhavhala tsha shango, buka ḽa mamvele kha khana, iwe ane we ifai nda fa Muhali”. 

Izwi zwi sumbedza vhuhali ha muhali sa ha ndau na ṱhonifho yavho ngauri nga 

Tshivenḓa vhamusanda ndi ndau kana nḓoulume, ine u sinyuwa ḓaka ḽa lovha, ḽa sala 

ḽo vunḓekanywa nga mbiti.  

 

Gwinn (1968:23) a tshi ṱalutshedza u losha u ri, “Homage was essentially the 

acknowledgement of the bond of tenure that existed between the two. It consisted of the 

vassal surrendering himself to the Lord, symbolized by his kneeling and giving his 

joined hands to the Lord, who clasped them in his own, thus accepting the surrender”.  

 

Izwi zwi amba uri “U losha” ndi ha ndeme nga u ombedzela maitele a zwiitei zwi 

bvelelaho vhukati ha vhavhili, zwi tshi itea kha wa maanḓa a tsireledza uyo ane a ri ndi 

muṋe wawe, tshine tsha vha tshiga tsha u gwadama na u ṋea Murena zwanḓa zwo 

faranaho.  Uyo ane a vha ṱanganya kha ene muṋe, a tshi ṱanganedza u a ḓiṱukufhadza.  

 

Mvelele ya Tshivenḓa i na nḓila dzo fhambanaho dza u losha. U losha ndi tshiṅwe tsha 

zwiitei zwa ndeme zwine musi muthu muṅwe na muṅwe hu sa sedziwi mbeu yawe a tea 

u zwi sumbedza nga nyito fhethu ho fhambanaho. Nga u ita zwenezwo ha vha u 

bvukulula vhuvha ha muthu onoyo (muloshi) khathihi na muloshiwa. U losha hu ri ṱanela 

mvelele yashu nga nḓila yavhuḓi, mvelele yo ḓalaho ṱhonifho, u hulisa, vhuthu na u 

ḓiṱukufhadza. Ri nga ḓivhudzisa mbudziso dzo fhambanaho, hu loshiwa lini, nga 

vhafhio, ho itea mini khathihi na u sedza muloshi na muloshiwa.  

 

2.2.1.  U lumelisa muthu / u vusa muthu 
 

Vho Masindi (2016) vha ri: “Nga mvelele ya Tshivenḓa   musi ri tshi lumelisa muthu ri 

tea u tou losha. Izwi zwi vhonala kha mbeu dzoṱhe, mbeu ya tshinnani na kha mbeu ya 

tshifumakadzini. Mbeu iṅwe na iṅwe i na kuloshele kwayo. Musi u tshi losha u tea u 

sumbedza uri ndi mbeuḓe. Vha tshifumakadzini vha swika vha ri: Aa! Vha tshinnani vha 

ri Ndaa! Muloshiwa a bvumela kana a fhindula nga nḓila ine mbeu yawe ya tea u 

fhindulisa zwone”. 

 

Kanzhi u lumelisa ndi musi vhathu vho ṱangana nḓilani kana vho swika muḓini.  Munna 

na musadzi musi vho dzula muḓini khathihi na vhomazwale, vhahalivho, 

makhotsimunene na vhokhotsimuhulu vha a loshana, i nḓila ya u ṱhonifhana. Nga 

mvelele ya Tshivenḓa vha mbeu ya tshisadzini vha lumelisa vho gwadama fhasi nahone 

vho sedza fhasi, a vha sedzi vhanna vhavho maṱoni ngauri arali vha vha sedza maṱoni 

vha nga vha khou vha sengisa mafhungo. Kha vha mbeu ya tshinnani vhone arali vho 

ambara muṅwadzi ṱhohoni vha tea u u bvula vha konou dzhena muḓini. Musi munna a 

tshi amba na vhahulwane khae sa mahosi, u tea u tumba fhasi a kumela o fara 

muṅwadzi nga tshanḓa ha vha hone u losha. Van Warmelo   

 

2.2.2. U tenda u kundiwa 
 

Vho Luvhengo (2016) vha tshi ṱalutshedza u tenda u kundiwa vha ri: Nga mvelele ya 

Tshivenḓa musi muthu o kundiwa u a losha. Musi vhathu vhavhili vha tshi khou lwa 

kana vha tshi khou fhambana nga maipfi, a fhenyiwaho u tea u losha. Izwi zwi thusa uri 

ane a khou kunda a si bvele phanḓa na u mu rwa.  Musi ṅwana o khakha mubebi kana 

muthu muhulwane u tea u mu kaidza nga u tou mukela ṱhamu a dzhoredza milenzhe, 

nga murahu u a vhudziwa zwa uri kha loshe i nḓila ya u sumbedza uri o khakha, o no 

losha a kona u litshiwa.  

Tshifhingani tsha musangwe musi vhaṱhannga vha tshi khou tamba, hu hone maboho a 

tshi khou bovholana nga mavili, hu a swikelela hune muṅwe a pfa uri a zwi tsha 

konḓelelea, u tea u tenda mulandu wa uri o kundiwa. Zwenezwo u tea u tumba fhasi a 

losha kana a imisa tshanḓa, hu u sumbedza uri ndi khou losha ngauri ndo kundiwa. Ndi 

fhaḽa hune malugwane a imisela tshanḓa nṱha tsha o kundaho. A thoma u ya ngei na 

ngei u sumbedza uri ndi ene ngweṋa ya ḓuvha ḽeneḽo.  

 

2.2.3. U tenda u ṱanganedza munna  
 

Vho Denga (2016) vha tshi sumbedza u ṱanganedza munna vha ri: Nga mvelele ya 

Tshivenḓa musi musidzana o no lugela u vha na vhuhadzi hawe o vha a sa ḓiṱoḓeli 

munna. Ho vha hu tshi tou ḓa vhathu vha mu ambisa kha vhabebi vhawe, arali vhabebi 

vha goḓana vha pfana, hu vhidziwa iwe muṋe wa mafhungo wa ḓa wa dzula fhasi wa 

losha. Vha u ṱalutshedza zwa uri ho ḓa vhathu vha ha ngei ha Tshinyokoṱilo vha ri vha 

khou funa. Zwino riṋe sa vhabebi vhau ro tenda ngauri ro wana uri ndi vhathu vhavhuḓi. 

Ngauri nga mvelele ya Tshivenḓa vhabebi vha vha vho thoma vha ṱoḓisisa uri vhathu 

vhane vha khou ṱoḓa u mala ṅwana wavho ndi vhathuḓe. Vho vha vha tshi itela uri 

ṅwana wavho a siye muḓini wa vhathu vha no buba vha songo ṱohola (u lowa) a vho ḓo 

lala o dzula a sa zwi ḓivhi zwa u dodonga vhathu. U sumbedza uri u khou ṱanganedza 

mafhungo a bvaho kha vhabebi vhawe u tea u losha. U losha honoho ndi u sumbedza u 

ṱanganedza zwoṱhe zwo ambiwaho.  

 

Vhakwasha vha ḓo ḓivhadziwa nga vhoṋenḓila uri na musidzina o ṱanganedza zwoṱhe. 

Vha ḓo goḓana na vhoṋenḓila ha bvisiwa mamalo (lumalo). Musidzana a selwa a ya 

vhuhadzi na vhaselwa vha u mu vhingisa zwa naka. 

  
 

2.2.4. U humbela tshithu  
 

Vho Davhana (2016) vha tshi ṱalutshedza u humbela tshithu vha ri:” Nga mvelele ya 

Tshivenḓa musi muthu a tshi humbela tshithu kha onoyo ane a khou mu humbela, u tea 

u thoma nga u losha”. Izwi ri zwi wana kha mbeu dzoṱhe, vha tshinnani na vha 

tshisadzini, kha vhaṱuku na vhahulwane.  

Musi ṅwana wa musidzana a tshi humbela tshithu kha vhabebi vhawe u tea u dzula 

fhasi o tou gwadama phanḓa ha vhabebi a losha a kona u humbela tshine a khou ṱoḓa 

tshone. U losha honoho hu mu ṋea mvumbo mbuya ya mikhwa, matshilisano na u 

ṱhonifha. Zwo ralo na kha ṅwana wa mutukana u tea u ya phanḓa ha vhabebi vhawe a 

dzula phanḓa havho zwanḓa zwo ṱangana zwo ya matungo ha zwirumbi ha vha hone u 

losha, a kona u amba na vhabebi vhawe.  

 

Musi mufumakadzi o maliwa muḓini u tea u humbela tshithu tshiṅwe na tshiṅwe tshine a 

khou tshi ṱoḓa vhutshiloni hawe. Musi mufumakadzi a si tshee na zwiḽiwa u tea u ya ha 

vhahulwane vha muḓini (vhomazwale), a losha a ri ndi khou amba nḓala. Musi a tshi 

amba nḓala u tea u amba hu tshee na vhukhopfu ha maḓuvha maṋa, uri musi mukegulu 

vha tshi ya u swikisa kha mukalaha vhathu vha vhe vha tshi khou ḓi ḽa, u ita zwenezwo 

ndi nḓila ya u humbela nga u losha. Phindulo i vhuya na mavhele a bvaho tshisikuni 

kana ḓuluni. 

 

Musi mufumakadzi a tshi khou tea u fara lwendo, u tea u thoma nga u humbela, u 

humbela honoho, u tea u vhu ita nga u losha uri ndo vha ndi tshi khou humbela u ya ha 

uri u ita zwikene na zwikeneṅene. 

 

2.2.5. U vhiga mafhungo 
 

Vho Ṋetshamuṱavha (2016) vha tshi ṱalutshedza u vhiga mafhungo vha ri:  U vhiga ndi 

musi u tshi khou ya u amba mafhungo a uri ṅwana wavho o khakhisa ṅwana washu. 

Musi mafhungo a sa athu u ambiwa hu thomiwa nga u losha kana u loshana. Musi vha 

tshi fhindula u sumbedza uri vho zwi pfa na vhone vha thoma nga u losha. Hu tou 

rumiwa muthu a ya u vhiga mafhungo. Vha muḓi wonoyo vha ḓo sumbedzisa uri ri ḓo 

thoma ra vhofha ṅwana washu uri u a mu ḓivha naa. Mafhungo ane a khou ambiwa.  

Arali e hone u a vhidziwa a ḓa a vhudzisiwa zwenezwo vhathu vha tshee vho dzula. A 

nga tenda kana a hanedza u a vhofhiwa (u vhudziseswa) arali a swika hune a ri ndo ya 

luthihi vha mbo ḓi ri zwo luga ndi musadzi waṋu, Tshivenḓa tshi ri ya longa khwanḓa yo 

nwa. Izwi zwi tshi amba uri arali wo vhuya wa eḓela nae luthihi ṅwana ndi wau.  Arali a 

ḓi vha a tshi khou ṱaṱa, u a tendelwa uri a tou lifha vhuṱonḓo, musadzi a sa mu male.   



45 
 

 

U vhiga mafhungo musi kholomo dzo ḽa mavhele, hu a rumelwa muthu a ya muḓini 

wonoyo kana vha tou ya. Nga iṅwe nḓila u vha a tshi khou isa mulandu wa uri ndo 

tshinyalelwa masimuni nga kholomo dzavho. U tshi swika u vha u tshi khou semana 

nga maanḓa. Ndaa! kana Aa! Aa! ya hone i vha u semana,” vha vhona vho pfuma zwino 

vha rumela kholomo dzavho tsimuni yanga, vha a kola vhukuma” riṋe zwisiwana ri ḓo 

dzula ngafhi? 

Vhaṋe vha muḓi vha ḓo lingedza u phuphuthela nga nḓila dzoṱhe uri vha ambe uri hu 

dzuliwe fhasi hu dzudzanyiwe mafhungo zwavhuḓi. Nga murahu ha u dzudzanya 

mafhungo vho ḓiselwaho mafhungo arali vha vhathu vha no tshila na vhathu vha ḓo 

rumela muthu a ḓa a pfumelwa, vho ḓi mu putisa zwiṱukuṱuku zwa u renga mbeu. 

Musi vhadzulapo vho khakhelana vha isa mafhungo avho musanda uri vha vhe vhone 

vhane vha lamukanya. Musi vhadzulapo vho tswelana mbudzi muṅwe mudzulatsini, vha 

a mu hwelela musanda. Nangoho u ḓo rumelwa vhaḓinḓa vha ya vha mu vhudza zwa 

uri u khou vhulawa thavhani nga Ḽavhuṱanu (u vhidziwa musanda). 

 

Musi ḓuvha ḽa tsengo ḽo swika vha ḓo ṱangana henengei musanda. Ndi khorotshitumbe 

ine ya ḓo mu vhudza mafhungo oṱhe. Muṋe wa mafhungo u ḓo tou ḓadzisa musi o 

ṋewa tshifhinga. Vha ḓo haṱula ngauri u tea u lifha iṅwe tshelede i sala khoroni iṅwe ya 

ṋeiwa muṋe wa mulandu. U ḓo ṋewa na ḓuvha ḽa u guma u lifha mulandu uyo. U a 

tenda mulandu nga u losha, khoro ya konaha u balangana. 

 
 

2.2.6. U suma lufu 
 

Van Warmelo (1989:343) u ṱalutshedza u suma musi a tshi ri: “Inform a superior of an 

event, as when merely telling the chief about a matter”. 

 

Izwi zwi amba uri ndi u ḓivhadza muhulwane zwithu, sa musi u tshi ḓivhadza kana u tshi 

vhudza vhamusanda mafhungo. Vho Dima (2016) vha tshi amba u suma lufu vha ri: 

Arali lufu lwo bvelela muḓini hu suṅwa kha vhaṋe vha ṱhoho. A nga vha e muthu wa 

mbeu ya tshinnani kana wa mbeu ya tshifumakadzini, arali a vha sia u tea u suṅwa kha 

vha hawe. Kanzhi u suma zwi ambiwa nga luambo lwa musanda hu tshi khou ambiwa u 

vhiga mafhungo. Mufu u ḓo vha a tshi khou tea u yo vheiwa tshiendeulu kana tshiṱakani 

tsha hawe ho lalaho vha hawe. Mukololo o ṱuwa hu a loshiwa (u luvha) u swikela a tshi 

fukedziwa vha tshi khou losha. Musi vha tshi khou mu vhea a hu imbiwi, u imba ha hone 

ndi u losha na u kumela.  

 

Kha musiwana ndi hone hune vha tou amba uri ro ḓa u amba uri ṅwana wavho ha 

tsheeho, o ri sia. Arali e wa mbeu ya tshisadzini vha ḓo fhindula uri ḽivhiḓa ḽa musadzi ḽi 

vhuhadzi hawe. Hezwi zwi tshi khou itiswa ngauri o maliwa kana o bviselwa thundu dza 

lumalo. 

. 

2.2.7. U amba vhuṱambo / munyanya / tshimima 
 

Vho Luvhengo (2016) vha tshi amba u amba vhuṱambo vha ri: Musi mashaka na 

khonani vho takala vha a rambana vhuṱamboni ho fhambanaho. Kanzhi ri wana uri 

zwenezwi hu na tshimima vhurumelwa vhu a swika muḓini, vha thoma nga u vusana (u 

loshana) ha itwa ndugiselo dzo fhambanaho dzi itaho uri mushumo u tshimbile 

zwavhuḓi.  

 

Izwi a zwi wanali fhedzi kha miṱa ya vhasiwana na kha miṱa ya musanda zwi a wanala. 

Ri zwi wana musi musanda hu tshi khou tea u ḓadziwa mativha, (u vhea vhuhosi) hu a 

rambiwa na miṱani ya vhasiwana uri hu itiwe lweṱolweṱo lwa u thusa vhueni vhune ha 

khou ḓa musanda. U losha ndi hone hune ha khwaṱhisedza vhudavhidzani vhukati ha 

muṱa wa musanda. Na musi arali musanda vha na vhueni vhune ha khou ḓa u vha 

dalela sa bepha kana mahosi a mashango a vhaḽedzani navho hu tea u vha na u 

loshana hunzhi. Vha a kona u swikisa mulevho kha vhalanda vhavho uri vha vha thuse 

nga u vha phalala kha vhueni vhune ha khou ḓa. 

 

2.2.8. U humbela tshithu musanda / u luvha tshithu 
 

Van Warmelo (1989:156) u ṱalutshedza u luvha sa u: “Render homage, recognise the 

overlordship of, subject oneself to, make obeisance, salute deferentially in token 

thereof, pay tribute.  

Izwi zwi amba uri u luvha, u elelwa vhurena ha, u ṱukufhadza, u ḓiṱukufhadza, u losha 

nga nḓila yo fhambanaho sa zwithu zwo ḓoweleaho, u ṱhonifha. Vho Masindi (2016) vha 

tshi amba u humbela tshithu musanda vha ri: Musi u tshi humbela tshithu musanda ndi 

zwavhuḓi nahone zwi bvukulula ṱhonifho na vhuluvha. Nga luambo lwa musanda musi u 

tshi humbela u vha u tshi khou tou luvha, musi wo no tshi wana wa kona u ri wo tshi 

swa musanda (u tshi ṋeiwa musanda). Ndi ngazwo Tshivenḓa tshi tshi ri u luvha a hu 

na mapone. Izwi zwi amba uri u tshi ṱoḓa tshithu musanda u tou nikela zwine wa vha 

nazwo a zwi pfisi vhuṱungu.  

 

Tsha musanda u tshi wana nga u luvha, ngauri musanda a hu na musandana. Vha nga 

luvha nga u tou losha kana nga u tou ṋea zwine vha vha nazwo. Ḓuvha ḽine wa 

humbela tshithu u swa musanda ngauri u mulanda a re na vhuluvha. Arali wo luvha 

tsimu musanda, ngauri u muthu wa vhuluvha, vha ḓo u sumbedza tsimu wa dovha 

hafhu wa swa na ḽilaṱwa. Hezwi zwa sumba vhushaka havhuḓi na muhali.  

 

2.2.9. U amba ṅwana o bebwaho  
 

Vho Luvhengo (2016) vha tshi ṱalutshedza u amba ṅwana o bebwaho vha ri: Nga 

mvelele ya Tshivenḓa musi mufumakadzi e vhuhadzi hawe o ḓihwala nga ṅwana wa u 

thoma u a iswa hayani hawe, ha pfi kha ye tshihulu u ḓo vhuya o no tsa mirini. Zwino 

musi a henengei ha hawe tshifhinga tsha u vhofholowa tsho no swika o no vha na 

ṅwana, vha a rumela vhoṋenḓila. Musi vha tshi vha rumela vha vha vho sedza uri nnḓu 

ya ṅwana yo no kunguluwa naa (tshikombo tsha ṅwana tsho no wa) na u vheula 

mavhudzi e a bebiwa nao o no vheulwa naa.  

 

Vhoṋenḓila vha ḓo swika henengei vhuhadzi hawe, vha swikisiwa kha vhathu vho 

fanelaho. Vha ḓo thoma nga u losha vha kona u ri: Ro rumiwa hu pfi ri ḓe ri ambe ṱhoho 

dza vhathu, uḽa ngei o tshila nga ṅwana wa mutukana kana wa musidzana. Avha vha 

vhuhadzi vha ḓo fhindula uri ro livhuwa vhuloi ho bva. Ri ḓo ḓa nga ḓuvha ḽa uri ra thusa 

ṅwana washu. Ṅwana u ḓo kona u vhuya hayani nga murahu ha miṅwedzi mivhili kana 

miraru. 

 Vho Luvhengo (2016) vha tshi sumbedzisa vha ri: “U losha hu ṱuṱuwedzwa nga 

matshilisano a vhuḓi. Izwi zwi amba uri musi muthu o ḓihwala hafha muḓini vhakegulu 

na vhathu vhahulwane vha vha vha na thaidzo ya uri a vha ḓivhi uri u ḓo tshimbila hani 

kha maḓuvha a u vhofholowa, u ḓo tshidza kana u ḓo tshinyalelwa naa? Ndi ngazwo 

vha tshi ri u pfa ṅwana o bebwa mbilu dza dzula vhudzuloni vha ri: “Vhadzimu vho 

dzhenisa zwanḓa maḓini”.  

2.2.10. U amba ṅwana wa musidzana o sema vhakegulu 
 

Vho Muofhe (2016) vha tshi ṱalutshedza u amba ṅwana wa musidzana o sema 

vhakegulu vha ri: Musi musidzana o no fhira kha murole wa vhana vha thungamamu, u 

wela kha khomba. Musi e khomba u tea u vhona maḓuvha (u vhona malofha kha 

vhudzimu hawe) maḓuvha enea musi a tshi a vhona lwa u thoma u tea u amba. U tea u 

vhudza mmane wawe uri ene o vhona mini. O no ya ha mmane wawe ndi vhone vhane 

vha ḓo swikisa mafhungo kha vhakegulu. Vha ḓo swika vha losha, vha mu bvumela vha 

ri: Aa! vhone vha kona u amba zwa uri ndo ḓa u amba mukene o sema vhakegulu. 

Vhakegulu vha ḓo takala u sumbedza uri a vho ngo beba tshihole. U bva afha vha ḓo 

mu laya zwa uri u bva ṋamusi ha tsha ṱamba na vhana, ha tsha ṱamba vhusiku. Izwi zwi 

amba uri arali a ḓowela u ṱamba vhusiku, ṋowa yawe i ḓo ḓa vhusiku zwine zwi ita 

thaidzo musi o no maliwa u ḓo ita uri a vhaise munna ngauri i ḓo ḓa e nḓuni na munna.   
  

 

2.2.11. U ṱhonifha muthu nga zwiito zwawe  
 

Vho Davhana (2016) vha tshi ṱalutshedza u ṱhonifha muthu nga zwiito zwawe vha ri: 

Mufumakadzi musi o dzula muḓini na munna wawe u tea u mu ṱhonifha nga zwiito 

zwawe. Mufumakadzi u a losha munna wawe tshifhinga tshoṱhe. Izwi ndi u ṋea munna 

tshirunzi na maanḓa ngauri zwoṱhe zwine munna a zwi ita kha mufumakadzi ndi zwa 

ndeme. Ngauri khuhu ya phambo a i imbi mutsho ine ya imba ndi mukuku. Izwi zwi 

amba uri munna nga a hulisiwe, a ṱhonifhiwe ngauri ndi ene ane a andisa lushaka 

muṱani. Munna musi a tshi ṱhonifhiwa zwipfi zwawe zwi a nyanyuwa, ha vha hayani 

havhuḓi, a dzula a tshi takadza musadzi wawe.  

2.2.12. U loshiswa muri 
 

Van Warmelo (1989:138) u ri: “The stiff-necked, who refuse to humbly themselves in 

greeting, must be compelled to prostrate themselves before trees”. Izwi zwi amba uri 

muthu wa dambaulosha ane a lamba u ḓiṱukufhadza kha u losha, u tea u tou 

kombetshedzwa uri a loshe a sa athu u loshiswa muri.      

Vho Luvhengo (2016) vha tshi ṱalutshedza u loshiswa muri vha ri: Nga mvelele ya 

Tshivenḓa u losha ndi yone thikho ya mvelele ya lushaka. U losha ndi zwiṅwe zwa 

maitele kwao a u sumbedza vhubvo na vhuyo ha lushaka. Vhana vha a gudiswa u losha 

vha tshi kha ḓi vha vhaṱuku. Musi ṅwana a sa tendi u losha, vhahulwane vha a mu 

vhudza zwa uri u ḓo loshiswa muri. Musi u sa vhofholowi nga iwe muṋe wa losha, 

vhahulwane vha ḓo tou kombetshedza uri u loshe naho u sa zwi funi. Vhahulwane vha 

a u dzhia vha u isa murini ha pfi u loshe muri. Nga u ita zwenezwo vha vha vho u 

lemulula kana u lutulula uri u sa vhe damba u losha. Ngauri musi u sa loshi u vha u sa 

tsha ita zwine mvelele ya Tshivenḓa ya ṱoḓa zwone. 

  

2.2.13. U losha mufu 
 

Vho Davhana (2016) vha tshi ṱalutshedza u losha mufu vha ri: Musi muthu o ṱuwa 

shangoni u a ṱhonifhiwa. Kanzhi izwi zwi wanala kha vhakololo, ndi vhone vhane musi 

vha tshi swiṱwa (u vhulungwa) vha a loshiwa. Musi a tshi khou ya u vhulungwa vha ḓo 

hwala tshitumbu vha livha tshiṱakani vha swika vha vhea tshitumbu tsini na dindi, vha ri 

kha ri luvhe, ha luvhiwa, ha lidziwa na mifhululu vha tshi khou losha na u kumela. Vha 

thoma u tsitsa mufu dindini, vha tshi fhedza vha fukedza. Musi vha tshi fhedza u 

fukedza vha a dovha vha ri, kha ri luvhe, ha lidzwa mifhululu vha tshi khou losha, vha 

tshi khou mu khoḓa nga mutupo wawe. 

 

Musi hu tshi swiṱwa mahosi mapitoni kana tshiendeulu, zwi itwa hu nga madekwana 

nahone a hu dzheni muṅwe na muṅwe nga nnḓani ha mashaka nahone vha tsinitsini. 

Tshikona tshi vha tshi tshi khou lila vha thoma nga u luvha, vha kumela, na musi vho no 

fhedza u swiṱa vha a luvha.  

Zwi tou ralo na kha musiwana arali o vha muhali nndwani u a loshwa, na musi o vha e 

ḽizhakanḓila kha lushaka lwonolwo. Sa musi ho dzhena tshivhanda shangoni a lwa 

natsho a tshi khou lamukisa vhutshilo ha vhathu.  Nga murahu a fhedza   a lovha nga 

mafuvhalo, na ene u a loshwa sa muhali o lwelaho lushaka. 

 

2.2.14. U wa mashuvho / u wa nga lukuli  
 

Vho Ratshiḽi (2016) vha tshi ṱalutshedza u wa mashuvho vha ri: U ya nga luambo lwa 

musanda hu sumbedza hu na kuloshele kwakwo. U losha a zwi itiwi fhedzi kha miṱa ya 

vhasiwana, na musanda hu a loshiwa, fhedzi vha losha nga tshikololo.  

Musi u tshi swika musanda vha tshi u ṱanganedza vha tou wa mashuvho, u wa nga 

lukuli. U losha wo lala nga lurumbu. Vhaloshiwa vha tshi zwi amba vhe u khou losha 

tshikololo.   

Musi mahosi vho thukha, hu vha hu na vhaṱanuni vho dzulaho nga henefho tsini vho 

lindela u wa mashuvho musi ngweṋa dzi tshi khou hweswa musanda kana musi 

vhamusanda vha tshi khou ambara malinga. Vhaṱanuni vha wa mashuvho ngeno 

vhakalaha vha tshi khou kumela. Nga u ralo ndi nḓila ya u ṱhonifha na u hulisa muhali 

wavho. 

 
 

2.2.15. U losha ha tshibode / khamba 
 

Vho Muofhe (2016) vha tshi ṱalutshedza u losha ha tshibode vha ri: Zwikhokhonono zwi 

na nḓila dzo fhambanaho dza u ḓitsireledza. Musi ri tshi vhona tshibode tshi tshi khou 

tshimbila tsho takala, tsha ṱangana na muthu kana tshiṅwe tshithu tshi mbo ḓi fovhedza 

ṱhoho yatsho ha sala hu tshi khou vhonala gwangwa fhedzi. Vhathu vha mbo ḓi 

humbula uri tshi khou losha. Ndi zwone tshi khou losha, fhedzi muhumbulo muhulwane 

watsho a si wa u losha, ndi wa u ḓitsireledza. Musi tsho dzumba ṱhoho muthu a nga 

vhinḓulusa gwangwa, fhedzi ṱhoho ha nga tshi vhaisi.  

 

2.2.16. U losha ha khomba 
 

Vho Ṋetshamuṱavha (2016) vha tshi ṱalutshedza u losha ha khomba vha ri: Khomba ndi 

musidzana o lindelaho u ya vhuhadzi hawe. Khomba yeneyi i tea u lunda vhukomba 

hayo nga u losha. Khomba ndi musidzana ane o fhedza zwoṱhe zwa khombani. Ngauri 

henengei khombani ndi fhethu hune vhasidzana vhahulwane vha vha vha tshi khou 

pfumbudzwa hone. Ndi henefha hune musi a tshi vhuya hone u vhuya o no fhambana 

na zwe a ṱuwa e zwone u thomani. U vhuya o no rovha mutsinga, o no romba a tshi vho 

losha muṱuku na muhulwane. A tshi tou ṱangana na vhahulwane khae nḓilani ndi u vha 

sendelela nḓila, a wa fhasi, nga lurumbu u ḓo vuwa vho no fhira ene a kona u isa 

phanḓa na lwendo lwawe.  

 

Na musi e hayani a tshi swika muṋangoni, kana a tshi swika tshiukhuvhani tsha nnḓu 

kana tsha tshiṱanga u vhea gona, a kona u dzhena tshiṱangani kana nḓuni. Na musi a 

tshi takusa vhathu vhahulwane u thoma nga u vhea gona fhasi a losha, a kona u ri vha 

khou vhidziwa.  

 

2.2.17. U losha ha vha malombo  
  

Vho Dima (2016) vha tshi ṱalutshedza u losha ha vha malombo vha ri: Nga mvelele ya 

Tshivenḓa, ho vha hu si na muṅwe muthu ane a vha nṱha ha mvelele. Vhavenḓa ndi 

vhathu vhe vha vha vha tshi rerelela Mudzimu wavho, Ṅwali, khathihi na vha fhasi (vha 

Matongoni). Vho vha vha tshi tshina malombo. Malombo ndi mimuya ya 

vhomakhululuku wavho ine i a ḓa ya dzhena vha tshila nga muya wa vhathu vho 

lovhaho kale. Vha amba zwine vha zwi funa. Zwenezwo vho hwelwa nga mimuya ya 

vho faho vha a thoma u amba nga Tshikalanga na maloshele a hone a a shanduka na 

dzina ḽi a shanduka, vha vho vhidzwa u pfi makhulu. Vha tshi losha vha thoma u 

bobonya zwanḓa vho gwadama hu tshi pfala sisisi, ndi u sea ha hone, hu tshi ṱonḓwa 

mudzwugu, ndi fola ḽa vha malombo.  

Zwenezwo vho hwelwa vha amba zwoṱhe zwine vha ṱoḓa. Vhakalanga vha a vhidzana 

uri nyandala u ngafhi ndi sa mu vhoni, mudzimu wa hone a fhindula uri u khou shuma 

makhuwani. Ngauri havha vhathu vho vhuyaho nga vha tshilaho vha ofha zwithu 

zwinzhi sa goloi ngauri vho lovha vha sa i ḓivhi, u ḓo shavha a dzhena nḓuni a valela 

ngauri khae hu na muya wa ḽilombo.  

2.2.18. U losha ha vhali 
 

Vho Ṋetshamuṱavha (2016) vha tshi ṱalutshedza u losha ha vhali vha ri: Musi 

vhasidzana vha musevhetho vho no ṱamba (u hweswa ngoma) vha vhidzwa u pfi ndi 

vhali. Vhenevha vhali na vhone vha na kuloshele kwavho kwo fhambanaho na kwa 

vhaṅwe vhathu. Musi vha tshi lumelisa vha tea u dzula fhasi vho kotamela fhasi vha tshi 

khou bobonya zwanḓa. Muloshiwa u mbo ḓi zwi vhona zwa uri muloshi ndi muthu ane a 

khou bva musevhethoni. Henefha musevhethoni ndi hune vha gudiswa u ṱhonifha na 

mikhwa yavhuḓi hu tshi ombedzelwa u losha.  

 

2.2.19. U losha ha zwibwamathukhwi.  
 

Vho Ramudzuli (2016) vha tshi ṱalutshedza u losha ha zwibwamathukhwi vha ri: Nga 

mvelele ya Tshivenḓa, hu na zwikolo zwine zwa pfumbudza vhanna na vhatukana 

matshilele kwao. Hogoni ndi huṅwe ha zwikolo zwi ṱhonifheaho kha u pfumbudza 

vhatukana kha vhumatshelo havho. Naho zwo vha zwi siho kale zwo ḓi tou ḓa na 

dziṅwe tshaka sa Mathosa, zwa ita uri mvelele ya Tshivenḓa i zwi dobe, ha vha u 

shanduka ha mvelele fhedzi maitele a Tshivenḓa ha shanduki.  

 

Musi vhatukana vha tshi vhuya muḽani (Ha Maḓala) vha vhidzwa u pfi ndi 

zwibwamathukhwi. Na vhone vha na nḓila ine vha losha ngayo. Musi muḽa wo swa vha 

ya mulamboni u ṱamba, vha vhuya vho ḓodziwa luvhundi, vho pakata na malungu vho 

fara ṱhamu. Ṱhamu dzenedzi ndi dza u rwa muthu a sa ḓivhiho mulayo arali vho 

ṱangana nae kana wa shuvhuru manngoḓa.  

 

Musi vha tshi ya musanda u losha vha tshimbila vho kotama vho fara ṱhamu, vho 

tingiwa nga vhadabe hu na vhahulwane vha murundu. Hu tshi khou imbiwa nyimbo dza 

henengei HaMaḓala. Hu tshi pfala,” huweḽeeḽe ḽeḽiwee hogo, hogo, ngeno ri khou ruba 

hogo.” Musi vha tshi swika musanda vha swika vha gwadama vho sedza fhasi.  Musi 

vha tshi losha vha bobonya zwanḓa. 

 

Mubebi muṅwe na muṅwe u laiwa uri a nange ṅwana wawe a ṱuwe nae. Musi a tshi mu 

khetha u thoma nga u losha, a kona u mu sumba. Arali a sa sumba ene, u a rwiwa 

muṱana nga ṱhamu a kona u sumbedzwa ene. Musi vho fhedza u nanga, vha rwa 

gwilisha vha tshi ya miṱani yo fhambanaho. Arali hu na vho dzulelanaho vhana vhavho 

vha ya u pfunda fhethu huthihi. Shango ḽoṱhe hu pfala khuwa na mifhululu, luimbo hu 

imbiwa hogo fhedzi u swika vha tshi yo ṱamba mulamboni.   

 

2.2.20. U losha ha mudzadze 
 

Vho Muofhe (2016) vha tshi ṱalutshedza u losha ha mudzadze vha ri: Mudzadze ndi 

mufumakadzi a re na ṅwana muṱuku. Mudzadze u na kuloshele kwawe. Izwi hu vha hu 

u vhudza vhathu uri khuvhani a thi tsheeho mirini (u ḓihwala), ndo no vha na ṅwana. 

Ngauri nga mvelele ya Tshivenḓa arali muthu o vha o gonya miri, ha vhudziswi uri no 

vhuya na kuni ngauri zwa nga itea a vha a songo tshimbila zwavhuḓi, u vho nga u khou 

kola. Zwino u tea u sumbedza vhathu nga u tou losha nga lurumbu, vha zwi vhonaho 

vha ḓo konaha u vhudzisa uri ndi kuni, ene a kona u fhindula uri, ndo vhuya na mulisa 

wa mbudzi kana ndi vhakegulu. 

 

2.2.21. U losha mulilo 
 

Vho Ṋetshamuṱavha (2016) vha tshi ṱalutshedza u losha mulilo vha ri: Nga mvelele ya 

Tshivenḓa musi Venḓa ḽi tshi kha ḓi vha ḽo lala, nahone ḽo sina midzi, miḓi yo vha yo 

fhaṱwa nga nḓila ya u thalangana. Nga zwenezwo ho vha hu na u okelana mulilo. Mulilo 

wonoyu musi u tshi khou okiwa, wo vha vha tshi thoma nga u loshwa vha kona u okwa, 

vha ṱuwa nawo ha havho.   

 

Ndi u swika vho fara tshidongo vha dzhena tshiṱangani vha swika vha gwadama vhe 

poḓo vha losha, vha tshi fhedza vha bvisela mahale kana maxale a mulilo kha 

tshidongo.  Vha tshi fhedza vha losha vha kona u ṱuwa na uḽa mulilo. U ita izwi vha ri ndi 

u hulisa na u ṱhonifha muthu o u honzaho kana o u vhasaho.  

 

2.2.22. U losha ndilo ya zwiḽiwa 
 

Vho Ratshiḽi (2016) vha tshi amba u losha ndilo ya zwiḽiwa vha ri: Mvelele ndi maṅwe a 

maitele ane a ita uri ri tshile ḽo lala ngomu miṱani yashu. Musi mufumakadzi e muḓini na 

vhamuṱani wawe (munna wawe) khathihi na vhaṅwe vhahulwane vha muḓini wonoyo, u 

tea u sumbedza ṱhonifho. Musi a tshi bika zwiḽiwa zwa munna wawe, u tea u ita nga 

nḓila ya u hulisa. Munna wawe a nga vha e hone kana e siho, musi a tshi vhea zwiḽiwa 

nḓuni, a tshi fhedza na musi a tshi vhetshela zwiḽiwa vhahulwane khae u tea u losha. 

Izwi zwi sumbedza u ṱhonifha, u hulisa na funa mvelele yawe. Naho vhorapolotiki vha 

tshi ri u losha ndi u tambudza fhedzi kha Vhavenḓa a zwo ngo ralo ngauri khavho  ndi u 

ḓihudza havho.   

 
 

2.2.23. U losha Mudzimu 
 

 

Vho Ramudzuli (2016) vha tshi amba nga u losha Mudzimu vha ri: U losha ho ḓi vha 

tshivhangalelwa u bva tsha kale na kale u bva tsikoni. U losha ho ḓi vha hone na kha 

maṅwalo makhethwa. Ho ḓi vha na vhe vha vha vha tshi losha Mudzimu. Tsumbo: Vha 

vhuṱali vho bva vhubvaḓuvha vho rangwa phanḓa nga ṋaledzi vha tshi ya u losha 

ṅwana, Jesu Khiristo. 

 

U losha Mudzimu, ndi zwithu zwine zwa fhambana zwi tshi tevhedza mvelele ya 

lushaka lwonolwo. Vhaṅwe vha tshi losha vha pfuṋa tshisenga, vhaṅwe vha tou 

gwadama nga magona, vhaṅwe vha shuvhama nga thumbu vho wa nga zwifhaṱuwo 

ngeno vhaṅwe vha tshi losha vho lilala ṱaḓulu vho imisela zwanḓa nṱha.    

 

2.2.24. U losha ha mapholisa / maisiisi  

Vho Denga (2016) vha tshi ṱalutshedza u losha ha mapholisa vha ri: Musi ro sedza   

mapholisa sa vhathu vhane vha a tsireledza vhathu kha shango, hu na nḓila ine vha 

losha ngayo. Musi o vhidziwa nga muhulwane wawe, u tea u losha nga nḓila ya u 

saḽutha, na musi a tshi ṱangana na mushumisani nae vha lumelisana nga u saḽuthana. 

Izwi zwi amba u ṱhonifha vhuimo vhune muhulwane wawe a vha naho. Na musi o no 

fhedzi u amba u rwa mulenzhe fhasi a kona u ṱuwa. 

Zwi tou vha uri maloshele enea vho tou a ṱunḓa kha mvelele dza vhaṅwe, ngauri zwi tou 

fhambana zwiṱuku ngauri ri tshi ya khothe ri tou ima ngeno nga mvelele ri tshi tou dzula 

fhasi. Musi ri tshi swika khothe kha zwa mulayo, musi muhulwane wa zwa 

vhulamukanyi a tshi dzhena, pholisa u vhidzelela a ri ri ime nga milenzhe, musi 

muhulwane o no dzula ra kona u dzula. Izwi zwo ralo na musi o fhedza mushumo wawe 

vhathu vha ima nga milenzhe a kona u ṱuwa. 

 

2.2.25. U losha ha vha malende na tshikona   
 

Vho Ratshiḽi (2016) vha tshi ṱalutshedza u losha ha vha malende na tshikona vha ri: 

Nga mvelele ya Tshivenḓa musi vhathu vha tshi khou ḓimvumvusa nga mitshino ya 

sialala, i ngaho sa malende hu thomiwa nga u loshwa. Mutshini wa malende u thoma 

nga u losha a dovha a fhedza nga u losha.  U ḓo sima luimbo vhabvumeli vha bvumela 

a ralo u ḓiludza nga u tshina. Zwenezwi a tshi khou tshina, u ṋeiwa mafulufulu nga 

vhabvumeli vha tshi khou vhanda na zwanḓa zwi zwavhuḓi.  

 

Tshikona sa tshiṅwe tsha mutshino wa sialala, na vhone musi vha tshi thoma, vha 

thoma nga u luvha, maṋanga o ṱanganedzana, hune vha yo fhedza hone vha ita 

tshikhuvhugu fhethu huthihi, ha takuwa muṅwe a ralo u ṱangela, a tshi ri u fhufha 

vhavhili vha sera, ha vha hone u losha nga u ralo vha fhedza nga u luvha. 

 

Musi mativha o xa, hu tshi swiṱwa vhamusanda hu vha hu tshi khou lila tshikona, na 

musi tshifhinga  tsho  swika tsha u ḓadza mativha (u vhea vhuhosi)  hu vha hu  tshi 

khou lila tshikona hu tshi  khou  loshwa.    

 

Tshikona tshi a dovha tsha ima sa mmbi ya musanda, tshi tsireledza shango na 

vhamusanda. Vha tshi tshi amba vhe tshikona muladza shango. Izwi zwi tshi amba uri u 

lila ha tshikona shangoni zwi ita uri ḽi dzike ḽi rwiwe nga phepho. Musi vhamusanda vha 

tshi dalela mashango a vhaḽedzani, vha ṱuwa na tshikona, hu pfi tshikona tsho bva 

bepha. Vha ḓo ṱwa henengei vha tshi khou nwa na u ḽa vho takala, maṋanga a tshi khou 

vhovhola hu tshi khou loshwa. Musi mirunzi i tshi vho tika thavha vhamusanda vha ḓo 

ṋenga vha humela thavhani. 

2.2.26. U losha ha tshiṱoni, pfeṋe, ḓongololo na muri 
 

Vho Ṋetshamuṱavha (2016) vha tshi amba u losha ha tshiṱoni, pfeṋe, ḓongololo na muri 

vha ri: Tshiṱoni na tshone tshi a losha, musi wo ṱangana natsho tshi mbo ḓi fovhedza 

ṱhoho yatsho. Vhaambi vhe u na ṱhoni dzi no nga dza tshiṱoni. U fovhela honoho ho vha 

u ḓitsireledza kha maswina.  

Pfeṋe na ḽone musi ḽo hahedzwa nga muthu kana mmbwa hu swika hune ḽi a losha, ḽi 

losha nga u thivha khofheni nga zwanḓa u sumbedza zwa uri ndi khou losha, ndi khou 

tenda mulandu. 

Ḓongololo na ḽone musi ḽo ṱangana na muthu kana swina madzuloni a uri ḽi tshimbile ḽi 

tshi ya phanḓa, ḽi mbo ḓi sombana ḽa ri hwi, ḽa lindela muthu a   tshi ḽi fhira ḽa kona u 

vuwa nga murahu ḽa isa phanḓa na lwendo lwaḽo.  U ita zwenezwo ndi u ḓitsireledza 

kha maswina.  

Mushoni wa muri, u a losha.  Hu na muri u no pfi mushoni, u ne musi u tshi kwamiwa u 

mbo ḓi vhuna maṱari, ha ri nga murahu wa thoma u putuluwa nga zwiṱuku nga zwiṱuku. 

Izwi zwi amba uri na zwimela zwa mupo na zwone zwi na nḓila ine zwa losha ngayo. 

 

2.2.27. U losha zwifhoni     
 

Vho Dima (2016) vha tshi ṱalutshedza u losha zwifhoni vha ri: Zwifhoni ndi fhethu ho 

fhambanaho na huṅwe, vhunga lushaka luṅwe na luṅwe lu na hune lwa tenda hone. 

Tsumbo: hu na zwifho ho sedzwa zwiṱaka, thavha, zwisima, maisha, mapako na 

matombo. Zwifhoni ndi fhethu hune lushaka lwonolwo lwa rerela vhadzimu vhalwo 

(vhafhasi) hone. Hehefho ndi hune lushaka lwonolwo lwa ri ndi fhethu hu khethwa 

halwo. A hu na ane a tenda fhethu hu khethwa hawe hu tshi tshinyadziwa ngauri ndi 

hune a losha hone. Hu na tshiṱaka tsha Vhuṱanḓa, tshine vhaṋe vhatsho vha phaselela 

vho makhulukuku vhavho hone. Henefha zwifhoni ndi hone hune makhadzi 

mufarathungu a vhonala hone a tshi khou losha nga tshifhinga tsha thevhula. 

Mufarathungu, ndi makhadzi o faraho zwitungulo zwa lushaka lwonolwo. Ndi ene tshifhe 

wa muḓini wonoyo. U ṱuwa a ya bvungwi a tshi khou ya u phasa (u losha) a tshi khou 

ambelela muṅwe na muṅwe wa muḓini wonoyo.    

2.2.28. U fhingula  
 

Vho Masindi (2016) vha tshi ṱalutshedza u fhingula vha ri: U fhingula ndi nḓila ya u lifha 

mulandu we wa u ita nga u tou loshiwa. Tsumbo ndi ya musi mukwasha o dzhena ha 

vhomakhulu o ambara zwienda u a fhingula. Hu vha na muthu ane a mu vhona 

mulandu nga u tou mu losha. Musi zwo ralo u tea u bvisa tshipfumelo. Tshipfumelo tshi 

nga vha lukunda kana tshelede.  

Musi mufumakadzi e muḓini u tea u amba mafhungo na thangana dzawe ngauri arali a 

amba mafhungo vhukati ha vhathu vhahulwane u a fhingula, vha mbo ḓi eḓela nga 

lurumbu vha losha, u tea u lifha nga u rengela vhakegulu halwa kana fola. Musi 

mufumakadzi a songo ambadza ṅwana tshideka, a vhonala ngei kha vhathu 

vhahulwane a tshi khou tshimbila e  fhedzi, vhakegulu vha a losha vha ri ro semiwa, u a 

fhingula, u tea u lifha  mme a ṅwana. 

 

2.2.29. U losha muṋangoni / tshiukhuvhani / u khotha 
 

Vho Denga (2016) vha tshi ṱalutshedza u losha muṋangoni vha ri: Mvelele ya Tshivenḓa 

yo ḓala u hulisa na u ṱhonifha. Musi mufumakadzi kana musidzana a tshi swika 

muṋangoni wa nnḓu kana wa tshiṱanga tshiukhuvhani u tea u vhea gona kha 

tshiukhuvha musi a tshi dzhena na musi a tshi bva. Vha ri ndi u khotha muṋangoni, nga 

u ita zwenezwo ndi u sumbedza mvumbo yau uri u muthuḓe.  

 

Zwiṅwe ndi zwa uri musi muthu a tshi dzhena nga khoro ya musanda, musi a tshi wana 

vhamusanda, vhakoma na magota vho thukha khoroni, arali a wa mufumakadzi u tea u 

khotha (u losha) nga u tou nga u vhea gona fhasi, ḽi si swike fhasi o  khothela tshanḓa 

nṱha tsha nga u ṱangana na ṱhoho i tshi khou kotama.  A sendela ho thukhaho vhathu 

nga u tou kokovha nga magona, a swika a luvha (u losha) a kona u amba zwe a ḓela 

zwone, u sumbedza uri zwe a amba o fhedza, a dovha a losha.  

 

Arali a muthu wa munna a tshi swika khoroni ho thukhaho vhamusanda, vhakoma na 

magota u thoma nga u bvula muṅwadzi ṱhohoni, a fara nga tshanḓa a tshi khou 

ṱanganya zwanḓa kana a dzhena a tshi khou kumela u swika a tshi dzula fhasi, hu tshi 

pfala, “Tshidada muhali, tsha u fuka na tsha u adza, buka ḽa mavhalavhala, vha fa lini ra 

wana vhaṱanuni, mboloma muhali”, izwi zwi amba u hulisa vhamusanda. 

   
 

2.2.30. U farelwa lufhanga  
 

Vho Masindi (2016) vha tshi ṱalutshedza u farelwa lufhanga vha ri: Mvelele ya 

Tshivenḓa i ri ṱuṱuwedza uri musi vhathu vha tshi khou tshila shangoni kha vha vhe na 

matshilisano avhuḓi. Musi hu na matshilisano na vhuthu vhu vha vhu hone henefho. 

Musi vhathu vho dzulelana vha tea u kona u tshila zwavhuḓi. Arali musi vha tshi khou 

tshila ha swika hune vha khakhelana, ngauri ṱhamusi vha humbela tshikumbu tsha u ka 

ngatsho maḓi, musi vha nḓilani tshikumbu tsha suvha tsha pwashea, vha tea u ṱoḓa 

muthu wa u ya u humbela pfarelo kana u farelwa lufhanga. Murumiwa u ḓo swika a 

losha, a kona u amba e a ḓa ngao muḓini.  

 

Zwi a itea pfarelo ya ṱanganedzwa kana i sa ṱanganedzwe. Arali zwo ralo o rumiwaho u 

a   vhuelela o putiswa zwiṱukuṱuku u itela uri fhungo ḽi lale, hu fhaṱiwe mulalo, vhutshilo 

vhu bvelephanḓa.   
 

2.2.31. U khotha  
 

Vho Muofhe (2016) vha tshi ṱalutshedza u khotha vha ri: Musi vho wana vhathu 

vhahulwane vho ima nḓilani kana vho ṱangana navho nḓilani vha tea u khotha. 

Vhafumakadzi na vhana vha vhasidzana vha tea u khotha musi vho ṱangana na vhathu 

vhahulwane khavho.  Vha tea u vhea gona fhasi tshanḓa tsha monde tsha khothetshela 

nṱha tsho vhewa kha gona ḽa mulenzhe wa monde ḽi tshi khou ṱangana na ṱhoho i khou 

kotamaho. Izwi zwi amba u losha. Vha tshi fhedza vha takuwa vha bvela phanḓa na 

lwendo lwavho.  

 

Arali vha vhathu vha tshinnani vha tea u bvula miṅwadzi ṱhohoni dzavho vha kona u ri 

ndaa!  Vha tshi fhira vha kona u dovha vha u ambara. Arali vho vha vho panga zwanḓa 

zwikwamani zwi tea u bviswa, ha pfala ndaa!  Zwanḓa zwi tshi khou ṱangana. Musi vho 

no fhira vha kona u isa phanḓa na zwe vha vha vha tshi khou ita, na vhatukana vha tea 

u edza zwine vhanna vha ita zwone. 

2.2.32. U ramba vhusha 

Vho Luvhengo (2016) vha tshi amba nga u ramba vhusha vha ri: Zwikolo zwa 

Tshivenḓa na zwone zwi a ṱuṱuwedza uri mvelele ya Tshivenḓa i vhulungee. Ri zwi 

wana musi musidzana wa khomba o no semaho vhakegulu, u a ambiwa musanda uri a 

dzhene khombani u imbelwa. 

 

Musi o no ambiwa musanda hu vha na vhasidzana vhane vho no ya vhushani u thoma, 

khwakhwathe, ndi vhone vhane vha dzhena muḓi muṅwe na muṅwe vha tshi ramba 

vhusha, kanzhi vhusha vhu rambiwa nga matsheloni na nga masiari. 

Vha tshi swika muḓini vha swika vha losha nga lurumbu vha ri, “Ri khou ramba vhusha” 

muloshiwa a fhindula a ri, ndi ha nnyi? Vhasidzana vha fhindula vha ri, ndi ha Adziḽani 

wa ha Mukwevho u khou dzhena thondoni madekwana. Vha vha vho rambiwa vhushani 

nga u loshwa nga khwakhwathe.   

 

2.2.33. Ṅwana o naka / u mela maṋo  
 

Vho Ṋetshamuṱavha (2016) vha tshi ṱalutshedza ṅwana o naka vha ri: Mvelele ndi yone 

mulomo u ambaho zwoṱhe zwine muthu a tea u tshila ngazwo. Musi mufumakadzi e 

mudzadze a tshi khou ongoḓedza lushie lwawe, hu na zwipiḓa zwine ṅwana a fhira 

hone zwenezwi a tshi khou aluwa. Musi ṅwana a tshi vha zwiḓalazwanḓa na mulomoni 

wawe u vha a tshi khou naka. Izwi zwi amba uri ṅwana u khou seisa vhathu. U vha o no 

vha na maṋo mavhili a fhasi.  

 

Musi a kha wonoyu murole mme a ṅwana u a ya ha vhomazwale a swika a wa nga 

lurumbu a losha a ri, ṅwana o naka (o mela maṋo) mukegulu vha ḓo swikisa mafhungo 

kha mukalaha. Zwino zwo rali zwi vho amba uri ṅwana u a kona u bva a ya madaloni, 

na u takulwa nga vhathu vhaṅwe vha no takalela u mu takula. 

 
 

2.2.34. U ḓihwala / u gonya miri  
 

Vho Denga (2016) vha tshi ṱalutshedza u ḓihwala vha ri: Musi mufumakadzi e muḓini u 

tea u amba uri ṅwedzi ho ngo u vhona. Na musi zwenezwo a tshi khou amba u tea u 

tou losha, ndi hone u ṱhonifha. Izwi zwi amba uri na musi arali ha itea zwiṅwe u a vha 

na vhaimeleli. 

 

Musi mufumakadzi o ḓihwala ndi mafhungo a u ri o lindela ṅwana muṱuku. Musi o zwi 

vhona uri u na miṅwedzi miraru a sa yi maḓuvhani, zwi mbo ḓi vha na tsumbo ya uri u 

vha ni tshiṅwe tsho wela tshiṅweni, mufumakadzi u tea u vha na muthu / mme ane a mu 

vhudza mafhungo. Onoyo mme ndi ane a ḓo swikisa mafhungo kha vhakegulu, 

vhakegulu vha isa mafhungo kha mukalaha arali vhe hone. U swika a ri, “ṅwedzi ho ngo 

u vhona”, mme u ḓo vhudzisa zwauri ndi mingana, ene a ri ndi miṅwedzi miraru. Musi a 

tshi amba nga u ralo u vha a tshi khou losha. U bva ḓuvha ḽeneḽo mufumakadzi u tea u 

ila zwithu zwi ngaho zwiṅwe zwa zwiḽiwa. 

   

2.2.35. U losha ha maine / ṅanga 
  

Vho Davhana (2016) vha tshi ṱalutshedza u losha ha maine vha ri: Maine a tshi vuwa 

nga matsheloni u vhudzisa mutsho kha vhafhasi. U dzhena nḓuni ine a alafhela  khayo 

a swika a losha a ri, Aa!  arali a wa tshisadzini, arali  a  wa  tshinnani a ri, Ndaa!  a ri ḽo 

tsha muendananḓila mutshimbili uri  ndi bvafhi? Izwi zwi amba uri u khou renda vhaeni 

vha khou ḓa vhane vha kha ḓi vha nḓilani.  A shela fola fhasi. Musi zwo ralo u ḓo kona u 

vhona vhaeni vha ḓuvha ḽeneḽo, ngauri u ḓo fara thevhele a kuḓanya na fhasi, a fara 

thevhele nga fhasi dza shulutshela fhasi kha mukumba a kona u laula, a vhona vhaeni.  

 

Hu na ṱhangu ine ya pfi mushashu, ndi ṱhangu i no sumbedza uri hu khou ḓa vhaeni, 

vha khou ḓa u vhonisa muthu o lovhaho. Ha vha na ṱhangu ya u fhuluṱisa marumbi, iyo i 

sumbedza vhaeni vha khou ḓaho na mufumakadzi o lovhelwaho nga ṅwana muṱuku.  A 

tshi fhedza u laula ṱhangu u a tota fola a shela fhasi, a losha a kona u takuwa. 

 

2.2.36. U losha ha vhaeni vho ḓaho muḓini  
 

Vho Ratshiḽi (2016) vha tshi ṱalutshedza u losha vhaeni vha ri: Nga mvelele ya 

Tshivenḓa vha ri mueni a songo hwalaho zwa maramani u na zwo. Izwi zwi amba uri, 

na ho muthu o ḓa muḓini hu si na tshe a hwala kana u fara nga tshanḓa, fhedzi 

mafhungo u nao, vhe muthu ndi mapfura u a ḓoliwa. Musi mueni o swika muḓini u tea u 

swielelwa, musi zwenezwiḽa vha tshi ri Aa! kana Ndaa! Ndi u losha, u sumbedzwa ha u 

dzula nahone ndi u losha.  

 

Musi vha tshi mu vusela vha tshi ri: “Ri a vusa” nahone ndi u losha. Musi muloshi a tshi 

takuwa a tshi ya u vhidza vhahulwane khae, na henefho u swika a losha, a kona uri “hu 

na vhaeni” vhahulwane vha tshi swika ho swielelwaho mueni na vhone vha vusa kana u 

lumelisa mueni nga u losha. Nga u losha honoho hu ṱuṱuwedza vhudavhidzani havhuḓi 

vhukati ha muloshi na muloshiwa.  

Mueni u ḓo kona u amba mafhungo e a ḓela one o vhofholowa ngauri musi zwenezwi 

vha tshi khou reshana muṅwe na muṅwe u vha o vhofholowa. U losha ndi dzilafho ḽa 

mutakalo wa muthu muṅwe na muṅwe, a nga vha muṱuku kana muhulwane. Musi vho 

fhedza mafhungo, kana vho no vhonana, vha ḓo onesana, vha loshana, vha takuwa vha 

ṱuwa.   

 

2.2.37. U losha ndi u rabela 
 

Vho Dima (2016) vha tshi ṱalutshedza uri u losha ndi u rabela vha ri: U losha a hu 

khethululi mbeu kana murole, muṅwe na muṅwe u a losha. Vha loshwaho ndi vhafhasi 

na vha tshilaho.  Musi muthu a tshi losha u wana tsireledzo na u ḓola mapfura 

(mashudu) musi a tshi ṱangana na muthu, na reshana Aa! kana Ndaa! henefha nḓilani, 

musi muṅwe a tshi vho ṱavha mukosi, hu na zwe a vhona u  a kona u mu phalala, ya 

vha yone tsireledzo. Musi u tshi khou losha muthu muhulwane henefha nḓilani, a fhedza 

ngauri kha dzule zwawe mukololo u na mikhwa yavhuḓi, nga zwenezwo ndi u ḓoliswa 

ṱhoho mapfura a phaṱhutshedzo.  

 

U losha hu tshi tevhela maitele a zwithu, madzhenele muḓini, u dzula fhasi, u tshimbila, 

kuambarele na maḽele a zwiḽiwa.   

 

a. Madzhenele a muḓini  
 

Musi muthu a tshi dzhena muḓini u tea u losha a tshi swika khoroni a ri:  Aa! kana 

Ndaa! a sa fhindulwa, u tea u ima, a dovholola u losha, ngauri u ita zwenezwo ndi 

tsireledzo, ngauri a kombetshedza a dzhena, u ḓo huvhala, ngauri zwi a itea ha vha hu 

na mmbwa, dzavho dzi ḓo mu luma, ngauri hu ḓo vha hu si na a kaidzaho. Musi a tshi 

losha a khoroni, ndi u itela uri vha vhe vha tshi dzumbetshedza zwe vha fara, na vha 

songo luvhelaho vha vhe vha tshi khou luvhela (u ambara zwiambaro zwa tsini) musi 

vha sa athu u fhindula. Musi vho u fhindula u a ima u swikela vha tshi u swielela. 

 

Na musi a muṋe wa muḓi a tshi khou vhuya nnḓa u tea u losha, u itela uri vha mu pfe 

zwa uri muṋe wa muḓi o vhuya, ngauri zwa sa ralo u ḓo vhulawa nga pfumo ḽa 

mufarekano wa musadzi wawe. U losha ndi u itea uri vha vhe vha tshi dzumbetshedza 

uri a sa zwi vhone zwa uri hu khou bvelela mini, hu na vhuḓavhu vhu khou itiwaho.   

 

b. U dzula fhasi 
  

Musi muthu a tshi lumelisa u tea u dzula fhasi. Musi wo dzula fhasi, hu na madzulele 

kwao. Vha mbeu ya tshinnani vha tou tumba fhasi vha tshi losha ngeno vha mbeu  ya 

tshisadzini vha tshi tou gwadama fhasi vha losha. Arali a wa mukololo u ḓo tou lala nga 

lurumbu. 

Musi ro sedza madzulele, hu na vhane vha tsitsa gona ḽithihi fhasi zwanḓa zwi kha gona 

ḽi re nṱha ha zwanḓa zwo ya matungo kana phanḓa. Hu na vhane vha dzula vha pfuṋa 

tshisenga zwanḓa zwi nga matungo. Hu na vhashavhi, vhalungu madzhuta vhone vha 

tshi losha vha tou bobonya zwanḓa. 
 

 

c. Musi hu tshi khou tshimbilwa 
 

Tshivenḓa tshi a zwi amba zwa uri, musadzi wa vivho u shonisa ni muṱani, wa tshikhuna 

a tshi shonisa ni nḓilani. Izwi zwi amba uri musadzi wa vivho u vhivhana na 

vhahadzinga vhawe muṱani ngeno wa tshikhuna a tshi shonisa ni nḓilani ngauri ha loshi 

vhathu vhane a ṱangana navho.  

 

Zwino nḓilani muthu ha fhirwi sa danda kana tshitanda, u a lumeliswa ngauri u ḓo u 

thusa ḽiṅwe ḓuvha. Vha vhanna vha bvula miṅwadzi vha ri: Ndaa! Vhafumakadzi na 

vhasidzana vha tshi tou khotha. Ndi u sendelela vhahulwane nḓila, wo isa gona fhasi 

tshanḓa tshi nṱha ha gona, tsha ṱangana na ṱhoho i tshi khou kotama. Muloshiwa a 

ḓivhaho mutupo wa u a khoḓa a ri: “Kha dzule zwawe Mukwevho wa thavha ya Luonde, 

vhe gambana dzwugu thavhani ya Luonde, zwibwamuṱaḓa zwi Luvhola. Vhe thavha 

khulu dzia rendana. Luvhola yo renda Luonde, hevu!  hevu! Ndi one maguluvhe mahulu 

a Luonde”. Izwi zwa vha u ḓodzwa mapfura na phaṱhutshedzo nga u wa losha 

vhahulwane kha iwe nga ṱhonifho. 

 

d. Kuambarele ku a ṱuṱuwedza kuloshele  
 

Vha ri maḓali maswa maambarela nḓuni, a bvela nnḓa a kumba malakati. Izwi zwi 

amba uri zwithu zwavhuḓi u tea u zwi fara zwavhuḓi, arali wa sa zwi fara zwavhuḓi zwi 

ṱavhanya u suḓufhala. Musi mufumakadzi o ambara tshiṱhomola na muṱhavhela, vha tou 

mu hasha nga maṱo, u reshwa na nga vhafhiri vha gondo, ngauri mvelele i vha yo ṱanea 

khae, uri hoyu ndi Muvenḓa mubikwa na ive, ive ḽa vhibva Muvenḓa a sala. Ndi ene 

Muvenḓa wa ha nyatshikamuroho, ḽi sa ladzi ṅwana na nḓala. U ralo ndi u khoḓa, ha 

vha hone u losha.  

 

Musi musidzana o ambara muthephuthephu (sheḓo) a i nga bande nṱha ha thuthu musi 

zwo rali zwi ṱana mvelele yawe, a sevhedza nga u losha. Mufumakadzi o ambara 

gwana a vhofha muvhofho kha thumbu, ṱhohoni o phulwa tshigude (tshivhunḓu) na 

henefha vhavhoni vha vha vho no zwi vhona uri uyu ndi mudzadze, u mbo ḓi losha nga 

lurumbu, u sumbedza uri o tsa mirini. Izwi zwi amba uri u na ṅwana muṱuku.  

 

 Vhathu vho hwelwaho nga muya wa malombo, ri vha vhona vho ambara maṱongo a 

mivhala yo fhambanaho, tshilemba (muṅadzi) tsanga, luḓo na ḽitshovha, vha losha nga 

thothomane.  

 

Musi hu tshi khou lugiselwa thevhula ya musanda, vhafumakadzi vha ambara vhuṱambo 

ṱhohoni ngeno vhaṱanuni vha tshi ambara vhuṱambo na mufunga ṱhohoni. Vhuṱambo ndi 

muḓali mutshena, mufunga ndi vhulungu ho itwaho nga gumba ḽa mphwe. Musi 

vhafumakadzi na vhaṱanuni vha musanda vha tshi khou fhisa, musi vhe kha vhuṱambo 

vha vha vha tshi khou pfumbudziwa mafarele a muṱani uri musi u muḓini u farisa hani 

munna wau. U lavhelelwa u ita zwithu zwi sa dzhenisi ṱhonini, hu tea u vhonala u 

ṱhonifha na u hulisa.  

 

e. Kuḽele kwa zwiḽiwa  
 

Musi munna a tshi vhuya hayani a tshi wana o vhetshelwa zwiḽiwa nḓuni, u swika a ya 

dongoni ḽa maḓi a ṱamba zwanḓa, a tshi fhedza a thoma nga u losha, a tshi fhedza u 

losha u ṅwata vhuswa, a thotha kha muroho kana tshisevho (ṋama) a posa fhasi a ri: 

“Tshipavhadzimu ha lali na nḓala”. Izwi zwi amba uri na vhafhasi kha vha ḽevho.  U 

losha zwiḽiwa u vha a tshi khou ṱhonifha muthu o bikaho zwiḽiwa.  

 

Musi a tshi ṅwata u vhea tshanḓa nga fhasi ha phetwa ya vhuswa, tshiṅwe tshanḓa 

tsha ṋarula nga nṱha ha tou tetuluwa zwavhuḓi vhu songo ita zwiṅwate. Izwi ndi u itela 

uri arali ho sala muṅwe kana mueni a swikaho, u a kona u vhu ḽa vhu songo ita 

zwiṅwate. Musi ṅwana a tshi khou tea u ḽa vhuswa ho siiwaho nga khotsi, vhuswa ho 

salaho vhu tou sikuliwa ha vheiwa kha iṅwe ndilo. Ndilo ya khotsi ndi mudzio i a 

ṱhonifhiwa.  

 

Musi muthu a tshi ḽa zwiḽiwa ha ambi, vha ri ni songo ḽa ni tshi amba zwi a ila. Izwi zwi 

amba uri musi u tshi ḽa u tshi amba, u ḓo fhirelelwa nga zwiḽiwa. Ṅwana wa mutukana a 

tshi ḽa zwiḽiwa zwo bikwaho nga mme awe kana mmane wawe u tea u tou dzula fhasi, 

ha tei tumba ngauri zwi a ila. U thoma nga u losha a kona u ḽa, ndi u ṱhonifha. 

 

2.2.38. U vhulunga masalela / mufu 
  

Vho Davhana (2016) vha tshi ṱalutshedza u vhulunga masalela vha ri: Ri amba uri ndi 

masalela ngauri muya wa muthu a u tsheeho ṋamani, ho sala tshitumbu. Musi hu tshi 

khou vhulungiwa, nga murahu ha u fukedza mavu, hu vha na u zwalela mbeu dzo 

fhambanaho nṱha ha ḽivhiḓa khathihi na maḓi a shothodzo. Izwi zwi amba uri vha khou 

losha uri na vhone vho salaho vha sale zwi tshi vha nakela masimuni avho. Vha tshi 

lima vha kaṋe zwavhuḓi.  

Nga murahu ha u vhulunga vha a luvhedza mufu. Izwi zwi amba u losha nga u ṋea 

mufu wavho tshiluvhelo. Afha kha u luvhedza zwi tevhela mbeu ya muthu. Arali mufu o 

vha e wa tshisadzini hu ṱoḓiwa mbudzi ya phambala yo no dzwalaho, ya ita tshiluvhelo 

ngeno wa mbeu ya tshinnani hu tshi ṱoḓiwa mbudzi ya bokoṱo ine i kha ḓi dia. Thongo a 

i ṱoḓei ngauri a i tsha dia yo fhahulwa. Izwi zwi amba u losha. 

 

2.2.39. U losha nga mifhululu  
 

Vho Dima (2016) vha tshi amba u losha nga mifhululu vha ri: Nga mvelele ya Tshivenḓa 

musi vhamusanda vha tshi swika khoroni ho dzulaho lushaka lwa gole mutumbuka 

vhathu, vha ṱanganedzwa nga mifhululu na u kumela. Zwikalaha zwo ya nga zwidzhasi, 

zwikegulu zwo ya nga zwikapa kana zwibai. Hu pfala, “lululuuu, khakhamela muhali,   

tsha u fuka na tsha u adza, iwe u no ri ifai nda fa muhali, lutiitii lu na dzhasi”. 

Vhamusanda vha thukha fhasi hu tshi kha ḓi luvhiwa nga u ralo.  

 

Vhamusanda vha ḓo takuwa vha resha lushaka nga dakalo, mukoma a nga tsini a tshi 

khou kumela, “khai ponde i sie marambo, thovhele nga a lalame” musi vhamusanda vho 

fhedza u zwa. Vha tshi tou thukha fhasi, mihuvho i a pfala na mifhululu khathihi na u 

kumela, ha vha u ṱanganedza mazwiwa a bvaho thavhani.  

 

Vhasidzana vha tshi ya mikondeni na vhatei, hu pfala muulu wa mifhululu miungo 

nḓilani na hune vha khou ya hone. Musi vha tshi swika muḓini vha ṱanganedzwa nga 

mifhululu, hu pfala, “o vhuya, o vhuya vhaṅweni” nga tshenetsho tshifhinga vhatei vha 

vha vho lala fhasi nga lurumbu vha tshi khou losha. 

 

Vhahali nndwani musi vho vhuya vho kunda vha pfala vha tshi huvha mihuvho vho 

takala vha tshi khou pembela, vha tshi dzhena nga khoro ya musanda. Vha vha 

ṱanganedzaho vha lidza ngoma na mifhululu. Mifhululu i a kona u fheletshedza muloshi 

nga muloshiwa.  

 

Mifhululu i a fheletshedza mahosi na vhakololo. Izwi zwi vhonala musi vha tshi swiṱwa 

hune vha thoma nga u lidza mifhululu na musi vho fhedza u vhulunga. Vhunga ri tshi 

zwi ḓivha zwa uri mufu ha laṱiwi u tou vhulungwa vha dovha vha lidza mifhululu na u 

losha, vha kona u takuwa vha ṱuwa. 

 

2.2.40. U luvha kana u suma 
 

Vho Masindi (2016) vha tshi amba u luvha vha ri: U luvha a hu na mapone. Musi 

vhomuitashango vho vhuya sa garaba tshikhuwani u tea u ya na mubebi ngei kha 

vhakoma uri vha mu swikise musanda, uri a yo luvha. U luvha ndi zwone zwone ngauri 

u vha o ṱuwa lwa ṅwaha woṱhe a sa vhuyi. Na mueni o ḓaho muḓini u dala u tea u 

ambiwa mukomani. Uri ndi na mueni o ḓaho u bva ngafhi u ḓo ṱuwa lini. Vhakoma na 

vhone vha ḓo isa mafhungo thavhani. Ndi nḓila ya u suma uri arali a vuwa o lovha zwi 

vha zwi tshi ḓivhea uri o vha o tou ḓa u dala.  

 

Tshivenḓa tshi ri ya vhulawa i a suṅwa. Izwi zwi amba uri, zwiṅwe na zwiṅwe zwine wa 

ita u tea u suma kha vhaṋe vha mavu (musanda). Arali halwa ho ingwa, hu tshi fhedza 

u ṱuḓwa vhu tea u shelwa tshibvuvhelo tsha pfumbavhulo tsha u isa ha vhakoma, 

vhakoma vha u swikisa musanda. Hu nga vha u suma nga voho ḽa ṋama, ha vhakoma, 

vha u swikisa musanda. Izwi ndi u itela uri musanda hu si vhe na nḓala. Musanda ndi 

fhethu ha vhueni vhunzhi sa vhafhalali, maḓabaḓaba, vhaloi na zwihole, vhoṱhe ndi 

vhathu vha thovhele. Musi vho swika vha a bikelwa vha ḽa vha nwa vho takala.  

 

Musi tshifhefho tsho fhefhuwa masimuni, musi vha sa athu u ka vha ḽa hu tea u thoma 

ha suṅwa musanda.  Maitele ndi aneaḽa a uri maḓi ha pfuki mulindi. Vha thoma 

mafhungo ha vhakoma, vhone vha kona u vha swikisa musanda.  

 

A hu sumiwi musanda fhedzi, na kha miḓi ya vhasiwana vha a tea u suma kha vhafhasi 

vha havho. Vha suma mini?  vha suma tshikoli, thanga na mphwe, u ita nga u ralo vha ri 

ndi u luma. U luma ndi u ilela uri hu thome u ka vhafhasi, vho no ka, vhone vha ḓo ka 

na u ḽa nga murahu, vho thoma vha luma. Izwi zwi amba u ṱhonifha vhafhasi. 

2.2.41. U fhisa ha vhakololo 
 

Vho Muofhe (2016) vha tshi amba u fhisa ha vhakololo vha ri: Vhasidzana vha musanda 

(vhakololo) a vha imbelwi vha tou fhisa, hu imbelwa vhasidzana vha vhasiwana. Musi 

vhakololo vha tshi khou fhisa henengei musanda, vha vha vha tshi khou pfumbudzwa 

uri vha kone u imedzana na khaedu dza vhutshilo ha ḓuvha ḽiṅwe na ḽiṅwe, musi vha 

tshi ḓo vha na miṱa yavho matshelo. Musi vhakololo vha tshi losha vha lapfisa ṋala vha 

losha vho lala nga lurumbu, zwi ne zwa amba u wa mashuvho.  

 

Musi vho fhedza u fhisa, vha tshi ṱangana na vhathu nḓilani, vha ḓo wana vho rovha 

mutsinga vho romba. Musi vha tshi fheletshedzwa mahayani a vha na muula. Vha 

sokou ḓitshimbilela vho fhumula vha swika vha dzhena muḓini, vha swika vha wa nga 

lukuli vha losha vho lapfisa ṋala.    

 

2.2.42. U imbelwa ha vhasidzana  
   

Vho Ṋetshamuṱavha (2016) vha tshi ṱalutshedza u imbelwa ha vhasiwana vha ri: 

Vhasiwana vha tshi imbelwa, vha imbelwa musanda. Vhasidzana vha pfunzi vha thoma 

nga u ramba vhusha. Izwi ndi u vhudza vhathu uri kha vha ḓe musanda nga 

madekwana nga ḓuvha ḽa uri hu na vhusha. Afha ndi hune ha vha hu tshi khou 

pfumbudzwa vhasidzana kha u konḓelela, u ṱhonifha khathihi na u fara miṱa yavho 

zwavhuḓi matshelo. Musi vho no imbelwa vha vho vhidzwa u pfi vhatei na khwakhwathi. 

Khwakhwathi ndi vhone vhane vha vhasela mulilo vhatei maḓuvha maṱanu na mavhili, 

ḽa vhuṱanu na vhuraru vha khou fheletshedzwa hayani, hu pfi hu iwa mikondeni. Musi 

vha tshi swika hu vha ho lugiswa zwiḽiwa.  Musi vha tshi losha vha puta mafeisi vho lala 

nga lurumbu.  

 

Ḓuvha ḽine vha fheletshedzwa hayani, nga maṱavhelo vha ṱuwa na khomba khulwane, 

vhone a vha kotami. Hu kotama khwakhwathi na ene mutei ane a khou fheletshedzwa, 

sa mutei u vha o ambara sheḓo, bande na thau, ngauri mutei u vhonala nga thau. Musi 

vhe nḓilani mutei na khwakhwathi vha tshimbila vho kotama vho pfumba zwanḓa vha 

tshi vhonala vho romba. 

Musi vha tshi ṱangana na vhathu, a nga vha muṱuku kana muhulwane, ndi u losha nga 

lurumbu vho puta mafeisi. Zwenezwi vha tshi khou tshimbila hu vha hu tshi khou pfala 

muulu (u imba) na mifhululu. Musi vha tshi dzhena nga khoro hu pfala mifhululu, vha 

thoma nga u losha muṱani, vha kona u dzheniswa nḓuni, musi vha nḓuni vha ḓo ḽa vha 

nwa. Musi vha tshi khou ḽa ha dzhena muthu henefha he vha dzula hone, vha a litsha u 

ḽa vha thoma vha losha.  

 

Musi vha tshi ya u ḓithusa bungani vha bva nḓuni vho kotama, vha vhuya vho kotama. 

Izwi zwi amba uri vho laiwa vha pfeledza. Vhasidzana vha ḓo ṱuwa nga mathabama. 

Musi o sala, u sala a tshi losha vhathu vhoṱhe hayani khathihi na vhana. Vhutei hawe 

vhu ḓo fhela musi hu tshi imbelwa muṅwe, u bva afho u ḓo vha khomba khulwane musi 

mirole i tshi khou ṱanḓulukana murahu hawe, a kona u langa vhaṱuku khae. 

 
 

2.2.43. Musidzana a tshi vhingwa 
  

Vho Ṋethengwe (2016) vha tshi ṱalutshedza musidzana a tshi vhingwa vha ri:  Musi 

musidzana o lugela u ya vhuhadzi, u vha e muthu o no bviselwaho mamalo (thundu 

kana kholomo). Hu swika mukwasha o ḓaho u sela khomba. A tshi swika u pfala nga 

tshihoṱola murahu ha tshiṱanga nga lufhimavhaeni. Hu ḓo bva muthu a ya u mu 

ṱanganedza, u thoma nga u losha, a kona u mu swielela. Musi o mu swielela u ḓo 

vhidza vhahulwane vha ḓa vha mu resha, vhunga ḽo kovhela u ḓo ṋewa zwiḽiwa kana a 

si ṋewe. A tshi vuwa u ḓo humbela vhoṋenḓila uri a kone u vha vhudza mafhungo. A 

tshi thoma u a losha vha kona u amba mafhungo.  

 

Vhomakhulu vha ḓo ya u humbela musidzana wa tsini uri a ḓe a bikele mukwasha. 

Musidzana a tshi bika na u ṱambedza mukwasha u vha a tshi khou loshelela, uri a wane 

marengwa. Musidzana uyu zwiḽiwa zwawe ndi makokosha a mukwasha. 

 

Vhoṋenḓila vha ḓo swikisa mafhungo kha vhaṋe vha muḓi, vha sumbedzisa uri ndi 

mukwasha wa u ḓa u sela (u vhinga). Vhoṋenḓila vha tea u vha muthu a sa ambi 

mafhungo a vhathu miḓini. Vha tea u vha muthu a sa kaṋi ṋawa na mbisi, izwi zwi amba 

uri ndi muthu a sa zwifhi. Maḓuvha a si mangana vhabebi vha musidzana, vha ḓo ya u 

humbela pheletshedzi miḓini ya tsini. Na henefha vha thoma nga u losha vha kona u 

humbela.  

 

Ḓuvha ḽine mukwasha a ṱuwa ha onesi vha ḓo tou vuwa nga matsheloni vha wana hu si  

na muthu. Vha ḓo ri vha tshi adzulula thovho, vha ḓo wana ho vhewa marengwa a u 

amba uri ndo ṱuwa nae, pheletshedzi dzi ḓo tou tevhela.  

 

Musi a tshi swika khoroni u ḓo swika a loshelela o eḓela fhasi, o lindela marengwa. 

Marengwa hu nga vha vhukunda kana tshelede. Musi vho no mu renga u ḓo kona u 

dzhena muḓini. A tshi swika muṱani u ḓo dovha a lamba u dzhena nḓuni. U ḓo rengwa, 

a kona u dzhena nḓuni.  

 

Pheletshedzi dzo no swika ndi hone hu tshi pfi vhasidzana vha khou pfunda.  Muṅwe na 

muṅwe o no dzhena   afha nḓuni ya vhaselwa u a loshiwa, u itela uri a bvise marengwa. 

Vhaselwa vha pfunda maḓuvha mararu, ḽa vhuṋa vha ya u tswa lushika mulamboni, vha 

kona u vuwa vha tshi bva. Ḓuvha ḽine vha bva vha a phulwa tshigude kana tshivhunḓu 

ṱhohoni. Vha ḓo kovhelwa miṱa ya miḓini ya tsini hune vha ḓo vuwa vha tshi ya u 

ṱambedza hone na u bika. Musi vhe henefho he vha ṋewa hone, tshiṅwe na tshiṅwe 

vha tshi ita nga u loshelela, hu ṱambedzwa vhathu vhoṱhe henefho muḓini. Hu loshiwa 

muhulwane na muṱuku u itela u wana marengwa. Aya ndi one maitele kwao a u 

pfumbudzwa kha u vha muselwa. Hu ḓiswa na mavhele ha pfi vha ṱohole vha dovhe 

vha a sinḓe. 

 

Musi vha sa athu u onesa vha tea u thoma u sia vho ṱohola mavhele khathihi na u sinḓa 

nga ngeno khuni vha tshi khou reḓa, u itela uri muṋe wa vhuhadzi a sale a sa tambuli. 

Hu a shulwa muḓi woṱhe. Ḓuvha ḽine vha onesa vha ṱwa vha tshi kuvha thundu ya muḓi 

woṱhe ngei mulamboni. Musi vha tshi vhudza vhoṋenḓila uri vhone vha khou ṱuwa, vha 

vha vho no nangana uri hu khou sala nnyi, kanzhi hu sala murathu kana shaka ḽa tsini ḽa 

muṋe wa vhuhadzi. Vha ḓo ṱuwa vho hwala na marengwa. Vha tshi fhedza u losha vha 

dzhena nḓilani. Uyu o salaho u ḓo sala a dzula ṅwedzi na ene a losha a onesa. U 

rengelwa na zwifuko na ene a ṱuwa o hwalela. 

NDIMA YA VHURARU 
 

3. Ngona dza ṱhoḓisiso  
 

Ngona ndi nḓila dzine muṱoḓisisi a ḓo dzi shumisa u swikelele mafhungo a ṱhoḓisiso 

yawe zwi tshi bva kha uri ndi ṱhoḓisiso ya lushakaḓe. Ṱhoḓisisi iyi yo livhiswa kha u 

sengulusa maitele a u losha u ya nga mvelele ya Tshivenḓa. Muṱoḓisisi u ḓo wana 

mafhungo kha vhathu vha katelaho vhanna, vhafumakadzi, mahosi, ṅanga, khadzi dza 

musanda na vhomakhadzi, uri a kone u swikelela ndivho yawe. U ḓo kuvhanganyavho 

mafhungo u bva kha zwo ṅwalwaho nga vhaṅwe vhaṱoḓisisi kha zwi kwamaho ndivho 

ya ṱhoḓisiso yawe. Ṱhoḓisiso ya lushaka ulu ndi ya khwaḽithethivi. Nga nṱhani ha 

zwenezwo muṱoḓisisi u ḓo shumisa ngona ya phuraimari na ngona ya sekondari u 

kuvhanganya mafhungo awe.  

 

3.1. Ngona ya khwaḽithethivi  
 

Cooper na Schindler (2006:196) vha tshi ṱalutshedza ngona ya khwaḽithethivi vha ri: 

qualitative research is designed to tell the researcher how (process) and why (meaning) 

things happen as they do. Izwi zwi amba uri ngona ya khwaḽithethivi yo itelwa u vhudza 

muṱoḓisisi uri ndi ngani na uri zwo ḓa hani musi vha tshi zwi shuma.  

Sherril (2009:82) a tshi ṱalutshedza ngona ya khwaḽithethivi u ri:  

Researcher focuses on phenomena that occur in natural 

settings and the data are analyzed without the use of statistics. 

Qualitative research usually takes place in the field or 

wherever the subjects normally conduct their activities. When 

using qualitative methods however, researchers are typically   

not interested in simplifying, objectifying.   

Izwi zwi amba uri ngona khwaḽithethivi ndi nḓila ine muṱoḓisisi a sedza kha maga 

mahulwane ane a itea kha kudzudzanyele kwa mupo na tsedzuluso ya khuvhanganyo i 

si na u shumisa mbalo. Ṱhoḓisiso ya khwaḽithethivi kanzhi i bvelela fhethu ha u shumela 

hune kha thero zwo ḓowelea u dzhenela kha miṱaṱisano. Musi hu tshi shumiswa ngona 

ya khwaḽithethivi nga u ralo, vhaṱoḓisisi vha zwiṅwevho a vha na dzangalelo kha u 

leludza, u ita tshithu.      

Gordon (1988) used welfare records to try to understand family violence; she used case 

records from social works agencies to investigate how social conceptance of family 

violence changed over time. A second qualitative method is the archival method, which 

involves describing data that existed before the time of the study in other words the data 

were not generated as part of the study. One of the biggest advantages of archival 

research is that the problem of reactivity is minimized because the data have already 

been collected and the researcher does not have to interact with the subject in any way.  

 

Izwi zwi amba uri ngona ya vhuvhili ya khwaḽithethivi ndi ngona ya a tshivaḽa, ine yo 

ḓidzhenisa kha u ṱalutshedza khuvhanganyo ye ya bvelela nga murahu ha tshifhinga 

tsha u guda, nga maṅwe maipfi khuvhanganyo a dzo ngo vha kha tshipiḓa tsha u   

bveledza u guda. Iṅwe ya vhuḓi ha ṱhoḓisiso ya atshivaḽa khulusa ndi thaidzo ya U 

fhungudza u maanḓafhadza ngauri khuvhanganyo ndi kale yo kuvhanganya na 

muṱoḓisisi ho ngo ri tshithu nga u dzhenelela kha thero nga nḓila yeneyo. U ya nga ha 

tsumbo ya Linda o shumisa nḓila ya vhuḓi ya u rekhoda hu u lingedza u pfesesa nndwa 

dza miṱani, o shumisa rekhodo kheisi i bvaho kha madzhendedzi a dzudzanyo ya miṱa 

kha u ṱoḓisisa uri ndi nga ni tshipiḓa tsha matshilisano tsha khakhathi dza miṱani dzi tshi 

shanduka nga murahu ha tshifhinga.    

 

3.1.1. Ngona ya phuraimari  
 

Ngona ya phuraimari i katela mbudziso na mbudzisavhathu. Afha ndi hune muṱoḓisisi a 

ḓo ṱoḓisisa maloshele kwao kha mvelele ya Tshivenḓa. Muṱoḓisisi u ḓo tea u wana 

mafhungo kha vhathu vha katelaho vhanna, vhafumakadzi, mahosi, mingome na 

ṅanga, khadzi dza musanda na vho-Makhadzi. U ḓo vhudzisa vhathu vha nga ho 

vhakalaha, vhakegulu, vhanna na vhafumakadzi vhane vha vha na ndivho na 

tshenzhemo nga ha u losha ha vhanna na vhafumakadzi u ya mvelele ya Tshivenḓa. 

  

3.1.1.1. Mbudzisavhathu  
 

Muṱoḓisisi u ḓo shumisa ngona ya mbudzisavhathu (interview) u itela uri mufhindulano u 

kone u bvisela khagala vhupfiwa ha vhathu vho fhambanaho. Kumar (1999:109) a tshi 

ṱalutshedza mbudzisavhathu uri, “The interview is the primary data collection technics 

for gathering in qualitative methodologies. It states that any person to person interaction 

between two or more individuals with a specific purpose in mind can be called an 

interview”.  

 

Izwi zwi amba uri mbudzisavhathu ndi zwileludzi zwa khuvhanganyamafhungo zwa 

vhuimo ha fhasi, na u kuvhanganya ngona ya khwaḽithethivi. U sumbedza uri 

nyambedzano iṅwe na iṅwe vhukati ha vhathu vhavhili kana vhanzhi hune ha vha hu na 

ndivho yeneyo i itwaho mihumbuloni, i vhidzwaho u pfi mbudzisavhathu.  

 

Cohen na vhaṅwe (2007:349) vhone vha tshi ṱalutshedza mbudzisavhathu vha ri: “The 

interview is a flexible tool for data collection, enabling multi-sensory channels to be 

used, verbal, non-verbal spoken and heard”.  

Izwi zwi amba uri mbudzisavhathu ndi khuvhanganyamafhungo ya tshibveledzi tsho 

shumiswaho u tendela zwoṱhe kha u kuvhanganya mafhungo, tsha tendela nḓila dzo 

fhambanaho dza zwipfi tshine tsha shumiswa kha zwo ṅwalwaho kana zwi songo 

ṅwalwaho, zwo ambiwaho kana zwo pfiwaho.  

Interviews are usually classified according to the degree of flexibility, structured 

interviews, semi-structured interviews and unstructured interview.  

 

a. Mbudzisavhathu yo lugiselwaho  
 

Vesagie (2010:68) a tshi ṱalutshedza mbudzisavhathu yo lugiselwaho u ri: The interview 

puts a collection of questions from a previously compiled questionnaire to a respondent 

in a face to face situation and records the respondents answer.  

The interviewer asks specific items of all the participants.The 

structured interview consist of a pre-determined set of questions 

which uses the same wording and order of question. The 

interviewer often uses a detailed interview guide similar to a 

questionnaire to guide the question order and the specific way 

the questions are asked. The interviewer has little freedom to 

deviate from the predetermined questions. Questions can be 

open-or closed-ended.  

Izwi zwi amba uri muvhudzisi u vhea mbudziso dzo kuvhanganyiwaho u bva kha 

mbudziso dzo dzudzanyiwaho tshifhingani tsho fhiraho u ya kha vhavhudziswa nga 

nyimele ya u sedzana tshifhaṱuwo nga tshifhaṱuwo na u rekhoda phindulo dza 

vhavhudziswa. Muvhudzisi u ḓo vhudzisa zwiteṅwa zwa ndeme kha vhoṱhe vhane vha 

khou shela mulenzhe. Mbudzisavhathu yo lugiselwaho yo khetekanywa nga zwithu zwi 

songo swikaho zwi tshi itiswa nga sethe ya mbudziso dzine dzi shuma kha u fana ha 

maipfi na mbudziso dzo dzumbamaho. Muvhudzisi u ḓo shumisa zwidodombedzwa zwa 

mbudzisavhathu kha u tsivhudza zwi fanaho u ya kha mbudziso dza mbudziso 

dzolugiselwaho na nga nḓila yo naguludzaho mbudziso dzo vhudziswaho. Muvhudzisi u 

na vhuḓilangi vhuṱuku vhune ho fhambana u bva kha zwithu zwi songo swikaho zwi 

itiswaho nga mbudziso. Mbudziso dzi nga vha dzo vuleaho kana dza guma dzo valea.    

 

b. Mbudzisavhathu ya vhukati  
 

Interviews that fall between the completely structured interview 

and completely unstructured interviews are called semi-

structure interviews, the interview guide involves a list of topics 

and aspects which the interviewer should bring up during the 

course of the interview.  All respondents are asked the same 

questions, but the interviewer may adapt the formulation of the 

questions, including the terminology to fit the background and 

educational level of respondents.  The same structured items 

are asked of all participants and there are also completely open-

ended question with no limitations on how the respondents can 

respond. The interviewer is allowed more freedom to deviate 

from predetermined question and is allowed to rephrase 

questions. Vesagie (ibid)  

Izwi zwi amba uri mbudzisavhathu iyi i ḓo wela vhukati ha mbudzisavhathu yo 

lugiselwaho na mbudzisavhathu i songo lugiselwaho ine ya vhidzwa u pfi ndi 

mbudzisavhathu ya vhukati. Tsivhudzo ya mbudzisavhathu i ḓidzhenisa kha mutevhe 

wa ṱhoho na dziṅwe ṱhoḓea dzine mbudzisavhathu ya tea u dzi ḓisa tshigani tsha khoso 

ya mbudzisavhathu. Vhavhudziswa vhoṱhe vha tea u vhudziswa mbudziso dzo no fana, 

ngeno muvhudzisi a tshi tea u fara mulenzhe wa kudzudzanyele kwa mbudziso, dzo 

dzheniswaho na theminoḽodzhi, u itela u lwa na siangane na tshiimo tsha u funzea ha 

vhavhudziswa. Maga a mbudzisavhathu ya vhukati a ḓo vhudziswa vhathu vhoṱhe 

vhane vha khou shela mulenzhe na u do vha hafhu vha fhedzisa mbudziso dzo vuleaho 

dza guma hu sin a u fhungudza kha uri vhavhudziswa vha khou fhindula ha ni. 

Muvhudzisi u ḓo tendela vhuḓilangi vhunzhi nga nḓila yo fhambanaho u bva kha zwithu 

zwi songo fhelelaho zwi tshi itiswa nga mbudziso na u tenda u vhekanya mbudziso nga 

hu swa.     

c. Mbudzisavhathu i songo lugiselwaho  

Welman na Kruger (1999:196). In an unstructured interview the interviewer simply 

suggests the general theme of discussion and poses further questions as these come 

up in the spontaneous development of the interaction between the interviewer and the 

participant.  

 The unstructured interview is not bound to a predetermined 

list of question. Broad questions are usually asked, the 

interviewer formulates question spontaneously during the 

interview. The focus of the unstructured interview is to 

understand how individuals experience their lives and how 

they make sense of the world around them. The interviewer 

therefore focuses on the participants first-hand experiences 

rather than on their interpretation. Predetermined questions 

and questions which suggest a particular theoretical point of 

view should be avoided. Question about sensitive and highly 

emotional issues may be asked in in-depth interviews which 

is not possible with other forms of data collection.  

Izwi zwi amba uri mbudzisavhathu i songo lugiselwa muvhudzisi u ḓo ḓa na mawanwa o 

leluwaho ane a angaredza ndivho ya maambiwa na thaidzo u ya kha mbudziso dzi ḓaho 

nṱha ha zwi songo dzudzanyiwaho na ṱhanganelano vhukati ha muvhudzisi na ane a 

khou shela mulenzhe. Mbudzisavhathu i songo lugiselwaho a si tshikolodo kha zwithu 

zwi songo fhelelaho zwi tshi itiswa nga mutevhe wa mbudziso. Mbudziso dzo 

ṱanḓavhuwaho kanzhi dzi a vhudzisiwa. Muvhudzisi u ḓo ita mbudziso dzi songo 

dzudzanyiwaho tshifhingani tsha mbudzisavhathu. Mbudzisavhathu dzi songo 

lugiselwaho dzi vha dzo lifhiswa kha u pfesesa na tshenzhemo ya muthu u ya nga ha 

vhutshilo hawe na uri zwi vha ha ni zwa vhuṱhogwa kha ḽifhasi ḽo vha tangaho. 

Muvhudzisi ndi nga zwo a tshi ḓo livhisa kha vhane vha vha na tshenzhemo vha khou 

shelaho mulenzhe lwa u thoma u fhira vhane vha vha vha tshi khou ṱalutshedza. Zwithu 

zwi songo swikaho zwi itiswaho nga mbudziso na mbudziso dzine dza dzhiasia fhethu 

hune ha vha ha ndeme kha sia ḽeneḽo hu sa dzhielwe nṱha. Mbudziso dzine dza tatisa 

namafhungo a vhuṱhogwa a tea u vhudziswa kha mbudzisavhathu ya muthu nga muthu 

ine a yo ngo leluwa kha tshivhumbeo tsha khuvhanganyamafhungo.  

Mason (2002:2) a tshi ṱalutshedza mbudzisavhathu u ri: “Is the interactional exchange 

of dialogue? Interviews may involve one to one interactions large group’s interviews or 

focus group may take place face to face or over telephone. 

  

Izwi zwi amba uri mbudzisavhathu ndi nyambedzano vhukati ha muthu na muthu, u ya 

kha zwigwada zwine zwa wana mafhungo nga u vhudzisa vho sedzana zwifhaṱuwo 

kana nga u tou shumisa luṱingo. 

  

 Kumar (1999:109) a tshi ṱalutshedza mbudzisavhathu u ri: “States that any person-to-

person interaction between two or more individuals with a specific purpose in mind can 

be called an interview”. 

Izwi zwi amba u sumbedza muthu muṅwe na muṅwe kha nyambedzano ya vhathu 

vhavhili kana u fhira yo khetheaho kha muhumbulo u vhidzwaho u pfi ndi 

mbudzisavhathu.  

 Visagie (2010:70) a tshi ṱalutshedza mbudzisavhathu u ri: “Interview is the primary data 

collection technique for gathering data in qualitative research. We distinguish between 

different kinds of interviews. One-on-one interview, group interviews and telephone 

interview”. 

 

 Izwi zwi amba uri mbudzisavhathu ndi tshileludzi tsha khuvhanganyamafhungo tsha 

vhuimo ha fhasi tsha khuvhanganyamafhungo a khwaḽithethivi a ṱhoḓisiso. Vhukati ha 

mbudzisavhathu ri wana tshaka dzo fhambanaho, mbudzisavhathu ya muthu nga 

muthu, mbudzisavhathu ya tshigwada na mbudzisavhathu ya luṱingo.    

 
 

3.1.1.2. Mbudzisavhathu ya muthu nga muthu  
 

Vasagie (2010:70) a tshi redza Cooper na Schindler (2006) a tshi ṱalutshedza 

mbudzisavhathu ya muthu nga muthu u ri, 

The individual in- depth interview is an interaction between 

an individual interviewer and a single participant. The 

interview can take between 20 minutes and two hours to 

complete and the participants are usually paid to give their 

insight. The individual in-depth interview is usually recorded 

so that the researcher can be provided with rich detail that 

will be needed for the research study. Interviewers usually 

visit respondents at home or at their work place. The 

interview may vary from methods that are completely 

unstructured to those that are completely structured and 

standardized.  

   

Izwi zwi amba uri mbudzisavhathu ya muthu nga muthu ndi nyambedzano vhukati ha 

muvhudzisi na ane a khou shela mulenzhe. Mbudzisavhathu i a kona u dzhia mithethe 

ya vhukati ha mahumi mavhili na uri zwi dzhia iri mbili uri i fhelele na vhathu vhane vha 

khou u shela mulenzhe, kanzhi vha tea u badelwa uri vha bvise zwa mbiluni dzavho. 

Mbudzisavhathu ya muthu nga muthu kanzhi itea u rekhodiwa u itela uri muṱoḓisisi a 

kone u ṋekedza zwine zwa khou ṱoḓea zwo pfumisaho ngudo ya ṱhoḓisiso. Vhavhudzisi 

kanzhi vha dalela vhavhudziswa hayani kana fhethu hune vha shuma hone. 

Mbudzisavhathu i vha yo khwaṱhisedzwaho u bva kha ngona dzo fhelelaho dzine a dzi 

athu u khunyelela u ya kha dzo fhelelaho u khunyelela na vhuimo havhuḓi.   

    

3.1.1.3. Mbudzisavhathu ya tshigwada  
 

Cooper na Schindler (20 06:210) vha tshi ṱalutshedza mbudzisavhathu ya tshigwada 

vha ri, “The group interview as a data collection method using single interviewer with 

more than one participant”. Groups can vary in size dyads (two people), triads (three 

people), min-groups (2-6 people), and small groups (6-10 peoples). The groups can 

also be compiled out of different individuals. Groups can consist of experts or non-

experts.  

Izwi zwi amba uri mbudzisavhathu ya tshigwada sa ngona ya khuvhanganyamafhungo 

ine i shumisa muvhudzisi muthihi ane a vha a na vhathu vhane vha fhira muthihi kha u 

shela mulenzhe. Zwigwada zwi a khwaṱhisedza tshivhalo uri ndi vhathu vhavhili, vhathu 

vhararu, zwigwada zwiṱukusa zwa vhathu vhavhili u ya kha vhathu vha rathi na 

zwigwada zwiṱuku zwa vhathu vha rathi u ya kha vhafumi. Zwigwada zwi a dovha zwa 

vhekanywa u bva kha vhathu u ya nga u fhambana. Zwigwada zwi nga itwa nga 

ndavhelelo kana nga u sa vha na ndavhelelo.    

 

3.1.1.4. Mbudzisavhathu ya luṱingo  
 

Because of the increased cost in conducting one-on-one 

interviews and the development of computer assisted method of 

recording response, researchers have turned more towards the 

telephone interview. With the telephone interview two humans 

are still interacting but the voice is the only form of contact and 

source of interaction. The voice must be pleasant to the ear and 

easy to understand. The interviewer asks questions from the 

interview schedule over the telephone and records the 

respondents’ answers. Because the respondents do not have 

the questions in front of them, the telephone interview is less 

suited for complicated questions. The telephone interview is 

shorter than individual interviews, with 10-15 minutes being the 

norm. Cooper na Schindler (Ibid). 

   

Izwi zwi amba uri ngauri hu tshi itwa mbudzisavhathu ya muthu nga muthu hu vha na u 

engedzedzea ha mbadelo na mveledziso ya khomphutha ine i thusa ngona kha u 

rekhoda mahumbulwa, vhaṱoḓisisi vha sendamela nga maanḓa kha thungo ya 

mbudzisaluṱingo. Kha mbudzisaluṱingo hu na zwivhumbiwa zwivhili ndi zwone zwi kha ḓi 

itaho mushumo ngeno ipfi ḽi ḽone fhedzi ḽi itaho vhuṱumanyi na u bveledza nyito. Ipfi 

musi ḽi tshi elela nga kha nḓevhe na u leluwa kha u pfesesa. Muvhudzisi u vhudzisa 

mbudziso kha tsumbamushumo ya mbudzisavhathu a tshi khou shumisa luṱingo na u 

rekhoda phindulo dza vhavhudziswa. Ngauri vhavhudziswa a vha na mbudziso phanḓa 

ha vho, mbudzisavhathu ya luṱingo ndi yone yo teaho zwiṱuku kha u fhindula mbudziso 

dzi konḓaho. Mbudzisavhathu ya luṱingo yo ṱukufhala u fhira mbudzisavhathu ya muthu 

nga muthu, nga mithethe ya fumi u ya kha ya fumiṱhanu u ya nga mbetshelwa. 

  

Muṱoḓisisi u ḓo vhudzisa mbudziso kha muvhudziswa vho sedzana zwifhaṱuwo, 

phindulo i wanala nga tshenetsho tshifhinga. Arali muvhudziswa a vha a so ngo pfesesa 

mbudziso, u a ṋewa tshikhala tsha u vhudzisa muṱoḓisisi kha zwe a sa zwi pfesese, uri 

a kone u ṋea phindulo kha zwine a vha na vhuṱanzi nazwo. Muṱoḓisisi u a dovha hafhu 

a shumisa vhushaka na vhudavhidzani havhuḓi ha u wana mafhungo kha vhathu 

vhahulwane vhane a vha koni u vhala na u ṅwala, vhenevho vhathu vhahulwane vha 

vha vha na nḓivho ya ndeme ya kuloshele kwa vhanna na vhafumakadzi nga mvelele 

ya Tshivenḓa. Mbudzisavhathu a i fhedzi tshifhinga, muvhudziswa u mbo ḓi ṋea 

phindulo na zwenezwo henefho.   

 

3.1.1.5. Mbudzisavhathu ya zwigwada zwo livhaho  
 

According to Cooper and Schindler (2006:212) focus groups usually consist of a panel 

of people (10 participants) led by a trained moderator who meet for 90 minutes to two 

hours. Ideas, feelings and experiences related to the topic of the research are 

exchanged during these meetings. Focus groups can also be used to reveal the issues 

relevant to an area of research where there is little knowledge. The researcher makes 

use of note taking but can also make use of voice recording.  

 

Izwi zwi amba uri zwigwada zwo livhaho kanzhi zwo vhumbiwa nga madzulo a vhathu 

vha fumi vho livhaho kha u pfumbudziwa nga vhaṱoli vhane vha ṱangana lwa mithethe 

ya fuṱahe u ya kha iri mbili. Mihumbulo, zwipfi na tshenzhemo zwi tea u vha na 

vhushaka na ṱhoho ya ṱhoḓisiso ine ya shandulwa nga tshifhinga tsha muṱangano 

wonoyo. Zwigwada zwo livhaho zwi a dovha zwa shuma u wanulusa mafhungo ane a 

elana na fhethu hune ṱhoḓisiso ya vha na nḓivho ṱhukhu. Muṱoḓisisi u ḓo ita uri a 

shumise u ṅwala mafhungo a ndeme nahone u ḓo dovha a ita uri a shumise u rekhoda 

ipfi.   

             

3.2. Mbudziso  
 

 Muṱoḓisisi u ḓo dovha a shumisa mbudziso (questionnaires) u kuvhanganya mafhungo 

u bva kha vhathu vhane a ḓo vha o vha topola u ita ṱhoḓisiso khavho. Kumar (1999:110) 

a tshi ṱalutshedza mbudziso u ri: 

  

The questionnaire as a “written list of questions, the answers 

to which are recorded by respondents”. Instead of the 

researcher asking the questions and reporting on them, the 

participant completes a questionnaire which lists all the 

questions. The questionnaire can be an interactive or non-

interactive data collection method. It will be non-interactive 

(quantitative) if it is sent via post, email, or fax and 

interactive (qualitative) if it takes the form of a telephone, 

one-on-one, or group administration. The questionnaire must 

be simple to complete, clearly worded and attractively 

presented.  

 

Izwi zwi amba uri mbudziso sa mutevhe wa mbudziso dzo tou ṅwalwaho, phindulo dzo 

tou rekhodiwaho nga vhavhudziswa. Vhudzuloni ha uri muṱoḓisisi a vhudzise mbudziso 

na u ṋea muvhigo kha vho, vhavhudziswa vha fhindula mbudziso dzi re kha mutevhe 

woṱhe wa mbudziso. Mbudziso dzi a kona u vha dza khwaḽithethivi kana 

khwanthithethivi kha ngona ya khuvhanganyamafhungo. I vha khwanthithethivi arali i 

khou rumelwa nga kha bogisi ḽa poswo, emeiḽi kana fekisi na uri i vha khwaḽithethivi arali 

i kha tshivhumbeo tsha luṱingo, muthu nga muthu kana ndangulo ya tshigwada. 

Mbudziso i tea u vha yo leluwaho kha u fhindula, maipfi a re khagala na u imela hu 

kungaho.  

    

Muṱoḓisisi u shumisa ngona ya mbudziso nga u kuvhanganya mbudziso dzo 

fhambanaho, a tou dzi ṅwala fhasi. Muhumbulo muhulwane wa muṱoḓisisi ndi wa u ṱoḓa 

u wana kupfesesele kwa vhavhudzswa, zwi tshi ya nga nḓivho ine vha vha nayo. 

Muṱoḓisisi musi zwo tou rali u a lelutshelwa u wana mafhungo o teaho, ngauri 

vhavhudziswa vha vha vha tshi khou ṅwala vhe vhoṱhe hu si na  ane a khou vhona zwa 

muṅwe uri o zwi fhindula nga nḓilaḓe. Cohen na vhaṅwe (2007:317) vhone vha tshi 

redza Willson (1994) vha tshi ṱalutshedza mbudziso vha ri, “The questionnaire is a 

widely used and useful instrument for collecting survey information, providing structured 

often numerical data being able to be administered”. 

 

Izwi zwi amba uri mbudziso ndi tshishumiswa tsha ndeme tsho ṱanḓavhuwaho tshine 

tsha kuvhanganya milaedza ya ṱhoḓisiso, na u khethekanya tshivhumbeo tsha tshivhalo 

tsha zwibveledzwa zwine zwa tea u shumiswa nga ndango. 

 

Muṱoḓisisi u ṋetshedza vhavhudziswa mabammbiri ane a vha na mbudziso dza 

ṱhoḓisiso, uri muthu muṅwe na muṅwe a ṅwale vhuḓipfi hawe o vhofholowa a sa vhoni 

zwa muṅwe. Mbudziso dzi a thusa ngauri muthu u amba o vhofholowa nahone a hu 

ṅwaliwi dzina ḽa muthu kha bammbiri ḽa mbudziso. Muṱoḓisisi u ḓo kuvhanganya 

mafhungo kha vhavhudziswa vho fhambanaho u ya kha mivhundu yavho yo 

fhambanaho.   

3.3. Ngona ya Sekondari  
 

Ngona ya sekondari ndi nḓila ya u ṱoḓisisa mafhungo, hune muṱoḓisisi a shumisa 

maṅwalwa o ṅwalwaho nga vhaṅwe vhaṅwali kha u kuvhanganya mafhungo a ṱhoḓisiso 

yawe. Ndi uri musi hu tshi khou shumiswa ngona ya sekondari, hu vha hu tshi khou 

kuvhanganywa mafhungo a tshi bva kha bugu, mbammbiri o vhalwaho khoniferentsini 

dzo fhambanaho, magazine, dzhenaḽa na maṅwe maṅwalwa o fhambanaho. U 

kuvhanganya mafhungo nga ngona iyi zwo leluwa vhunga mafhungo a tshi tou 

ṱoḓisiswa kha maṅwe maṅwalwa o no ganḓiswaho kale.  

 

3.4. Tsedzuluso ya ngona ya sekondari  
  

Many researchers use data from the available data achieved (either in the form of 

documents or survey results and codebooks) for secondary analysis. Secondary 

analysis is the analysis of a document or data gathered or authored by another person. 

The secondary analysis generally has a research goal different from that of the first 

researchers. Willson (Ibid) 

Izwi zwi amba uri vhaṱoḓisisi vhanzhi vha shumisa khuvhanganya u bva kha 

khuvhanganya dzi re hone dzine dzi vha dzi kha tshivhumbeo tsha bugu kana 

zwiṅwevho khatsedzuluso ya sekondari. Tsedzuluso ya sekondari i sedzulusa kha u 

fhenḓa bugu kana khuvhanganyamafhungo kana zwo themendeliwaho nga muṅwe 

muthu. Nga u angaredza tsedzuluso ya sekondari i ita uri tshipikwa tsha ṱhoḓisiso tshi 

fhambane u bva kha avho vhaṱoḓisisi vha u ranga. 

 
  

Wehmeier na vhaṅwe (2007:201) vha tshi ṱalutshedza u fhenḓa bugu vha ri: “Document 

is an official paper or book that gives information about or that can be used as evidence 

or proof of something like legal document”.  

Izwi zwi amba uri u fhenḓa bugu ndi bammbiri ḽa tshiofisi kana bugu ine ya ṋea 

mafhungo kana ine ya shuma sa u ṋea vhuṱanzi sa bugu ya mulayo. 

3.2.1. U fhenḓa bugu   
 

Muṱoḓisisi o shumisa ngona ya u fhenḓa bugu, muhumbulo muhulwane u wa u ṱoḓa u 

vhona uri vhaṅwe vhaṅwali vho ṅwala nga nḓilaḓe.  

Mason (2002:9) ene a tshi ṱalutshedza u fhenḓa bugu u ri: “Documents are used to 

verify or contextualize or clarity personal recollections and other forms of data derived”.  

Izwi zwi amba u ri u fhenḓa bugu ndi u sedzulusa maṅwalwa e a kuvhanganywa. 

Dokhumennde dzi shumiseswa u khwaṱhisedza vhuṱanzi kana u tou vhea kha nyimele 

kana u sumbedza zwe muthu a kuvhanganya na dziṅwe nḓila dza u kuvhanganya 

mafhungo dzine dza nga itwa.  

 Muṅwe muṅwali uri o bvisela khagala nga nḓilaḓe. Afha muṱoḓisisi u wana mihumbulo 

ya vhaṅwali vho fhambanaho a kona u i vhambedza. Afha vha shumisa kana u ṱoḓisisa 

mafhungo ane a bva kha bugu, magazine na kha maṅwe maṅwalwa a songo 

ganḓiswaho.  

Afha muṱoḓisisi u dzhia bugu dza vhaṅwe vhaṅwali a vhala u itela uri a pfesese nḓila ya 

u kuvhanganya mafhungo nga nḓila yo teaho. Vhaṅwe vhaṅwali vha shumisa luambo 

lwo leluwaho lune wa sala u tshi pfesesa zwavhuḓi zwe zwa vha zwi tshi khou ambiwa. 

Zwo ralo muṱoḓisisi u ḓo vhambedza mihumbulo ya vhaṅwali vho fhambanaho uri vha ri 

mini nga ndeme ya u losha ha vhanna na vhafumakadzi nga mvelele ya Tshivenḓa.   

NDIMA YA VHUṊA  

 

4. Mvulatswinga  
 

Mvelele ndi nḓila ya kutshilele kwa lushaka lwonolwo kune kwa ita uri lushaka lwonolwo 

lu vhonale lwo khethea kha dziṅwe tshaka. Mvelele yashu i ri ita zwine ra vha zwone 

vhukati ha dziṅwe tshaka. Mvelele i vha yo ḓisendeka nga ḓivhazwakale, vhubvo, 

kutshilele, vhurereli, u tenda na luambo lwa lushaka lwonolwo. Mvelele kanzhi i 

ṱuṱuwedza uri muthu a vhe na mikhwa na kutshilele kwavhuḓisa kha lushaka. Kha 

Vhavenḓa, u losha ndi tshiṅwe tsha mikhwa yavhuḓi ine ya sumbedza u ṱhonifha, u 

romba, na kutshilele kwavhuḓi ku tamisaho. U ya nga mvelele ya Tshivenḓa ipfi u losha 

ndi ipfi ḽo angalalaho vhukuma hune ḽa katela maitele a u ṱanganya zwanḓa, u ḓiamba, 

u humbela, u ḓiḓivhadza, u luvha na zwiṅwevho zwi ṱutshelanaho na zwenezwo kha 

mvelele ya Tshivenḓa. Mvelele i a shanduka na tshifhinga fhedzi maitele a mvelele ha 

shanduki ngauri ndi wone mudzi wa kutshilele kwonekwone kwa Tshivenḓa. Mvelele ya 

Tshivenḓa i na nḓila dzo fhambananaho dza u losha sa dze dza buliwa afho nṱha. U 

losha u ṱanganya zwanḓa, u losha u gwadama, u suma lufu, u amba vhuṱambo, u 

humbela tshithu musanda, u amba ṅwana o bebwaho, u amba ṅwana wa musidzana o 

semaho vhakegulu, u ṱhonifha nga zwiito zwawe, u loshiswa muri, u losha mufu, u wa 

mashuvho, u losha ha tshibode, u losha ha khomba, u losha ha vha malombo, u losha 

ha vhali, u losha ha zwibwamathukhwi, u losha ha mudzadze, u losha mulilo, u losha 

ndilo ya zwiḽiwa, u losha mudzimu, u losha ha mapholisa, u losha ha vha malende na 

tshikona, u losha ha tshiṱoni, pfeṋe, ḓongololo na muri, u losha zwifhoni, u fhingula, u 

losha muṋangoni, u farelwa lufhanga, u khotha, u ramba vhusha, ṅwana o naka, u 

ḓihwala, u losha ha maine, u losha ha vhaeni vho ḓaho muḓini, u vhulunga masalela, u 

losha ha mifhululu, u luvha, u suma, u fhisa ha vhakololo, u imbelwa ha vhasidzana na 

musidzana a tshi vhingwa. 

4.1. U lumelisa muthu / u vusa muthu 

U lumelisa muthu ndi zwa ndeme, ngauri vha tea u ḓivha uri ndi lini hune ha lumelisiwa 

nahone nga vho nnyi ho itea mini? U lumelisa ndi u vha na matshilisano avhuḓi na 

muthu ane wa khou amba nae. Nga u lumelisa honohu zwi fhaṱa matshilisano avhuḓi 

vhukati ha mulumelisi na mulumelisiwa. Afha hu dovha ha bvukululwa mvumbo ya 

muthu khathihi na mvelele yawe. Musi vhathu vho ṱangana nḓilani vha tshi lumelisana 

vha vha vha tshi khou tana mvelele yavho, vhunga mvelele iṅwe na ṅwe i na maitele 

ayo. Kha muṱuku na muhulwane kha hu vhe na u lumelisana ngauri tshirunzi tshi vha 

hone matungo oṱhe. 

 

Vho Masindi (2016) vha tshi ṱalutshedza u lumelisa vha ri: “Nga mvelele ya Tshivenḓa 

musi ri tshi lumelisa muthu ri tea u tou losha. Izwi zwi vhonala kha mbeu dzoṱhe, mbeu 

ya tshinnani na kha mbeu ya tshifumakadzini. Mbeu iṅwe na iṅwe i na kuloshele kwayo. 

Musi u tshi losha u tea u sumbedza uri ndi mbeuḓe. Vha tshifumakadzini vha swika vha 

ri Aa! Vha tshinnani vha ri ndaa! Muloshiwa a bvumela kana a fhindula nga nḓila ine 

mbeu yawe ya tea u fhindulisa zwone”. 

 

Kanzhi u lumelisa ndi musi vhathu vho ṱangana nḓilani kana vho swika muḓini. Munna 

na musadzi musi vho dzula muḓini khathihi na vhomazwale, vhahalivho, 

makhotsiminene na vhokhotsimuhulu vha a loshana, i nḓila ya u ṱhonifhana. Nga 

mvelele ya Tshivenḓa vha mbeu ya tshisadzini vha lumelisa vho gwadama fhasi nahone 

vho sedza fhasi, a vha sedzi vhana maṱoni ngauri arali vha vha sedza maṱoni vha nga 

vha khou vha sengisa mafhungo. Kha vha mbeu ya tshinnani vhone arali vho ambara 

muṅwadzi ṱhohoni vha tea u u bvula vha konou dzhena muḓini. Musi munna a tshi 

amba na vhahulwane khae sa mahosi, u tea u tumba fhasi a kumela o fara muṅwadzi 

nga tshanḓa ha vha hone u losha. 

4.2. U tenda u kundwa / kundiwa 
 

U tenda u kundiwa zwi tshimbilelana na u ṱhonifha khathihi na u vha na mikhwa 

yavhuḓi. Musi ro lavhelesa u tenda hu vha na u ḓiṱukufhadza khazwo. A tendwaho u 

kundiwa ha vhulawi, arali iwe wa sa ṱanganedza u kundiwa hawe wa ḓiita muhaga, hu 

fhaḽa tshigwadani vha a u vutshela vha ri a u na matshilisano ngauri houḽa muthu o 

tenda uri o kundwa, u tea u litshiwa. 

 

Vho Luvhengo (2016) vha tshi ṱalutshdza u tenda u kundiwa vha ri: Nga mvelele ya 

Tshivenḓa musi muthu o kundiwa u a losha. Musi vhathu vhavhili vha tshi khou lwa 

kana vha tshi khou fhambana nga maipfi, a fhenyiwaho u tea u losha. Izwi zwi thusa uri 

ane a khou kunda a si bvele phanḓa na u mu rwa. Musi ṅwana o khakha mubebi kana 

muthu muhulwane u tea u mu kaidza nga u tou mu kela ṱhamu a dzhoredza mulenzhe, 

nga murahu u a vhudziwa zwa uri kha loshe i nḓila ya u sumbedza uri o khakha, o no 

losha a kona u litshiwa. 

 

Tshifhingani tsha musangwe musi vhaṱhannga vha tshi khou tamba, hu hone maboho a 

tshi khou bovholana nga mavili, hu a swikelela hune muṅwe a pfa uri a zwi tsha 

konḓelelea, u tea u tenda mulandu wa uri o kundiwa. Zwenezwo u tea u tumba fhasi a 

losha kana a imisa tshanḓa, hu u sumbedza uri ndi khou losha ngauri ndo kundiwa. Ndi 

fhaḽa hune malugwane a imisela tshanḓa nṱha tsha o kundaho. A thoma u ya ngei na 

ngei u sumbedza uri ndi ene ngwena ya ḓuvha ḽeneḽo. 

 

4.3. U tenda u ṱanganedza munna 
 

Vho Denga (2016) vha tshi sumbedza u ṱanganedza munna vha ri: Nga mvelele ya 

Tshivenḓa musi musidzana o no lugela u vha na vhuhadzi hawe o vha a sa ḓiṱoḓeli 

munna. Ho vha hu tshi tou ḓa vhathu vha mu ambisa kha vhabebi vhawe, arali vhabebi 

vha goḓana vha pfana, hu vhidziwa iwe muṋe wa mafhungo wa ḓa wa dzula fhasi wa 

losha. Vha u ṱalutshedza uri ho ḓa vhathu vha hangei ha Tshinyokoṱilo vha ri vha khou 

funa. Zwino riṋe sa vhabebi vhau ro tenda ngauri ro wana uri ndi vhathu vhavhuḓi. 

Ngauri nga mvelele ya Tshivenḓa vhabebi vha vha vho thoma vha ṱoḓisisa uri vhathu 

vhane vha khou ṱoḓa u mala ṅwana wavho ndi vhathuḓe. Vho vha vha tshi itela uri 

ṅwana wavho a si ye muḓini wa vhathu vha no buba vha songo ṱohola (u lowa) a vho ḓo 

lala o dzula a sa zwi ḓivhi zwa u dodonga vhathu. U sumbedza uri u khou ṱanganedza 

mafhungo a bvaho kha vhabebi vhawe u tea u losha. U losha honoho ndi u sumbedza u 

ṱanganedza zwoṱhe zwo ambiwaho. 

 

Vhakwasha vha ḓo ḓivhadziwa nga vhoṋenḓila uri na musidzana o ṱanganedza zwoṱhe. 

Vho ḓo goḓana na vhoṋenḓila ha bvisiwa mamalo (lumalo). Musidzana a selwa a ya 

vhuhadzi na vhaselwa vha u mu vhingisa zwa naka. 

 

Aya o vha one maitele kwao a u ṱoḓela ṅwana wa musidzana munna. Nga mvelele ya 

Tshivenda ṅwana o vha a sa ḓiṱoḓeli munna. Izwi vho vha vha tshi zwi itela uri vha 

ḓivhe vhathu vho teaho uri vha konou vha na matshilisano avhuḓi. Aya o vha maitele a 

u dzulelana na vhadzulatsini. Musi a sa athu u tenda vhahulwane vha thoma vha 

ṱoḓisisa uri ndi vho nnyi vha ngafhi. Huṅwe u ḓo tenda ṅwana a tshi dzeiwa nga zwira. 

Zwi amba uri u malwa kha vhathu vho no lowa. Musi musidzana o ṱoḓelwa munna 

zwithusa musi a tshi ṱangana na thaidzo vhahulwane ngauri vha a ḓivhana vha ḓo 

konou lugisa mafhungo, ngauri zwo thoma kha vhahulwane zwi ḓo dovha zwa fhelela 

kha vhahulwane, ha nga vha mafhungo awe fhedzi. Vhahulwane vha dovha vha vha 

khuthadza nga ḽa uri vhuhadzi ndi ṋama ya thole ya fhufhuma ri a fhunzhela. Izwi zwi 

amba uri kha konḓelele zwi ḓo luga. 

 

4.4. U humbela tshithu 
 

Musi muthu a tshi humbela tshithu ndi u sumbedza mikhwa na u ṱhonifha. Maitele a 

mvelele ha tei u kandeledzwa ngauri ri ḓo vha na lushaka lwo shandeaho. Musi ṅwana 

a tshi swika hayani a tshi bva malisoni, a tshi zwi ḓivha zwa uri zwiḽiwa zwawe zwi dzula 

ngafhi, a tshi fhedza u ṱamba zwanḓa, u thoma a vhudzisa mukegulu uri “Zwiḽiwa 

zwanga zwi ngafhi”, mukegulu vha konou uri zwi henefho vhuralani, ene a dzhia a ḽa ha 

vha u sumbedza mikhwa na u ṱhonifha. Arali u sa ita nga nḓila yone vha ri u ḓo ḽa na 

khulu ndilo. 

Vho Davhana (2016) vha tshi ṱalutshedza u humbela tshithu vha ri: nga mvelele ya 

Tshivenḓa musi muthu a tshi humbela tshithu kha onoyo ane a khou mu humbela, u tea 

u thoma nga u losha. Izwi ri zwi wana kha mbeu dzoṱhe, vha tshinnani na vha 

tshisadzini, kha vhaṱuku na vhahulwane. 

 

Musi ṅwana wa musidzana a tshi humbela tshithu kha vhabebi vhawe u tea u dzula 

fhasi a tou gwadama phanḓa ha vhabebi a losha a kona u humbela tshine a khou ṱoḓa 

tshone. Nga u losha honoho hu mu ṋea mvumbo mbuya ya mikhwa, matshilisano na u 

ṱhonifha. Zwo ralo na kha ṅwana wa mutukana u tea u ya phanḓa ha vhabebi vhawe a 

dzula phanḓa havho zwanḓa zwo ṱangana zwo ya matungo ha zwirumbi ha vha hone u 

losha, a kona u amba na vhabebi vhawe. 

 

Musi mufumakadzi o miliwa muḓini u tea u humbela tshithu tshiṅwe na tshiṅwe tshine a 

khou tshi ṱoḓa vhutshiloni hawe. Musi mufumakadzi a si tshee na zwiḽiwa u tea u ya ha 

vhahulwane vha muḓini (vhomazwale), a losha a ri ndi khou amba nḓala. Musi a tshi 

amba nḓala u tea u amba hu tshee na vhukhopfu ha maḓuvha maṋa, uri musi mukegulu 

vha tshi ya u swikisa kha mukalaha vhathu vha vhe vha tshi khou ḓi ḽa. U ita zwenezwo 

ndi nḓila ya u humbela nga u losha. Phindulo i vhuya na mavhele a bvaho tshisikuni 

kana ḓuluni. 

 

Musi mufumakadzi a tshi khou tea u fara lwendo, u tea u thoma nga u humbela, u 

humbela honoho, u tea u hu ita nga u losha uri ndo vha ndi tshi khou humbela u ya ha 

uri u ita zwikene na zwikeneṅene.  

 
 

4.5. U vhiga mafhungo 
 

U vhiga mafhungo zwi bvukulula matshilisano, Vhavenḓa ndi lushaka lwa matshilisano 

na vhuthu. Vho Ṋetshamuṱavha (2016) vha tshi ṱalutshdza u vhi ga mafhungo vha ri: U 

vhiga ndi musi u tshi khou ya u amba mafhungo a uri ṅwana wavho o khakhisa ṅwana 

washu. Musi mafhungo a sa athu u ambiwa ho thomiwa nga u losha kana u loshana. 

Musi vha tshi fhindula u sumbedza uri vho zwi pfa na vhone vha thoma nga u losha. Hu 

tou rumiwa muthu a ya u vhiga mafhungo. Vha muḓi wonoyo vha sumbedzisa uri ri ḓo 

thoma ra vhofha ṅwana washu uri u a ḓivha naa mafhungo ane a khou ambiwa. Arali e 

hone u a vhidziwa a ḓa a vhudzisiwa zwenezwo vhathu vha tshee vho dzula. A nga 

tenda kana a hanedza u a vhofhiwa (u vhudziseswa) arali a swika hune a ri ndo ya 

luthihi vha mbo ḓi ri zwo luga ndi musadzi waṋu. Tshivenḓa tshi ri ya longa khwanḓa yo 

nwa. Izwi zwi tshi amba uri arali wo vhuya wa eḓela nae luthihi ṅwana ndi wau. Arali a 

ḓi vha a tshi khou ṱaṱa, u tendelwa uri a tou lifha vhuṱonḓo, musadzi a si mu male. 

 

U vhiga mafhungo musi Kholomo dzo ḽa mavhele, hu a rumelwa muthu a ya muḓini 

wonoyo kana vha tou ya. Nga iṅwe nḓila u vha a tshi khou isa mulandu wa uri ndo 

tshinyalelwa masimuni nga Kholomo dzavho. U tshi swika u vha u tshi khou semana 

nga maanḓa. Ndaa! Kana Aa! Aa ya hone i vha u semana, “Vha vhona vho pfuma 

zwino vha rumela Kholomo dzavho tsimuni yanga, vha a kola vhukuma”, riṋe zwisiwana 

ri ḓo dzula ngafhi? 

 

Vhaṋe vha muḓi vha ḓo lingedza u phuphuthela nga nḓila dzoṱhe uri vha ambe uri hu 

dzuliwe fhasi hu dzudzanyiwe mafhungo zwavhuḓi. Nga murahu ha u dzudzanya 

mafhungo, vho ḓiselwaho mafhungo arali vha vhathu vha notshila na vhathu vha ḓo 

rumela muthu a ḓa a pfumelwa, vho ḓi mu putisa zwiṱukuṱuku zwa u renga mbeu. 

 

Musi vhadzulapo vho khakhelana vha isa mafhungo avho musanda uri vha vhe vhone 

vhane vha lamukanya. Musi vha dzulapo vho tswelana mbudzi muṅwe mudzulatsini, 

vha a mu hwelela musanda. Nangoho u ḓo rumelwa vhaḓinḓa vha ya vha mu vhudza 

zwa uri u khou vhulawa thavhani nga ḽavhuṱanu (u vhidziwa musanda). 

 

Musi ḓuvha ḽa tsengo ḽo swika vha ḓo ṱangana henengei musanda. Ndi khorotshitumbe 

ine ya ḓo mu vhudza mafhungo oṱhe. Muṋe wa mafhungo u ḓo tou ḓadzisa musi o 

ṋewa tshifhinga. Vha ḓo haṱula ngauri u tea u lifha iṅwe tshelede i sala khoroni iṅwe ya 

ṋeiwa muṋe wa mulandu nga u losha, khoro ya koneha u balangana. 

4.6. U suma lufu 
 

Van Warmelo (1989:343) u ṱalutshedza u suma musi a tshi ri: “Inform a superior of an 

event, as when merely telling the chief about a matter”. 

 

Izwi zwi amba uri u ḓivhadza muhulwane zwithu, sa musi u tshi ḓivhadza kana u tshi 

vhudza Vhamusanda mafhungo. Vho Dima (2016) vha tshi amba u suma lufu vha ri: 

“Arali lufu lwo bvelela muḓini hu suṅwa kha vhaṋe vha ṱhoho. A nga vha e muthu wa 

mbeunya tshinnani kana wa mbeu ya tshifumakadzini, arali a vha sia u tea u tea u 

suṅwa kha vha hawe. Kanzhi u sua zwi ambiwa nga luambo lwa musanda hu tshi khou 

ambiwa u vhiga mafhungo. Mufu u ḓo vha a tshi khou tea u yo vheiwa tshiendeulu kana 

tshiṱakani tsha hawe ho lalaho vha hawe. Mukololo o ṱuwa hu a loshiwa (u luvha) u 

swikela a tshi fukedziwa vha tshi khou losha. Musi vha tshi khou mu vhewa a hu imbiwi, 

u imba ha hone ndi u losha na u kumela. 

 

Kha musiwana ndi hone hune vha tou amba uri ro ḓa u amba uri ṅwana wavho ha 

tsheeho, o ri sia. Arali e wa mbeu ya tshisadzini vha ḓo fhindula uri ḽivhiḓa ḽa musadzi ḽi 

vhuhadzi hawe. Hezwi zwi tshi khou itiswa ngauri o miliwa kana o bviselwa thundu dza 

lumalo. 

 

4.7. U amba vhuṱambo / munyanya 
 

Vho Luvhengo (2016) vha tshi amba u amba vhuṱambo vha ri: musi mashaka na 

khonani vho takala vha a rambana vhuṱamboni ho fhambanaho. Kanzhi ri wana uri 

zwenezwo hu na tshimima vhurumelwa vhu a swika muḓini, vha thoma nga u vusana (u 

loshana) ha itwa ndugiselo dzo fhambanaho dzi itaho uri mushumo u tshimbila 

zwavhuḓi. 

 

Izwi a zwi wanala fhedzi kha miṱa ya vhasiwana na kha miṱa ya musanda zwi a wanala. 

Ri zwi wana musi musanda hu tshi khou tea ḓadziwa mativha, (u vhea vhuhosi) hu a 

rambiwa na miṱani ya vhasiwana uri hu itwe lweṱolweṱo lwa u thusa vhueni vhune ha 

khou ḓa musanda. U losha ndi hone hune ha khwaṱhisedza vhudavhidzani vhukati ha 

muṱa wa musanda. Na musi arali musanda vha na vhueni vhune ha khou ḓa u vha 

dalela sa bepha kana mahosi a mashango a vhaḽedzani navho hu tea u vha na u 

loshana hunzhi. Vha a kona u swikisa mulevho kha vhalanda vhavho uri vha vha thuse 

nga u vha phalala kha vhueni vhune ha khou ḓa. 

 

4.8. U luvha tshithu 
 

Van Warmelo (1989:156) u ṱalutshedza u luvha sa u: “Render homage, recognise the 

overlordship of, subject oneself to, make obeisance, salute deferentially in token 

thereof, pay tribute”. 

 

Izwi zwi amba uri u luvha, u elelwa vhurena ha, u ṱukufhadza, u ḓiṱukufhadza, u losha 

nga nḓila yo fhambanaho sa zwithu zwo ḓoweleaho, u ṱhonifha. Vho Masindi (2016) vha 

tshi amba u humbela tshithu musanda vha ri: Musi u tshi humbela tshithu musanda ndi 

zwavhuḓi nahone zwi bvukulula ṱhonifho na vhuluvha. Nga luambo lwa musanda musi u 

tshi humbela u vha u tshi khou tou luvha, musi wo no tshi wana wa kona uri wo tshi swa 

musanda (u tshi ṋeiwa musanda). Ndi ngazwo Tshivenḓa tshi tshi ri u luvha a hu na 

mapone. Izwi zwi uri u tshi ṱoḓa tshithu musanda u tou nikela zwine wa vha nazwo a zwi 

pfisi vhuṱungu. 

 

Tsha musanda u tshi wana nga u luvha, ngauri musanda a hu na musandana. Vha nga 

luvha nga u tou losha kana nga u tou ṋea zwine vha vha nazwo. Ḓuvha ḽine wa 

humbela tshithu u swa musanda ngauri u mulanda a re na vhuluvha. Arali wo luvha 

tsimu musanda, ngauri u muthu wa vhuluvha, vha ḓo u sumbedza tsimu wa dovha 

hafhu wa swa na ḽilaṱwa. Hezwi zwa sumba vhushaka havhuḓi na muhali. 

 

4.9. U amba ṅwana o bebwaho 
 

Vho Luvhengo (2016) vha tshi ṱalutshedza ṅwana o bebwaho vha ri: Nga mvelele ya 

Tshivenḓa musi mufumakadzi e vhuhadzi hawe o ḓihwala nga ṅwana wa u thoma u a 

iswa hayani yawe, ha pfi kha ye tshihulu u ḓo vhuya o no tsa mirini. Zwino musi a 

henengei ha hawe tshifhinga tsha u vhofholowa tsho no swika o no vha na ṅwana, vha 

a rumela vhoṋenḓila. Musi vha tshi vha vha rumela vha vha vho sedza uri nnḓu ya 

ṅwana yo no kunguluwa naa (tshikombo tsha ṅwana tsho no wa) na u vheula mavhudzi 

e a bebiwa nao o no vhelwa naa. 

 

Vhoṋenḓila vha ḓo swika henengei vhuhadzi hawe, vha swikisiwa kha vhathu vho 

fanelaho. Vha ḓo thoma nga u losha vha kona u ri, ro rumiwa hu pfi ri ḓe ri ambe ṱhoho 

dza vhathu, uḽa ngei o tshila nga ṅwana wa mutukana kana wa musidzana. Avha vha 

vhuhadzi vha ḓo fhindula uri ro livhuwa vhuloi ho bva. Ri ḓo ḓa nga ḓuvha ḽa uri ra thusa 

ṅwana washu. Ṅwana u ḓo kona u vhuya hayani nga murahu ha miṅwedzi mivhili kana 

miraru. 

 

Vho Luvhengo (2016) vha tshi sumbedza vha ri: “U losha hu ṱuṱuwedzwa nga 

matshilisano avhuḓi. Izwi zwi amba uri musi muthu o ḓihwala hafha muḓini vhakegulu 

na vhathu vhahulwane vha vha vha na thaidzo ya uri a vha ḓivhi uri u ḓo tshimbila hani 

kha maḓuvha a u vhofholowa, u ḓo tshidza kana u ḓo tshinyalelwa naa? Ndi ngazwo 

vha tshi ri u pfa ṅwana o bebwa mbilu dza dzula vhudzuloni hazwo vha ri: “Vhadzimu 

vho dzheniswa zwanḓa maḓini”. 

 

4.10. U amba ṅwana wa musidzana o semaho vhakegulu 
 

Vho Muofhe (2016) vha tshi ṱalutshedza u amba ṅwana wa musidzana o sema 

vhakegulu vha ri: Musi musidzana o no fhira kha murole wa vhana vha thungamamu, u 

wela kha khomba. Musi e khomba u tea u vhona maḓuvha (u vhona malofha kha 

vhudzimu hawe) maḓuvha enea musi a tshi a vhona lwa u thoma u tea u amba. U tea u 

vhudza mmane wawe uri ene o vhona mini. O no ya ha mmane wawe ndi vhone vhane 

vha ḓo swikisa mafhungo kha vhakegulu. Vha ḓo swika vha losha, vha mu bvumela vha 

ri Aa! Vhone vha kona u amba zwa uri ndo ḓa u amba mukene o sema vhakegulu. 

Vhakegulu vha ḓo takala u sumbedza uri a vho ngo beba tshihole. U bva afha vha ḓo 

mu laya zwa uri u bva ṋamusi ha tsha ṱamba na vhana, ha tsha ṱamba vhusiku. Izwi zwi 

amba uri arali a ḓowela u ṱamba vhusiku, ṋowa yawe i ḓo ḓa vhusiku zwine zwa ita 

thaidzo musi o no miliwa u ḓo ita uri a vhaise munna ngauri i ḓo ḓa e nḓuni na munna. 

4.11. U ṱhonifha muthu nga zwiito zwawe 
 

Vho Davhana (2016) vha tshi ṱalutshedza u ṱhonifha muthu nga zwiito zwawe vha ri: 

Mufumakadzi musi o dzula muḓini na munna wawe u tea u mu ṱhonifha nga zwiito 

zwawe. Mufumakadzi u a losha munna wawe tshifhinga tshoṱhe. Izwi ndi u ṋea munna 

tshirunzi na maanḓa ngauri zwoṱhe zwine munna a zwi ita kha mufumakadzi ndi zwa 

ndeme. Ngauri khuhu ya phambo a i imbi mutsho ine ya imba ndi mukuku. Izwi zwi 

amba uri munna nga a huliswe, a ṱhonifhiwe ngauri ndi ene ane a andisa lushaka 

muṱani. Munna musi a tshi ṱhonifhiwa zwipfi zwawe zwi a nyanyuwa, ha vha hayani 

havhuḓi, a dzula a tshi takadza musadzi wawe. 

 

4.12. U loshiswa muri 
 

Van Warmelo (1989:138) u ṱalutshedza u loshiswa muri sa: “The Stiff-necked, who 

refuse to humbly themselves in greeting, must be compelled to prostrate themselves 

before trees”. 

 

Izwi zwi amba uri muthu wa dambaulosha ane a lamba u ḓiṱukufhadza kha u losha, u 

tea u tou kombetshedzwa uri a loshe a sa athu u loshiswa muri. 

 

Vho Luvhengo (2016) vha tshi ṱalutshedza u loshiswa muri vha ri: Nga mvelele ya 

Tshivenḓa u losha ndi yone thikho ya mvelele ya lushaka. U losha ndi zwiṅwe zwa 

maitele kwao a u sumbedza vhubvo na vhuyo ha lushaka. Vhana vha a gudiswa u losha 

vha tshi kha ḓi vha vhaṱuku. Musi ṅwana a sa tendi u losha, vhahulwane vha a mu 

vhudza zwa uri u ḓo loshiswa muri. Musi u sa vhofholowi nga iwe muṋe wa losha, 

vhahulwane vha ḓo tou kombetshedza uri u loshe naho u sa zwi funi. Vhahulwane vha 

a u dzhia vha u sia murine ha pfi u loshe muri. Nga u ita zwenezwo vha vha vho u 

lemulula kana u lutulula uri u sa vhe damba u losha. Ngauri musi u sa loshi u vha u sa 

tsha ita zwine mvelele ya Tshivenḓa ya ṱoḓa zwone. 

4.13. U losha mufu 
 

Vho Davhana (2016) vha tshi ṱalutshedza u losha mufu vha ri: Musi muthu o ṱuwa 

shangoni u a ṱhonifhiwa. Kanzhi izwi zwi wanala kha vhakololo, ndi vhone vhane musi 

vha tshi switwa (u vhulungwa) vha a loshiwa. Musi a tshi khou ya u vhulungwa vha ḓo 

hwala tshitumbu vha livha tshiṱakani vha swika vha vheya tshitumbu tsini na dindi, vha ri 

kha ri luvhe, ha luvhiwa, ha lidziwa na mufhululu vha tshi khou losha na u kumela. Vha 

thoma u tsitsa mufu dindini, vha tshi fhedza vha fukedza. Musi vha tshi fhedza u 

fukedza vha a dovha vha ri, kha ri luvhe, ha lidzwa mufhululu vha tshi khou losha vha 

tshi khou mu khoḓa nga mutupo wawe. 

 

Musi hu tshi swiṱwa mahosi mapitoni kana tshiendeulu, zwi itwa hu nga madekwana 

nahone a hu dzhena muthu muṅwe na muṅwe nga nnḓani ha mashaka nahone vha 

tsinitsini. Tshikona tshi vha tshi tshi khou lila vha thoma nga u luvha, vha kumela na 

musi vho no fhedza u swiṱa vha a luvha. 

 

Zwi tou ralo na kha musiwana arali o vha muhali nndwani u a loshwa, na musi o vha e 

ḽizhakanḓila kha lushaka lwonolwo. Sa musi ho dzhena tshivhanda shangoni a lwa 

natsho a tshi khou lamukisa vhutshilo ha vhathu. Nga murahu a fhedza a lovha nga 

mafuvhalo na ene u a loshwa sa muhali o lwelaho lushaka. 
 

4.14. U wa mashuvho 
 

Vho Ratshiḽi (2016) vha tshi ṱalutshedza u wa mashuvho vha ri: U ya nga luambo lwa 

musanda hu sumbedza hu na kuloshele kwakwo. U losha a zwi itiwi fhedzi kha miṱa ya 

vhasiwana, na musanda hu a loshiwa, fhedzi vha losha nga tshikololo. 

 

Musi u tshi swika musanda vha tshi u ṱanganedza vha tou wa mashuvho, u wa nga 

lukuli. U losha wo lala nga lurumbu. Vhaloshiwa vha tshi zwi amba vhe u khou losha 

tshikololo. 

 

Musi mahosi vho thukha, hu vha hu na vhaṱanuni vho dzulaho nga henefha tsini vho 

lindela u wa mashuvho musi ngweṋa dzi tshi khou hweswa musanda kana musi 

vhamusanda vha tshi khou ambara malinga. Vhaṱanuni vha wa mashuvho ngeno 

vhakalaha vha tshi khou kumela. Nga u ralo ndi nḓila ya u ṱhonifha na u hulisa muhali 

wavho. 

 

4.15. U losha ha tshibode /khamba 
 

Vho Muofhe (2016) vha tshi ṱalutshedza u losha tshibode vha ri: Zwikhokhonono zwi na 

nḓila dzo fhambanaho dza u ḓitsireledza. Musi ri tshi vhona tshibode tshi tshi khou 

tshimbila tsho takala, tsha ṱangana na muthu kana tshiṅwe tshithu tshi mbo ḓi fovhedza 

ṱhoho yatsho ha sala hu tshi khou vhonala gwangwa fhedzi. Vhathu vha mbo ḓi 

humbula uri tshi khou losha. Ndi zwone tshi khou losha, fhedzi muhumbulo muhulwane 

watsho a si wa u losha, ndi wa u ḓitsireledza. Musi tsho dzumba ṱhoho muthu a nga 

vhinḓulusa gwangwa, fhedzi ṱhoho ha nga tshi vhaisi. 

 

4.16. U losha khomba 
 

Vho Ṋetshamuṱavha (2016) vha tshi ṱalutshedza u losha ha khomba vha ri: Khomba ndi 

musidzana o lindelaho u ya vhuhadzi hawe. Khomba yeneyi i tea u lunda vhukomba 

nga u losha. Khomba ndi musidzana ane o fhedza zwoṱhe zwa khomboni. Ngauri 

henengei khomboni ndi fhethu hune vhasidzana vhahulwane vha vha vha tshi khou 

pfumbudzwa hone. Ndi henefha hune musi a tshi vhuya hone u vhuya o no fhambana 

na zwe a ṱuwa e zwone u thomani. U vhuya o no rovha mutsinga, o no romba a tshi vho 

losha muṱuku na muhulwane. A tshi tou ṱangana na vhahulwane khae nḓilani ndi u vha 

sendelela nḓila, a wa fhasi, nga lurumbu u ḓo vuwa vho no fhira ene a kona u isa 

phanḓa na lwendo lwawe. 

 

Na musi e hayani a tshi swika muṋangoni, kana a tshi swika tshiukhuvhani tsha nnḓu 

kana tsha tshiṱanga u vhea gona, a kona u dzhena tshiṱangani kana nnḓuni. Na musi a 

tshi takusa vhathu vhahulwane u thoma nga u vhea gona fhasi a losha, a kona u ri vha 

khou vhidziwa. 

4.17. U losha ha vha malombo 
 

Vho Dima (2016) vha tshi ṱalutshedza u losha ha vha malombo vha ri: Nga mvelele ya 

Tshivenḓa, ho vha hu si na muṅwe muthu ane a vha nṱha ha mvelele. Vhavenḓa ndi 

vhathu vhe vha vha vha tshi rerelela Mudzimu wavho, Ṅwali, khathihi na vha fhasi (vha 

Matongoni). Vho vha vha tshi tshina malombo. Malombo ndi mimuya ya 

vhomakhulukuku wavho ine i a ḓa ya dzhena vha tshila nga muya wa vhathu vho 

livhaho kale. Vha amba zwine vha zwi funa. Zwenezwo vho hwelwa nga mimuya ya vho 

faho vha a thoma vha a thoma u amba nga Tshikalanga na maloshele a hone a a 

shanduka na dzina ḽi a shanduka, vha vho vhidzwa u pfi makhulu. Vha tshi losha vha 

thoma u bobonya zwanḓa vho gwadama hu tshi pfala sisisi, ndi u sea ha hone, hu tshi 

ṱonḓwa mudzwugu, ndi fola ḽa vha malombo. 

 

Zwenezwo vho hwelwa vha amba zwoṱhe zwine vha ṱoḓa. Vhakalanga vha a vhidzana 

uri nyandala u ngafhi ndi sa mu vhoni, mudzimu wa hone a fhindula uri u khou shuma 

makhuwani. Ngauri havha vhathu vho vhuyaho nga vha tshilaho vha ofha zwithu 

zwinzhi sa goloi ngauri vho lovha vha sa i ḓivhi, u ḓo shavha a dzhena nḓuni a valela 

ngauri khae hu na muya wa ḽilombo. 

 

4.18. U losha ha vhali 
 

Mvelele ya Tshivenḓa yo pfuma ndayo na maitele kwao a u alusa ṅwana wa 

musidzana. Musevhetho ndi tshikolo tsha Tshivenda tshine tsha pfumbudza vhana uri 

vha kona u fara zwiphiri na u konḓelela. Musevhetho u thusa u ṱuṱuwedza na u 

mvumvusa. Muhumbulo muhulwane u vha wa uri vhana vha vhe na hune vha 

ḓidzumbulula mvumbo yavho hone, sa vhuṋambi, vhuthu, mikhwa zwi vhonala henefho. 

Mafenya (1988:32) vha tshi ṱalutshedza musevhetho vha  ri:  

 

Secrecy is considered to be a very good element amongst the 

Vhavenḓa. They are secretive tribe as such it is very much important 

for their children to be memoralised on this point. The Venḓa girls 

are taught to be secretive from early age. This can be taught through 

a song. The song indicates to a young girl that if she is not secretive 

she will receive punishment. 

 

Izwi zwi amba uri musevhetho u dzhiiwa sa tshipiḓa tsha ndeme kha Vhavenḓa. 

Vhavenḓa ndi lushaka lune lwa vha na tshidzumbe zwine zwa vha zwa ndeme kha 

vhana uri vha kone u zwi elelwa. Vhana vha Vhavenḓa vha vhasidzana vha a pfunzwa 

u vha na tshidzumbe vha tshi kha ḓi vha vhaṱuku. Izwi zwi nga itwa nga u tou imba 

luimbo. Luimbo lwa hone lu vha lu tshi gudisa ṅwana wa musidzana uri a sa vha na 

tshidzumbe u ḓo gwevhiwa kana u lifhiswa.  

 

Vho Ṋetshamuṱavha (2016) vha tshi ṱalutshedza u losha ha vhali vha ri: Musi 

vhasidzana vha musevhetho vho no ṱamba (u hweswa ngoma) vha vhidzwa u pfi ndi 

vhali. Vhenevha vhali na vhone vha na kuloshele kwavho kwo fhambanaho na kwa 

vhaṅe vhathu. Musi vha tshi lumelisa vha tea u dzula fhasi vho kotamela fhasi vha tshi 

khou bobonya zwanḓa. 

 

Muloshiwa o mbo ḓi zwi vhona zwa uri muloshi ndi muthu ane a khou bva 

musevhethoni. Henefha musevhethoni ndi hune vha gudiswa u ṱhonifha na mikhwa 

yavhuḓi hu tshi ombedzelwa u losha. 

 

4.19. U losha ha zwibwamathukhwi 
 

Vho Ramudzuli (2016) vha tshi ṱalutshedza u losha ha zwibwamathukhwi vha ri: Nga 

mvelele ya Tshivenḓa, hu na zwikolo zwine zwa pfumbudza vhana na vhatukana 

matshilele kwao. Hogoni ndi huṅwe ha zwikolo zwi ṱhonifheaho kha u pfumbudza 

vhatukana kha vhumatshelo havho. Naho zwo vha zwi siho kale zwo ḓi tou ḓa na 

dziṅwe tshaka sa Mathosa, zwa ita uri mvelele ya Tshivenḓa i zwi dobe, ha vha u 

shanduka ha mvelele fhedzi maitele a Tshivenḓa ha shanduki. 

 

Musi vhatukana vha tshi vhuya muḽani (HaMaḓala) vha vhidzwa u pfi ndi 

zwibwamathukhwi. Nahone vha na nḓila ine vha losha ngayo. Musi muḽa wo swa vha ya 

mulamboni u ṱamba, vha vhuya vho ḓodziwa luvhundi, vho pakata na malungu vho fara 

ṱhamu. Ṱhamu dzenedzi ndi dza u rwa muthu a sa ḓivhiho mulayo arali vho ṱangana 

nae kana wa shuvhuru manngoḓa. 

 

Musi vha tshi ya musanda u losha vha tshimbila vho kotama vho fara ṱhamu, vho 

tingiwa nga vhadabe hu na vhahulwane vha murundu. Hu tshi khou i imbiwa nyambo 

dza henengei HaMaḓala. Hu tshi pfala “huweḽeeḽe ḽeḽiwee, hogo, hogo, ngeno ri khou 

ruba hogo”. Musi vha tshi swika musanda vha swika vha gwadama vha sedza fhasi. 

Musi vha tshi losha vha bobonya zwanḓa. 

 

Mubebei muṅwe na muṅwe u laiwa uri nange ṅana wawe a ṱuwe nae. Musi a tshi mu 

khetha u thoma nga u losha, a kona u mu sumba. Arali a sa sumba ene, u a rwiwa 

muṱana nga ṱhamu a kona u sumbedzwa ene. Musi vho fhedza u nanga, vha rwa 

gwilisha vha tshi ya miṱani yo fhambanaho. Arali hu na vho dzulelaho vhana vhavho vha 

ya u pfunda fhethu huthihi. Shango ḽoṱhe hu pfala khuwa na mifhululu, luimbo hu imbiwa 

hogo fhedzi u swika vha tshi yo ṱamba mulamboni. 

 

4.20. U losha ha mudzadze 
 

Vho Muofhe (2016) vha tshi ṱalutshedza u losha ha mudzadze vha ri: Mudzadze ndi 

mufumakadzi a re na ṅwana muṱuku. Mudzadze u na kuloshele kwawe. Izwi hu vha hu 

u vhudza vhathu uri khuvhani a thi tsheeho mirini (u ḓihwala), ndo no vha na ṅwana. 

Ngauri nga mvelele ya Tshivenḓa arali muthu o vha o gonya miri, ha vhudziswa uri no 

vhuya na kuni ngauri zwa nga itea a vha a songo tshimbila zwavhuḓi, u vho nga u khou 

kola. Zwino u tea u sumbedza vhathu nga u tou losha nga lurumbu, vha zwi vhonaho 

vha ḓo kanaha u vhudzisa uri ndi kuni, ene a kona u fhindula uri, ndo vhuya na mulisa 

wa mbudzi kana ndi vhakegulu. 

 

4.21. U losha mulilo 
 

Musi hu tshi loshiwa mulilo nga muoki, muhumbulo muhulwane ndi wa u ṱhonifha muthu 

o u vhasaho (u honza). Mulilo ndi tshithu tsha ndeme kha lushaka ngauri  u tou sikiwa. 

Hu tou vha na vhathu vho fanelaho vha lushaka lwonolwo vhane vha vha na vhukoni ha 

u sika. Hu dzhiwa thanda mbili iṅwe ya phulwa buli vha shela muṱavha, iṅwe ya vha 

yone ine vha fheṱela bulini ngayo. Nga murahu mulilo u ḓo mbo ḓi duba vhutsi ha bva 

mudugudugu. Musi hu tshi ṱhonifhiwa o u sikaho hu vha u lunda mvelele ya Tshivenḓa 

ngauri a zwi itiwi nga muthu muṅwe na muṅwe. 

 

Vho Ṋetshamuṱavha (2016) vha tshi ṱalutshedza u losha mulilo vha ri: Nga mvelele ya 

Tshivenḓa musi Venḓa ḽi tshi kha ḓi vha ḽo lala, nahone ḽo sina midzi, miḓi yo vha yo 

fhaṱwa nga nḓila ya u thalangana. Nga zwenezwo ho vha hu na u okelana mulilo. Mulilo 

wonoyu musi u tsho khou okiwa, wo vha u tshi thoma nga u loshwa wa kona u okwa, 

vha ṱuwa nawo ha havho. 

Ndi u swika vho fara tshidongo vha dzhena tshiṱangani vha swika vha gwadama vhe 

poḓo vha losha, vha tshi fhedza vha bvisela mahale kana maxale a mulilo kha 

tshidongo. Vha tshi fhedza vha losha vha kona u ṱuwa na uḽa mulilo. U ita izwi vha ri ndi 

u hulisa na u ṱhonifha muthu o u hodzaho kana o u vhasaho. 

 

4.22. U losha ndilo ya zwiḽiwa 
 

Vho Ratshiḽi (2016) vha tshi amba u losha ndilo ya zwiḽiwa vha ri: Mvelele ndi maṅwe a 

maitele ane a ita uri ri tshile ḽo lala ngomu miṱani yashu. Musi mufumakadzi e muḓini na 

vha muṱani wawe (munna wawe) khathihi na vhaṅwe vhahulwane vha muḓini wonoyo, u 

tea u sumbedza ṱhonifho. Musi a tshi bika zwiḽiwa zwa munna wawe, u tea u ita nga 

nḓila ya u hulisa. Munna wawe e nga vha e hone kana e siho, musi a tshi vhea zwiḽiwa 

nḓuni, a tshi fhedza na musi a tshi vhetshela zwiḽiwa vhahulwane khae, u tea u losha. 

Izwi zwi sumbedza u ṱhonifha, u hulisa na u funa mvelele yawe. Naho vhorapolotiki vha 

tshi ri u losha ndi u tambudza, fhedzi kha Vhavenḓa a zwo ngo ralo ngauri khavho ndi u 

ḓihudza havho. 

 

4.23. U losha Mudzimu 
 

Vho Ramudzuli (2016) vha tshi vha tshi amba nga u losha Mudzimu vha ri: U losha ho 

ḓi vha tshivhangalelwa u bva tsha kale na kale u bva tsikoni. U losha ho ḓi vha hone na 

kha maṅwalo makhethwa. Ho ḓi vha na vhe vha vha vha tshi losha Mudzimu. Tsumbo, 

vha vhuṱali vho bva vhubvaḓuvha vho rangwa phanḓa nga ṋaledzi vha tshi ya u losha 

ṅwana Yeso Khristo. 

U losha Mudzimu, ndi zwithu zwine zwa fhambana zwi tshi tevhedza mvelele ya 

lushaka lonolwo. Vhaṅwe vha tshi losha vha pfuṋa tshisenga, vhaṅwe vha tou 

gwadama nga magona, vhaṅwe vha shuvhama nga thumbu vho wa nga zwifhaṱuwo 

ngeno vhaṅwe vha tshi losha vho lilala ṱaḓulu vho imisela zwanḓa nṱha. 
 

 

4.24. U losha ha mapholisa / maisiisi 
 

Vho Denga (2016) vha tshi ṱalutshedza u losha ha mapholisa vha ri: Musi ro sedza 

mapholisa sa vhathu vhane vha a tsireledza vhathu kha shango, hu na nḓila ine vha 

losha ngayo. Musi o vhidziwa nga muhulwane wawe, u tea u losha nga nḓila ya u 

saḽutha, na musi a tshi ṱangana na mushumisani nae vha lumelisana nga u saḽuthana. 

Izwi zwi amba u ṱhonifha vhuimo vhune muhulwane wawe a vha naho. Na musi o no 

fhadza u amba u rwa mulenzhe fhasi a kona u ṱuwa. 

 

Zwi tou vha uri maloshele enea vho tou a ṱuḓa kha mvelele dza vhaṅwe, ngauri zwi tou 

fhambana zwiṱuku ngauri ri tshi ya khothe ri tou ima ngeno nga mvelele ri tshi tou dzula 

fhasi. Musi ri tshi swika khothe kha zwa mulayo, musi muhulwane wa zwa 

vhulamukanyi a tshi dzhena, pholisa u vhidzelela a ri ri ime nga mulenzhe, musi 

muhulwane o no dzula ra kona u dzula. Izwi zwo ralo na musi o fhedza mushumo wawe 

vhathu vha ima nga mulenzhe a kona u ṱuwa. 

 

4.25. U losha ha vha malende na tshikona 
 

Vho Ratshiḽi (2016) vha tshi ṱalutshedza u losha ha vha malende na tshikona vha ri: 

Nga mvelele ya Tshivenḓa musi vhathu vha tshi khou ḓimvumvusa nga mitshino ya 

sialala, i ngaho sa malende hu thomiwa nga u loshwa. Mutshini wa malende u thoma 

nga u losha a dovha a fhedza nga u losha. U ḓo sima luimbo vhabvumeli vha bvumela a 

ralo u ḓiludza nga u tshina. Zwenezwi a tshi khou tshina, u ṋeiwa mafulufulu nga 

vhabvumeli vha tshi khou vhanḓa na zwanḓa zwi zwavhuḓi. 

 

Tshikona sa tshiṅwe tsha mitshino ya sialala, na vhone musi vha tshi thoma, vha thoma 

nga u luvha, maṋanga o ṱanganedzana, hune vha yo fhedza hone vha ita tshikhuvhugu 

fhethu huthihi ha takuwa muṅwe a ralo u ṱangela, a tshi ri u fhufha vhavhili vha sera, ha 

vha hone u losha nga u ralo vha fhedza nga u luvha. Musi mativha o xa, hu tshi swiṱwa 

vhamusanda hu vha hu tshi khou lila tshikona, na musi tshifhinga tsha u ḓadza mativha 

tsho swika (u vhea vhuhosi) hu vha hu tshi khou lila tshikona hu tshi khou loshwa. 

 

Tshikona tshi a dovha tsha ima sa mmbi ya musanda, tshi tsireledza shango na 

Vhamusanda. Vha tshi tshi amba vhe tshikona muladza shango. Izwi zwi tshi amba uri 

u lila ha tshikona shangoni zwi ita uru ḽi dzike ḽi rwiwe nga phepho. Musi vhamusanda 

vha tshi dalela mashango a vhaḽedzani, vha ṱuwa na tshikona, hu pfi tshikona tsho bva 

bepha. Vha ḓo ṱwa henengei vha tshi khou nwa na u ḽa vho takala, maṋanga a tshi khou 

vhovhola hu tshi khou loshwa. Musi mirunzi i tshi vho tika thavha vhamusanda vha ḓo 

nenga vha humela thavhani. 

 

4.26. U losha ha tshiṱoni, pfeṋe, ḓongololo na muri 
 

Vho Ṋetshamuṱavha (2016) vha tshi amba u losha ha tshiṱoni, pfene, ḓongololo na muri 

vha ri: Tshiṱoni na tshone tshi a losha, musi u tshi ṱangana natsho tshi mbo ḓi fovhedza 

ṱhoho yatsho. Vhaambi vhe u na ṱhoni dzi no nga dza tshiṱoni. U fovhela honoho ho vha 

u ḓitsireledza kha maswina.  

 

Pfene na ḽone ḽo hahedzwa nga muthu kana mmbwa hu swika hune ḽi a losha, ḽi losha 

nga u thivha khofheni nga zwanḓa u sumbedza zwa uri ndi khou losha, ndi khou tenda 

mulandu. 

 

Ḓongololo na ḽone musi ḽo ṱangana na muthu kana swina madzuloni a uri ḽi tshimbila ḽi 

tshi ya phanḓa, ḽi mbo ḓi sombana ḽa ri hwi, ḽa lindela muthu a tshi ḽi fhira ḽa kona u vuwa 

nga murahu ḽa isa na lwendo lwaḽo. U ita zwenezwo ndi u ḓitsireledza kha maswina. 

 

Mushoni wa muri, u a losha. Hu na muri u no pfi mushoni, une musi u tshi kwamiwa u 

mbo ḓi vhuna maṱari, ha ri nga murahu wa thoma u putuluwa nga zwiṱuku nga zwiṱuku. 

Izwi zwi amba uri na zwimela zwa mupo na zwone zwi na nḓila ine zwa losha ngayo. 

 

 



101 
 

4.27. U losha zwifhoni 
 

Vho Dima (2016) vha tshi ṱalutshedza u losha zwifhoni vha ri: Zwifhoni ndi fhethu ho 

fhambanaho na huṅwe, vhunga lushaka luṅwe na luṅwe lu na lwe tenda hone. Tsumbo: 

hu na zwifho ho sedzwa zwiṱaka, thavha, zwisima, maisha, mapako na matombo. 

Zwifhoni ndi fhethu hune lushaka lwonolwo lwa rerela vhadzimu vhalo (vhafhasi) hone. 

Henefho ndi hune lushaka lwonolwo lwa ri ndi fhethu hu khethwa halwo. A hu na ane a 

tenda fhethu hu khethwa hawe hu tshi tshinyadziwa ngauri ndi hune a losha hone. Hu 

na tshiṱaka tsha Vhuṱanḓa, tshine vhaṋe vhatsho vha phaselela vho makhulukuku 

vhavho hone. Henefha zwifhoni ndi hone hune makhadzi mufarathungu a vhonala hone 

a tshi khou losha nga tshifhinga tsha thevhula. Mufarathungu ndi makhadzi o faraho 

zwitungulo zwa lushaka lwonolwo. Ndi ene tshifhe wa muḓini wonoyo. U ṱuwa a ya 

bvungwi a tshi khou ya u phasa (u losha) a tshi khou ambelela muṅe na muṅwe wa 

muḓini wonoyo. 

 

4.28. U fhingula 
 

 

Vho Masindi (2016) vha tshi ṱalutshedza u fhingula vha ri: U fhingula ndi nḓila ya u lifha 

mulandu we wa u ita nga u tou loshiwa. Tsumbo ndi ya musi mukwasha o dzhena ha 

vhomakhulu o ambara zwienda u a fhingula. Hu vha na muthu ane a mu vhona 

mulandu nga u tou mu losha. Musi zwo ralo u tea u bvisa tshipfumelo. Tshipfumelo tshi 

nga vha lukunda kana tshelede. 

 

Musi mufumakadzi e muḓini u tea u amba mafhungo na thangana dzawe ngauri arali a 

amba mafhungo vhukati ha vhathu vhahulwane u a fhingula, vha mboḓi eḓela nga 

lurumbu vha losha, u tea u lifha nga u rangela vhakegulu halwa kana fola. 

 

Musi mufumakadzi a songo ambadza ṅwana tshideka, a vhonala ngei kha vhathu 

vhahulwane a tshi khou tshimbila e fhedzi, vhakegulu vha a losha vha ri ro semiwa, u a 

fhungula, u tea u lifha mme a ṅwana. 

4.29. U losha muṋangoni / tshiukhuvhani / u khotha 
 

Vho Denga (2016) vha tshi ṱalutshedza u losha muṋangoni vha ri: Mvelele ya Tshivenḓa 

yo ḓala u hulisa na u ṱhonifha. Musi mufumakadzi kana musidzana a tshi swika 

muṋangoni wa nnḓu kana wa tshiṱanga tshiukhuvhani u tea u vhea gona kha 

tshiukhuvha musi a tshi dzhena na musi a tshi bva. Vha ri ndi u khotha muṋangoni, nga 

u ita zwenezwo ndi u sumbedza mvumbo yau uri u muthuḓe. 

 

Zwiṅwe ndi zwa uri musi muthu a tshi dzhena nga khoro ya musanda, musi a tshi wana 

vhamusanda, vhakoma na magota vho thukha khoroni, arali a wa mufumakadzi u tea u 

khotha (u losha) nga u tou vhea gona fhasi, ḽi si swike o khothela tshanḓa nṱha tsha nga 

u ṱangana na ṱhoho i tshi khou kotama. A sendela ho thukhaho vhathu nga u tou 

kokovha nga magona, a swika a luvha (u losha) a kona u amba zwe a ḓela zwone, u 

sumbedza uri zwe a amba o fhedza, a dovha a losha. 

 

Arali muthu wa munna a tshi swika khoroni ho thukha vhamusanda, vhakoma na 

magota u thoma nga u bvula muṅwadzi ṱhohoni, a fara nga tshanḓa a tshi khou 

ṱanganya zwanḓa kana a dzhena a tshi khou kumela u swika a tshi dzula fhasi, hu tshi 

pfala, “Tshidada muhali, tsha u fuka na tsha u adza, buka ḽa mavhalavhala, vha fa lini ra 

wana vhaṱanuni, mboloma muhali”, izwi zwi amba u hulisa vhamusanda. 

 

4.30. U farelwa lufhanga 
 

Vho Masindi (2016) vha tshi ṱalutshedza u farelwa lufhanga vha ri: Mvelele ya 

Tshivenḓa i ri ṱuṱuwedza uri musi vhathu vha tshi khou tshila shangoni kha vha vhe na 

matshilisano avhuḓi. Musi hu na matshilisano na vhathu vhu vha vhu hone henefha. 

Musi vhathu vho dzulelana vha tea u kona u tshila zwavhuḓi. Arali musi vha tshi khou 

tshila ha swika hune vha khakhelana, ngauri ṱhamusi vha humbela tshikumbu tsha u ka 

ngatsho maḓi, musi vha nḓilani tshikumbu tsha suvha tsha pwashea, vha tea u ṱoḓa 

muthu wa u ya u humbela pfarelo kana u farelwa lufhanga. Murumiwa u ḓo swika a 

losha, a kona u amba e a ḓa ngao muḓini. 

Zwi a itea pfarelo ya ṱanganedzwa kana i sa ṱanganedzwe. Arali zwo ralo o rumiwaho u 

a vhuelela o putiswa zwiṱukuṱuku u itela uri fhungo ḽi lale, hu fhaṱiwe mulalo, vhutshilo 

vhu bvele phanḓa. 

 

4.31. U khotha / u losha 
 

Vho Muofhe (2016), vha tshi ṱalutshedza u khotha vha ri: Musi vho wana vhathu 

vhahulwane vho ima nḓilani kana vho ṱangana navho nḓilani vha tea u khotha. 

Vhafumakadzi na vhana vha vhasidzana vha tea u khotha musi vho ṱanga na vhathu 

vhahulwane khavho. Vha tea u vhea gona fhasi tshanḓa tsha monde tsha khothetshela 

nṱha tsho vhewa kha gona ḽa mulenzhe wa monde ḽi tshi khou ṱangana na ṱhoho i khou 

kotamaho. Izwi zwi amba u losha. Vha tshi fhedza vha takuwa vha bvela phanḓa na 

lwendo lwavho. 

 

Arali vha vhathu vha tshinnani vha tea u bvula muṅwadzi ṱhohoni dzavho vha kona u ri 

ndaa! Vha tshi fhira vha kona u dovha vha ambara. Arali vho vha vho panga zwanḓa 

zwikwamani zwi tea u bviswa, ha pfala ndaa! Zwanḓa zwi tshi khou ṱangana. Musi vho 

no fhira vha kona u isa phanḓa na zwe vha vha vha tshi khou ita, na vhatukana vha tea 

u edza zwine vhanna vha ita zwone. 

 

4.32. U ramba vhusha 
 

Vho Luvhengo (2016) vha tshi amba nga u ramba vhusha vha ri: Zwikolo zwa 

Tshivenḓa na zwone zwi a ṱuṱuwedza uri mvelele ya Tshivenḓa i vhulungee. Ri zwi 

wana musi musidzana wa khomba o no semaho vhakegulu, u a ambiwa musanda uri a 

dzhena khomboni u imbelwa. 

 

Musi o no ambiwa musanda hu vha na vhasidzana vhane vho no ya vhushani u thoma, 

khwakhwathe, ndi vhone vhane vha dzhena muḓi muṅwe na muṅwe vha tshi ramba 

vhusha, kanzhi vhusha vhu rambiwa nga matsheloni na nga masiari. 

 

Vha tshi swika muḓini vha swika vha losha nga lurumbu vha ri: “Ri khou ramba vhusha” 

muloshiwa a fhindula a ri, ndi ha nnyi? Vhasidzana vha fhindula vha ri, ndi ha Adziḽani 

wa ha Mukwevho u khou dzhena thondoni madekwana. Vha vha vho rambiwa vhushani 

nga u loshwa nga khwakhwathe. 

 

4.33. Ṅwana o naka / u mela maṋo 
 

Vho Ṋetshamuṱavha (2016) vha tshi ṱalutshdza ṅwana o nãka vha ri: Mvelele ndi yone 

mulomo u ambaho zwoṱhe zwine muthu a tea u tshila ngazwo. Musi mufumakadzi e 

mudzadze a tshi khou ongoḓedza lushie lwawe, hu na zwipiḓa zwine ṅwana a fhira 

hone zwenezwo a tshi khou aluwa. Musi ṅwana a tshi vha zwiḓalazwanḓa na mulomoni 

wawe u vha a tshi khou naka. Izwi zwi amba uri ṅwana u khou seisa vhathu. U vha o no 

vha na maṋomavhili a fhasi. 

 

Musi a kha wonoyu murole mme a ṅwana u a ya ha vhomazwale a swika a wa nga 

lurumbu a losha a ri, ṅwana o naka (o mela maṋo) mukegulu vha ḓo swikisa mafhungo 

kha mukalaha. Zwino zwo ralo zwi vho amba uri ṅwana u a kona u bva a ya madaloni, 

na u takulwa nga vhathu vhaṅwe vha no takalelwa u mu takula. 

 

4.34. U ḓihwala / u gonya miri 
 

Vho Denga (2016) vha tshi ṱalutshedza u ḓihwala vha ri: Musi mufumakadzi e muḓini u 

tea u amba uri ṅwedzi ho ngo u vhona. Na musi zwenezwo a tshi khou amba u tea u 

tou losha, ndi hone u ṱhonifha. Izwi zwi amba uri na musi arali ha itea zwiṅwe u a vha 

na vhuimeleli. 

 

Musi mufumakadzi o ḓihwala ndi mafhungo a u ri o lindela ṅwana muṱuku. mUsi o zwi 

vhona uri u na miṅwedzi miraru a sa yi maḓuvhani, zwi mbo ḓi vha na tsumbo ya uri u 

vha ni tshiṅwe tsho wela tshiṅweni, mufumakadzi u tea u vha na muthu / mme ane a mu 

vhudza mafhungo. Onoyo mme ndi ane a ḓo swikisa mafhungo kha vhakegulu, 

vhakegulu vha isa mafhungo kha mukalaha arali vhe hone. U swika a ri, “Ṅwedzi ho 

ngo u vhona”, mme u ḓo vhudzisa zwauri ndi mingana, ene a ri ndi miṅwedzi miraru. 

Musi a tshi amba nga u ralo u vha a tshi khou losha. U bva ḓuvha ḽeneḽo mufumakadzi u 

tea u ila zwithu zwi ngaho zwiṅwe zwa zwiḽiwa. 

4.35. U losha ha maine / ṅanga 
 

Vho Davhana (2016) vha tshi ṱalutshedza u losha ha maine vha ri: Maine a tshi vuwa 

nga matsheloni u vhudzisa mutsho kha vhafhasi. U dzhena nnḓuni ine a alafhela khayo 

a swika a losha a ri, Aa!, arali e wa tshisadzini, arali e wa tshinnani a ri; Nndaa!, a ri ḽo 

tsha muendananḓila mutshimbili uri ndi bvafhi? Izwi zwi amba uri u khou renda vhaṋei 

vha khou ḓa vhane vha kha ḓi vha nḓilani. A shela fola fhasi. Musi zwo ralo u ḓo kona u 

vhona vhaṋei vha ḓuvha ḽeneḽo, ngauri u ḓo fara thevhele a kuḓanya na fhasi, a fara 

thevhele nga fhasi dza shulutshela fhasi kha mukumba a kona u laula, a vhona vhaṋei. 

 

Hu na ṱhangu ine ya pfi mushashu, ndi ṱhangu i no sumbedza uri hu khou ḓa vhaṋei. 

Vha khou ḓa u vhonisa muthu o livhaho. Ha vha na ṱhangu ya u fhuluṱisa marumbi, iyo i 

sumbedza vhaṋei vha khou ḓaho na mufumakadzi o lovhelwaho nga ṅwana muṱuku. A 

tshi fhedza u laula ṱhangu u a tota fola a shela fhasi, a losha a kona u takuwa. 

 

4.36. U losha ha vhaeni vho ḓaho muḓini 
 

Vho Ratshiḽi (2016) vha tshi ṱalutshedza u losha vhaṋei vha ri: Nga mvelele ya 

Tshivenḓa vha ri mueni a songo hwalaho zwa maramani u na zwo. Izwi zwi amba uri, 

naho muthu o ḓa muḓini hu si na tshe a hwala kana nga tshanḓa, fhedzi mafhungo u 

nao, vhe muthu ndi mapfura u a ḓoliwa. Musi mueni o swika muḓini u tea u swielelwa, 

musi zwenezwiḽa vha tshi ri Aa! Kana nndaa! Ndi u losha, u sumbedzwa ha u dzula 

nahone ndi u losha. 

 

Musi vha tshi mu vusela vha tshi ri: “Ri a vusa” nahone ndi u losha. Musi muloshi a tshi 

takuwa a tshi ya u vhidza vhahulwane khae, na henefha u swika a losha, a kona u ri: 

“Hu na vhaṋei” vhahulwane vha tshi swika ho swielelwaho mueni na vhone vha vusa 

kana u lumelisa mueni nga u losha. Nga u losha honoho hu ṱuṱuwedza vhudavhidzani 

havhuḓi vhukati ha muloshi na muloshiwa. 

 

Mueni u ḓo kona u amba mafhungo e a ḓela one o vhofholowa ngauri musi zwenezwo 

vha tshi khou reshana muṅwe na muṅwe u vha o vhofholowa. U losha ndi dzilafho ḽa 

mutakalo wa muthu muṅwe na muṅwe, a nga vha muṱuku kana muhulwane. Musi vho 



106 
 

fhedza mafhungo, kana vho no vhonana, vho ḓo onesana, vha loshana, vha takuwa vha 

ṱuwa. 

 

4.37. U losha ndi u rabela 
 

Vho Dima (2016) vha tshi ṱalutshedza uri u losha ndi u rabela vha ri: U losha a hu 

khethululi mbeu kana murole, muṅwe na muṅwe u a losha. Vha loshwaho ndi vhafhasi 

na vhatshilaho. Musi muthu a tshi losha u wana tsireledzo na u ḓola mapfura (mashudu) 

musi a tshi ṱangana na vhathu, na reshana Aa! kana Ndaa!, henefha nḓilani, musi 

muṅwe a tshi vho ṱavha mukosi, hu na zwe a vhona, u a kona u mu phalala, ya vha 

yone tsireledzo. Musi u tshi khou losha muthu muhulwane henefha nḓilani, a fhedza 

ngauri kha dzule zwawe mukololo u na mikhwa yavhuḓi, nga zwenezwo ndi u ḓoliswa 

ṱhoho mapfura a phaṱhutshedzo. 

 

U losha hu tshi tevhela maitele a zwithu, madzhenele muḓini, u dzula fhasi, u tshimbila 

kuambarele na maḽele a zwiḽiwa. 

 

a.  Madzhenele a muḓini 
 

Musi muthu a tshi dzhena muḓini u tea u losha a tshi swika khoroni, a ri Aa! kana Ndaa! 

a sa fhindulwa, u tea u ima, a dovholola u losha, ngauri uita zwenezwo ndi tsireledzo, 

ngauri a kombetshedza a dzhena, u ḓo huvhala, ngauri zwi a itea ha vha hu na mmbwa, 

dzavho dzi ḓo mu luma, ngauri hu ḓo vha hu si na a kaidzaho. Musi a tshi losha a 

khoroni, ndi u itela uri vha vhe vha tshi dzumbetshedza zwe vha fara, na vha songo 

luvhelaho vha vhe vha tshi khou lavhelela (u ambara zwiambaro zwa tsini) musi vha sa 

athu u fhindula. Musi vho u fhindula u a ima uswikela vha tshi u swikelela. 

 

Na musi a muṋe wa muḓi a tshi khou vhuya nnḓa u tea u losha, u itela uri vha mu pfe 

zwa uri muṋe wa muḓi o vhuya, ngauri zwa sa ralo u ḓo vhulawa nga pfumo ḽa 

mufarekano wa musadzi wawe. U losha ndi u itela uri vha vhe vha tshi dzumbetshedza 

uri a sa zwi vhone zwa uri hu khou bvelela mini, hu na vhuḓavhu vhu khou itiwaho. 

b.  U dzula fhasi 
 

Musi muthu a tshi lumelisa u tea u dzula fhasi. Musi wo dzula fhasi, hu na madzulele 

kwao. Vha mbeu ya tshinnani vha tou tumba fhasi vhatshi losha ngeno vha mbeu ya 

tshisadzini vha tshi tou gwadama fhasi vha losha. Arali a wa mukololo u ḓo tou lala nga 

lurumbu. 

 

Musi ro sedza madzulele, huna vhane vha tsitsa gona ḽithihi fhasi zwanḓa zwi kha gona 

ḽi re nṱha ha zwanḓa zwo ya matungo kana phanḓa. Hu na vha ne vha dzula vha pfuṋa 

tshisenga zwanḓa zwi nga matungo. Hu na vhashavhi, vhalungu madzhuta vhone vha 

tshi losha vhatou bobonya zwanḓa. 

 

c.  Musi hu tshi khou tshimbilwa 
  

Tshivenḓa tshi a zwi amba zwa uri, musadzi wa vivho u shonisa ni muṱani, wa tshikhuna 

a tshi shonisa ni nḓilani. Izwi zwi amba uri musadzi wa vivho u vhivhana na 

vhahadzinga vhawe muṱani ngeno wa tshikhuna a tshi shonisa ni nḓilani ngauri ha loshi 

vhathu vhane a ṱangana navho. 

 

Zwino nḓilani muthu ha fhirwi sa danda kana tshitanda, u a lumeliswa ngauri u ḓo u 

thusa ḽiṅwe ḓuvha. Vha vhanna vha bvula miṅwadzi vha ri: Ndaa!  Vhafumakadzi na 

vhasidzana vha tshi tou khotha. Ndi u sendelela vhahulwane nḓila, wo isa gona fhasi 

tshanḓa tshi nṱha ha gona, tsha ṱangana na ṱhoho i tshi khou kotama. Muloshiwa a 

ḓivhaho mutupo wau a khoḓa a ri: “Kha dzule zwawe Mukwevho wa thavha ya Luonde, 

vhe gambana dzwugu thavhani ya Luonde, zwibwamuṱaḓa zwi luvhola. Vhe thavha 

khulu dzia rendana. Luvhola yo renda Luonde, hevu! hevu! Ndi one maguluvhe mahulu 

a Luonde”. Izwi zwa vha u ḓodzwa mapfura na phaṱhutshedzo nga u wa losha 

vhahulwane kha iwe nga ṱhonifho. 

 
 

d. Kuambarele ku a ṱuṱuwedza kuloshele 
 

Vha ri maḓali maswa maambarele nḓuni, a bvela nnḓa a kumba malakati. Izwi zwi 

amba uri zwithu zwavhuḓi u tea u zwi fara zwavhuḓi, arali wa sa zwi fara zwavhuḓi zwi 

ṱavhanya u suḓufhala. Musi mufumakadzi o ambara tshiṱhomola na muṱhavhela, vha 

tshi tou mu hasha nga maṱo, u reshwa na nga vhafhiri vha gondo, ngauri mvelele i vha 

yo ṱanea khae, uri hoyu ndi muvenḓa mubikwa na ive, ive ḽa vhibva muvenḓa a sala. 

Ndi ene muvenḓa wa ha Nyatshikamuroho, ḽi sa ladzi ṅwana na nḓala. U ralo ndi u 

khoḓa ha vha hone u losha. 

 

Musi musidzana o ambara muthephuthephu (sheḓo) a i nga bande nṱha / thuthu musi 

zwo rali zwi ṱana mvelele yawe, a sevhedza nga u losha. Mufumakadzi o ambara 

gwana a vhofha muvhofho kha thumbu, ṱhohoni phulwa tshiguḓe (tshivhunḓu) na 

henefha vhavhoni vha vha vho no zwi vhona uri uyu ndi mudzadze, u mbo ḓi losha nga 

lurumbu, u sumbedza uri o tsa mirini. Izwi zwi amba uri u na ṅwana muṱuku. 

 

Musi vhathu vho hwelwaho nga muya wa malombo, ri vha vhona vho ambara maṱongo 

a mivhala yo fhambanaho, tshilemba (muṅadzi) tsanga, ludo na ḽitshovha, vha losha 

nga thothomane. 

 

Musi hu tshi khou lugiselwa thevhula ya musanda, vhafumakadzi vha ambara vhuṱambo 

ṱhohoni ngeno vhaṱanuni vha tshi ambara vhuṱambo na munga ṱhohoni. Vhuṱambo ndi 

muḓali mutshena, mufunga ndi vhulungu vhu itwaho nga gumba ḽa mphwe. Musi 

vhafumakadzi na vhaṱanuni vha musanda vha tshi khou fhisa, musi vhe kha vhuṱambo 

vha vha vha tshi khou pfumbudziwa mafarele a muṱani uri musi u muḓini u farisa hani 

munna wau. U lavhelelwa u ita zwithu zwi sa dzhenisi ṱhonini, u tea u vhonala u ṱhonifha 

na u hulisa. 

 

e. Kuḽele kwa zwiḽiwa 
 

Musi munna a tshi vhuya hayani a tshi wana o vhetshelwa zwiḽiwa nnḓuni, u swika a ya 

dungoni ḽa maḓi a ṱamba zwanḓa, a tshi fhedza a thoma nga u losha, a tshi fhedza u 

losha u ṅwata vhuswa, a thutha kha muroho kana tshisevho (ṋama) a posa fhasi a ri, 

“Tshipavhadzimu ha lali na nḓala”. Izwi zwi amba uri na vhafhasi kha vha ḽevho. U losha 

zwiḽiwa u vha a tshi khou ṱhonifha muthu o bikaho zwiḽiwa. 

 



109 
 

Musi a tshi ṅwata u vhea tshanḓa nga fhasi ha phethwa ha vhuswa, tshiṅwe tshanḓa 

ṋarula nga nṱha ha tou tetuluwa zwavhuḓi hu songo ita zwiṅwate. Izwi ndi u itela uri arali 

ho sala muṅwe kana mueni o swikaho, u a kona u vhu ḽa vhu songo ita zwiṅwate. Musi 

ṅwana a tshi khou tea u ḽa vhuswa ho siwaho nga khotsi, vhuswa ho salaho vhu tou 

sekuliwa ha vhewa kha iṅwe ndilo. Ndilo ya khotsi ndi mudzuyo i a ṱhonifhiwa. 

 

Musi muthu a tshi ḽa zwiḽiwa ha ambi, vha ri ni songo ḽa ni tshi amba zwi a ila. Izwi zwi 

amba uri musi u tshi ḽa u tshi amba, u ḓo fhirelelwa nga zwiḽiwa. Ṅwana wa mutukana a 

tshi ḽa zwiḽiwa zwo bikwaho nga mme awe kana mmane wawe u tea u tou dzula fhasi, 

ha tei u tumba ngauri zwi a ila. U thoma nga u losha a kona u ḽa, ndi u ṱhonifha. 

 
  

4.38. U vhulunga masalela / mufu 
 

Vho Davhana (2016) vha tshi ṱalutshedza u vhulunga masalela vha ri: Ri amba uri ndi 

masalela ngauri muya wa muthu a u tsheeho ṋamani, ho sala tshitumbu. Musi hu tshi 

khou vhulungiwa, nga murahu ha u fukedza mavu, hu vha na u zwalela mbeu dzo 

fhambanaho nṱah ha ḽivhiḓa khathihi na maḓi a tshothodzo. Izwi zwi amba uri vha khou 

losha uri na vhone vho salaho vha sale zwi tshi nakela masimuni avho. Vha tshi lima 

vha kane zwavhiḓi. 

 

Nga murahu ha u vhulunga vha a luvhedza mufu. Izwi zwi amba u losha nga u ṋea 

mufu wavho tshiluvhelo. Afha kha u luvhedza zwi tevhela mbeu ya muthu. Arali mufu o 

vha e wa tshisadzini hu ṱoḓiwa mbudzi ya phambala ho no dzwalaho, ya ita tshiluvhelo 

ngeno wa mbeu ya tshinnani hu tshi ṱoḓiwa mbudzi ya bokoṱo ine i kha ḓi dia. Thongo a 

i ṱoḓei ngauri a i tsha dia yo fhahulwa Izwi zwi amba u losha. 

 

4.39. U losha nga mifhululu 
 

Vho Dima (2016) vha tshi amba u losha nga mufhululu vha ri: Nga mvelele ya 

Tshivenḓa musi vhamusanda vha tshi swika khoroni ho dzulaho lushaka lwa gole 

mutumbuka vhathu, vha ṱanganedza nga mufhululu na u kumela. Zwikalaha zwo ya nga 

zwidzhasi, zwikegulu zwo ya nga zwikapa kana zwibai. Hu pfala luluulu, khakhamela 

muhali, tsha u fuka na tsha u adza, iwe u no ri ifai nda fa muhali, lutiitii lu na dzhasi. 

Vhamusanda vha thukha fhasi hu tshi kha ḓi luvhiwa nga u ralo. 

 

Vhamusanda vha ḓo takuwa vha resha lushaka nga dakalo, mukoma nga tsini a tshi 

khou kumela, “Nga i ponde i sie marambo, thovhele nga a lalame”. Musi vhamusanda 

vho fhedza u zwa, vha tshi tou thukha fhasi, mihuvho i a pfala na mufhululu khathihi na 

u kumela, ha vha u ṱanganedza mazwiwa a bvaho thavhani. 

 

Vhasidzana vha tshi ya mikondeni na vhatei, hu pfala muulu wa mifhululu / miungo 

nḓilani na hune vha khou ya hone. Musi vha tshi swika muḓini vha ṱanganedzwa nga 

mufhululu, hu pfala, “O vhuya, o vhuya vhaṅweni”. Nga tshenetsho tshifhinga, vhatei 

vha vha vho lala fhasi nga lurumbu vha tshi khou losha. 

 

Vhahali nndwani musi vho vhuya vho kunda vha pfala vha tshi huvha mihuvho vho 

takala vha tshi khou pembela, vha tshi dzhena nga khoro ya musanda. Vha vha 

ṱanganedzaho vha lidza ngoma na mufhululu. Mifhululu i a kona u fheletshedza muloshi 

nga muloshiwa. Mifhululu i a fheletshedza mahosi na vhakololo. Izwi zwi vhonala musi 

vha tshi swiṱwa hune vha thoma nga u lidza mufhululu na musi vho fhedza u vhulunga. 

Vhunga ri tshi zwi ḓivha zwa uri mufu ha laṱiwi u tou vhulungwa vha dovha vha lidza 

mufhululu na u losha, vha kona u takuwa vha ṱuwa. 

 
 

4.40. U luvha, u suma 
 

Vho Masindi (2016) vha tshi amba u luvha vha ri: u luvha a hu n amapone. Musi 

vhomuitashango vho vhuya sa garaba tshikhuwani u tea u ya na mubebi ngei kha 

vhakoma uri vha mu swikise musanda, uri a yo luvha. U luvha ndi zwone zwone ngauri 

u vha o ṱuwa lwa ṅwaha woṱhe a sa vhuyi. Na mueni o ḓala u tea u ambiwa mukomani. 

Uri ndi na mueni o ḓaho u bva ngafhi u ḓo ṱuwa lini. Vhakoma na vhone vha ḓo isa 

mafhungo thavhani. Ndi nḓila ya u suma uri o vuwa o lovha zwi vha zwi tshi ḓivhea uri o 

vha o tou ḓa u dala. 

Tshivenḓa tshi ri ya vhulawa i a suṅwa. Izwi zwi amba uri zwiṅwe na zwiṅwe zwine wa 

ita u tea u suma kha vhaṋe vha mavu (musanda). Vhunga halwa arali ho ingwa hu tshi 

fhedza u ṱuḓwa vhu tea u shelwa tshibvuvhelo tsha pfumbavhulo tsha u isa ha 

vhakoma, vhakoma vha u swikisa musanda. Hu nga vha u suma nga voho ḽa ṋama, ha 

vhakoma, vha u swikisa musanda. Izwi ndi u itela uri musanda hu si vhe na nḓala. 

Musanda ndi fhethu ha vhueni vhunzhi sa vhafhalali, maḓabaḓaba, vhaloi na zwihole, 

vhoṱhe ndi vhathu vha thovhele. Musi vho swika vha a bikelwa vha ḽa vha nwa vho 

takala. 

 

Musi tshifhefho tsho fhefhuwa masimuni, musi vha sa athu u ka vha ḽa hu tea u thoma 

ha suṅwa musanda. Maitele ndi eneaḽa a uri maḓi ha pfuki mulindi. Vha thoma 

mafhungo ha vhakoma, vhone vha kona u vha swikisa musanda. 

 

A hu sumiwi musanda fhedzi na kha miḓi ya vhasiwana vha a tea u suma kha vhafhasi 

vha havho. Vha suma mini, vha suma tshikolo, thanga na mphwe, u ita nga u ralo vha ri 

ndi u luma. U luma ndi u itela uri hu thome u ka vhafhasi, vho no ka, vhone vha ḓo ka 

na u ḽa nga murahu, vha thoma vha luma. Izwi zwi amba u ṱhonifha vhafhasi. 

 

4.41. U fhisa ha vhakololo 
 

Vho Muofhe (2016) vha tshi amba u fhisa ha vhakololo vha ri: vhasidzana vha musanda 

(vhakololo) a vha imbelwi vha tou fhisa, hu imbelwa vhasidzana vha vhasiwana. Musi 

vhakololo vha tshi khou fhisa henengei musanda, vha vha vha tshi khou pfumbudzwa 

uri vha kone u imedzana na khaedu dza vhutshilo ha ḓuvha ḽiṅwe na ḽiṅwe, musi vha 

tshi ḓo vha na miṱa yavho matshelo. Musi vhakololo vha tshi losha vha lapfisa ṋala vha 

losha vho lala nga lurumbu, zwine zwa amba u wa mashuvho. Musi vho fhedza u fhisa 

vha tshi ṱangana na vhathu nḓilani, vha ḓo wana vho rovha mutsinga vho romba. Musi 

vha tshi fheletshedzwa mahani a vha na muula. Vha sokou ḓi tshimbilela vho fhumula 

vha swika vha dzhena muḓini, vha swika vha wa nga lukuli vha losha vho lapfisa ṋala. 

4.42. U imbelwa ha vhasidzana 
 

U imbelwa ha vhasidzana (khomba) ndi musi musidzana a tshi khou aluswa u bva kha u 

vha ṅwana a tshi ya kha vhuhulwane. Izwi zwi itea nga murahu ha musi o no sema 

vhakegulu. U sema vhakegulu ndi musi musidzana a tshi khou vhona ṅwedzi (malofha) 

ṅwedzi muṅwe na muṅwe. Musi a kha tshiimo tshenetshi u a iswa vhushani. Mushumo 

muhulwane wa vhusha ndi wa u pfumbudza musidzana, uri musi a tshi vho ḓo vha na 

muṱa a ḓivhe zwa uri muṱa u farwa nga nḓilaḓe. 

Tshiṅwe tsha ndeme ndi tsha uri a kone u konḓelela na u fara zwiphiri zwa muḓini. Musi 

a tshi pfumbudziwa hu vha na vhafumakadzi vhahulwane, vhakegulu na vhasidzana 

vho no pfumbudziwa. Mafenya (1988:7) a tshi redza Staut (1931:106) a tshi ṱalutshedza 

vhusha u ri:  

 

This is the school entered by a girl after she has matured. When a 

girl has seen her first menstruation she is considered to have 

reached the stage in life when she must discard her children 

practices and become a responsible member of the community. In 

order to show a girl that she is no longer a child, she must attend this 

school…the girls attended this school are known as ‘’vhatei’’. The 

people who are allowed to enter when this school is on progress are 

old women and older girls who have already attended this school.  

 

Izwi zwi amba uri itshi ndi tshikolo tshine tsha dzhenwa nga ṅwana wa musidzana musi 

a tshi khou aluwa. Musi ṅwana wa musidzana a tshi vho ya maḓuvhani u dzhiiwa sa 

muthu o no aluwaho kha vhutshilo nahone ane a tea u edza nḓila dza kutshilele kwa 

vhana vhaṱuku, fhedzi u tea u vha muthu ane a vha na vhuḓifhinduleli kha lushaka. 

Zwine zwa sumbedza uri ṅwana wa musidzana o no aluwa ndi u ya vhushani. Muṅwali 

o dovha a amba uri vhasidzana vhane vha ya vhushani vha vhidzwa u pfi ndi Vhatei. 

Vhathu vhane vha tendelwa u dzhena vhushani ndi vhakegulu na vhasidzana 

vhahulwane vho no dzhenaho vhushani (kana kha itshi tshikolo). Rau (1979:33) ene u 

ri: “This ceremony indicates that the girls have graduated from being “vhasidzana” to 

being “khomba’’ and the last word indicates that sexual relations could now results in 



113 
 

pregnancy. At this school education in several tasks and sexual matters is given in the 

form of songs”  

 

Izwi zwi amba uri tshikolo itshi (tsha vhusha) tshi sumbedza vhasidzana vho no aluwa u 

bva kha u vha vhasidzana vha vha vho no vha khomba, zwine zwa amba uri arali vha 

ṱangana na muthu wa munna vha a gonya miri. Kha itshi tshikolo pfunzo nga 

zwavhudzekani na zwiṅwe zwithu zwa ndeme i tou ṋetshedzwa nga nḓila ya u tou 

imbelela nyimbo, tsumbo, “Ro vhona maitele hee hee, Vha Hamutele vho bva nga 

tshivhanani nga buka heḽi”.  

 

Vho Ṋetshamuṱavha (2016) vha tshi ṱalutshedza u imbelwa ha vhasidzana vha ri: 

Vhasidzana vha tshi imbelwa, vha imbelwa musanda. Vhasidzana vha pfunzi vha thoma 

nga u ramba vhusha. Izwi ndi u vhudza vhathu uri kha vha ḓe musanda nga 

madekwana nga ḓuvha ḽa uri hu na vhusha. Afha ndi hune ha vha hu tshi khou 

pfumbudzwa vhasidzana kha u konḓelela, u ṱhonifha khathihi na u fara miṱa yavho 

zwavhuḓi matshlo. Musi vho no imbelwa vha vho vhidzwa u pfi Vhatei na khwakhwathi. 

Khwakhwathi ndi vhone vhaṋe vha vhasela mulilo Vhatei maḓuvha maṱanu na mavhili, 

ḽa vhuṱanu na vhuraru vha khou fheletshedzwa hayani, hu pfi hu iwa mikondeni. Musi 

vha tshi swika hu vha ho lugiswa zwiḽiwa. Musi vha tshi losha vha puta mafeisi vho lala 

nga lurumbu. 

 

Ḓuvha ḽine vha fheletshedzwa hayani, nga maṱavhelo vha ṱuwa na khomba khulwane, 

vhone vha a kotama. Hu kotama khwakhwathi na ene mutei ane a khou fheletshedzwa, 

sa mutei u vha o ambara sheḓo, bande na thau, ngauri mutei u vhonala nga thau. Musi 

vhe nḓilani mutei na khwakhwathi vha vha tshimbila vho kotama vho pfumba zwanḓa 

vha tshi vhonala vho romba. 

 

Musi vha tshi ṱangana na vhathu, a nga vha muṱuku kana muhulwane, ndi u losha nga 

lurumbu vho puta mafeisi. Zwenezwo vha tshi khou tshimbila hu vha hu tshi khou pfala 

muulu (u imba) na mufhululu. Musi vha tshi dzhena nga khoro hu pfala mufhululu, vha 

thoma nga u losha muṱani, vha kona u dzheniswa nḓuni vha ḓo ḽa vha nwa. Musi vha 

tshi khou ḽa ha dzhena muthu henefha he vha dzula hone, vha a litsha u ḽa vha thoma 

vha losha. 

 

Musi vha tshi ya u ḓithusa bungani vha bva nḓuni vho kotama, vha vhuya vho kotama. 

Izwi zwi amba uri vho laiwa vha pfeledza. Vhasidzana vha ḓo ṱuwa nga mathabama. 

Musi o sala, u sala a tshi losha vhathu vhoṱhe hayani khathihi na vhana. Vhutei hawe 

vhu ḓo fhela musi hu tshi imbelwa muṅwe, u bva afho u ḓo vha khomba khulwane musi 

mirole i tshi khou ṱanḓulukana murahu hawe, a kona u langa vhaṱuku khae. 

 
 

4.43. Musidzana a tshi vhingwa 
 

Vho Ṋethengwe (2016) vha tshi ṱalutshedza musidzana a tshi vhingwa vha ri: Musi 

musidzana o lugelaho u ya vhuhadzi, u vha e muthu o no bviselwaho mamalo (thundu 

kana Kholomo). Hu swika mukwasha o ḓaho u sela khomba. A tshi swika u pfala nga 

tshihoṱola murahu ha tshiṱanga nga lufhimavhaeni. Hu ḓo bva muthu a ya a mu 

ṱanganedza, u thoma nga u losha, a kona u mu swikelela. Musi o no muswielela u ḓo 

vhidza vhahulwane vha ḓa vha mu resha, vhunga ḽo kovhela u ḓo ṋewa zwiḽiwa kana a 

si ṋewe. A tshi vuwa u ḓo humbela vhoṋenḓila uri u kone u vha vhudza mafhungo. A 

tshi thoma u a losha vha kona u amba mafhungo. 

 

Vhomakhulu vha ḓo ya u humbela musidzana wa tsini uri a ḓe a bikele mukwasha. 

Musidzana a tshi bika na u ṱambedza mukwasha u vha a tshi khou loshelela, uri a wane 

marengwa. Musidzana uyu zwiḽiwa zwawe ndi makokosha a mukwasha. 

 

Vhoṋenḓila vha ḓo swikisa mafhungo kha vhaṋe vha muḓi vha sumbedzisa uri ndi 

mukwasha wa u ḓa u sela (u vhinga). Vhoṋenḓila vha tea u vha muthu a sa ambi 

mafhungo a vhathu miḓini. Vha tea u vha muthu a sa kani ṋawa na mbisi, izwi zwi amba 

uri ndi muthu a sa zwifhi. Maḓuvha a si mangana vhabebi vha musidzana vha ḓo ya u 

humbela pheletshedzi miḓini ya tsini. Na henefha vha thoma nga u losha vha kona u 

humbela. 

 



115 
 

Ḓuvha ḽine mukwasha a ṱuwa ha onesi, vha ḓo tou vuwa nga matsheloni vha wana hu si 

na muthu. Vha ḓo ri vha tshi adzulula thovho vha ḓo wana ho vhewa mrengwa a u 

amba uri ndo ṱuwa nae, pheletshedzi dzi ḓo tou tevhela. 

 

Musi a tshi swika khoroni u ḓo swika a loshelela o eḓela fhasi o lindela marengwa. 

Marengwa hu nga vha vhukunda kana tshelede. Musi vho no mu renga u ḓo kona u 

dzhena muḓini. A tshi swika muṱani u ḓo dovha a lamba u dzhena nḓuni. U ḓo rengwa a 

kona u dzhena nḓuni. 

 

Pheletshedzi dzo no swika ndi hone hu tshi pfi vhasidzana vha khou pfunda. Muṅwe na 

muṅwe o no dzhena afha nḓuni ya vhaselwa u a loshiwa, u itela uri a bvise marengwa. 

Vhaselwa vha pfunda maḓuvha mararu, ḽavhuṋa vha ya u tswa lushaka mulamboni, vha 

kona u vuwa vha tshi bva. Ḓuvha ḽine vha bva vha a phulwa tshigude kana tshivhunḓu 

ṱhohoni. Vha ḓo kovhelwa miṱa ya miḓini ya tsini hune vha ḓo vuwa vha tshi ya u 

ṱambedza hone na u bika. Musi vhe henefha he vha ṋewa hone, tshiṅwe na tshiṅwe 

vha tshi ita nga u loshelela, hu ṱambedzwa vhathu vhoṱhe henefho muḓini. Hu loshiwa 

muhulwane na muṱuku u itela u wana marengwa. Aya ndi one maitele kwao a u 

pfumbudzwa kha u vha muselwa. Hu ḓiswa na mavhele ha pfi vha ṱohole vha dovhe 

vha a sinḓa. 

 

Musi vha sa athu u onesa vha tea u thoma u sia vho ṱohola mavhele khathihi na u sinda 

nga ngeno khuni vha tshi khou reḓa, u itela uri muṋe wa vhuhadzi a sale a sa tambuli. 

Hu a shulwa muḓi woṱhe. 

 

Ḓuvha ḽine vha onesa vha ṱwa vha tshi kuvha thundu ya muḓi woṱhe ngei mulamboni. 

Musi vha tshi vhudza vhoṋenḓila uri vhone vha khou ṱuwa, vha vha vho no nangana uri 

hu khou sala nnyi, kanzhi hu sala murathu kana shaka ḽa tsini ḽa muṋe wa vhuhadzi. 

Vha ḓo ṱuwa vho hwala na marengwa. Vha tshi fhedza u losha vha dzhena nḓilani. Uyu 

o salaho u ḓo sala a dzula ṅwedzi na ene a losha a onesa. U rangelwa na zwifuko na 

ene a ṱuwa o hwalela. 

4.2. Mvalatswinga  
 

Mvelele ndi kutshilele kwa lushaka lwonolwo kune kwa ita uri lushaka lwonolwo lu 

vhonale lwo khethea kha dziṅwe tshaka. Mvelele i vha yo ḓisendeka nga ḓivhazwakale, 

vhubvo, kutshilele, vhurereli, u tenda na luambo lwa lushaka lwonolwo. Afha muṱoḓisisi 

u khou ri ṱanela u losha sa tshithu tsha ndeme tshine tsha sumbedza mikhwa yavhuḓi, u 

ṱhonifha, u romba na kutshilele kwavhuḓi ku tamisaho. Mvelele ya Tshivenḓa i na nḓila 

dzo fhambanaho dza u losha, sa u losha ha u ṱanganya zwanḓa, u losha ha u 

gwadama, u suma lufu, u amba vhuṱambo, u humbela tshithu, u losha zwifhoni, u losha 

ha tshibode, u losha ha mudzadze, u losha mulilo, u losha ha vhali, u losha 

tshiukhuvhani khathihi na u losha ho fhambanaho sa zwe zwa bulwa afho nṱha. Mvelele  

 

i a shanduka na tshifhinga fhedzi maitele a mvelele ha shanduki sa u losha ngauri ndi 

yone siangane ya lushaka lwa matshelo.   

NDIMA YA VHUṰANU 
  

5. Mvalatswinga 
 

Thandela iyi yo ḓisendeka nga ndeme ya u losha ha vhanna na vhafumakadzi nga 

mvelele ya Tshivenda. Iyi thandela kha ndima ya u thoma yo sumbedza mvulatswinga  

na siangane  ya ṱhoḓisiso  ine ya katela tshitatamennde tsha thaidzo , ndivho ya 

ṱhoḓisiso , zwilavhelelwa , reshinale,mbudziso dza ṱhoḓisiso , mvelelokhumbulelwa , 

milayo i tevhelelwaho na ndeme ya ṱhoḓisiso. Kha ndima ya vhuvhili yo dovha ya 

sumbedza tsenguluso ya maṅwalwa, ṱhalutshedzo dza maipfi a ndeme. Ndima ya 

vhuraru yo sumbedza ngona dza ṱhoḓisiso. Afha ndi hune muṱoḓisisi a ḓo bvisela 

khagala uri ene u ḓo shumisa ngona dze a tou nanga nga nḓilaḓe. Nga iṅwe nḓila, 

muṱoḓisisi u ḓo sumbedza tshivhumbeo tsha ngona dze a dzi shumisa. Ndima ya vhuṋa 

i sumbedza  muṱoḓisisi  o dzhia maga kwao a u sumbedza nḓila dzo fhambanaho dza u 

losha, izwi zwoṱhe zwo itwa sa siangane ya lushaka na u dzhiela nṱha mvelele ya 

Tshivenḓa. Ndima ya vhuṱanu ndi  mvalatswinga ya ṱhoḓisiso.      

